
ᐃᕙᒃᑲᒃ 2023
ᐃᓄᑐᐃᓐᓀᑦ ᑕᐅᑐᒍᓯᖏᑦ COP-ᓂᒃ

ᐊᑕᓐᓂᐅᕕᒃ: ᓇᒻᒥᓂᖅ-ᐊᐅᓚᑦᓯᒍᓐᓇᓯᓂᖅ ᖃᐅᔨᓴᕐᓂᓂᒃ

ᐱᒍᑦᔨᔪᑦ ᓄᓇᕕᒻᒥᐅᓂᒃ ᐃᓄᓐᓂᒃ 1974-ᒥᓂᑦ



04 ᓄᓇᕕᒻᒥᐅᑦ ᐃᓄᐃᑦ 
ᑕᑯᓐᓇᕈᓯᖓ ᐅᖃᐅᓯᐅᓐᓂᖁᖅ 
ᓯᓚᕐᔪᐊᒥᐅᓕᒫᑦ ᑭᒡᒐᑐᕐᑎᖏᑦ 
ᑲᑎᒪᓂᕐᔪᐊᖏᓐᓂ ᐱᓐᓀᓗᑕᐅᔪᑦ 
ᐅᖃᐅᓯᐅᒋᐊᕐᑐᓯᒪᑎᓪᓗᒋᑦ

08 ᐊᐅᐸᓗᖕᒥ ᐱᓇᓱᑦᑕᐅᔪᑦ 
ᑕᑯᓐᓇᕋᑦᓴᔭᓕᐊᑐᐃᓐᓇᐅᖏᓪᓚᑦ 
ᑕᑯᓐᓇᕋᑦᓴᔭᓕᐊᖑᔪᖅ 
ᐅᓂᒃᑲᐅᓯᖃᕐᐳᖅ ᐃᓅᓯᐅᔪᓂᒃ 
ᓄᓇᕕᐅᑉ ᓄᓇᓕᐊᕈᒋᓂᕐᐹᖓᓂ 
ᑭᓯᐊᓂᓗᑦᑕᐅᖅ ᓄᐃᑦᓯᒍᑎᐅᕗᖅ 
ᐱᒻᒪᕆᐅᓈᕐᑎᓱᑎᒃ 
ᐱᓂᐊᕐᓂᓕᕆᓂᑎᒍᑦ 
ᐱᔭᑦᓴᖁᑕᐅᔪᓂᒃ

12 ᓄᓇᕕᒃ ᑕᑯᑦᓴᐅᓂᓕᒃ 
ᐅᒃᑯᐃᖔᕐᓱᓂᓗ 
ᐱᓇᓱᒐᕐᓄᑦ

16 ᐃᕙᒃᑲᖅ 2023 
ᐱᖓᓲᔪᕐᑐᑦ ᕿᒧᑦᓯᑏᑦ 
ᐃᓄᐃᑦ ᐱᕐᖁᓯᑐᖃᖓᑕ 
ᐱᐅᓕᐊᕐᑕᐅᒋᐊᖃᕐᓂᖓᓂᒃ 
ᐱᓪᓚᕆᐅᑎᑦᓯᓂᕐᒥᒃ 
ᐊᑑᑎᓂᖃᓚᐅᔪᕗᑦ

ᐊᑐᐊᕋᑦᓴᑕᖏᑦ

ᒪᑭᕕᒃ ᑯᐊᐳᕇᓴᓐ 
ᒪᑭᕕᒃ ᓄᓇᓕᑐᙯᑦ ᑎᒥᖁᑎᒋᕙᖓᑦ ᑎᓕᔭᐅᒍᑎᖃᕐᓯᒪᑦᓱᓂ 
ᑭᒡᒐᑐᕐᓂᐊᑎᓪᓗᒍ ᓯᕗᒧᐊᑦᑎᓯᕙᓪᓕᐊᓗᓂᓗ ᐃᓄᐃᑦ ᐱᒍᒪᔭᖏᓐᓂᒃ 
ᓄᓇᕕᒻᒥ. ᐃᓚᐅᔪᖁᑎᑐᐊᖃᕐᑐᖅ ᐃᓄᓐᓂᒃ ᐱᕙᓪᓕᖁᑎᑖᕐᓯᒪᔪᓂᒃ 
ᔦᒥᓯ ᐯᑉ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᐅᓯᒪᔪᒥᑦ. 
ᒪᑭᕕᒃ ᐃᑉᐱᒋᔭᖃᕆᐊᖃᕐᐳᖅ ᑲᔪᓯᑎᑕᐅᑦᓯᐊᒪᖔᑕ 
ᐱᓂᐊᕐᓂᓕᕆᓂᒃᑯᑦ ᐃᓄᓕᕆᓂᒃᑯᑦ ᐱᐅᓯᑐᖃᓕᕆᓂᒃᑯᓗ 
ᐱᕙᓪᓕᖁᑎᑖᕆᓯᒪᔭᖏᑦ ᐊᖏᖃᑎᒌᓐᓂᑯᑦ. ᐊᐅᓚᑦᓯᓂᕐᒧᓗ 
ᕿᑐᕐᖏᐅᕋᓱᐊᕐᓂᒥᓪᓗ ᑮᓇᐅᔭᓂᒃ ᐅᑎᕐᕕᐅᒍᑎᑦᓴᔭᓂᒃ ᐃᓄᐃᑦ 
ᐃᓚᐅᒍᓐᓇᓯᖁᓪᓗᒋᑦ ᑕᕐᕋᒥ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᓄᑦ.

ᑕᕐᕋᓕᒃ 
ᑕᕐᕋᓕᒃ ᕿᒥᕐᕈ ᐊᖑᕐᑎᑕᐅᓲᒍᕗᑦ ᒪᑭᕝᕕᒥ – ᐁᑦᑐᑑᑎᐅᑦᓱᑎᒃ 
 ᐊᑭᖃᕐᑎᓇᒋᑦ ᐃᓄᓐᓄᑦ ᐃᓚᐅᒍᑎᓕᓐᓄᑦ ᔦᒥᓯ ᐯᒥ ᑯᐯᒃᓗ 
ᑕᕐᕋᖓᓂ  ᐊᖏᖃᑎᒌᒍᑎᒧᑦ. ᑕᒐ  ᐊᑐ ᐊᕋᑦᓴᑕᖏᑦ ᐱᓯᒪᔪ ᐃᓐᓇ
ᐅᓲᒍᖕᖏᓚᑦ ᒪᑭᕝᕕᒥᑦ ᐳᕐᑐᓂᕐᓴᖏᓐᓂᓘᓐᓃᑦ. ᐱᑎᑕᐅᒍᒪᔪᒍᑦ 
 ᐊᓪᓚᑕᐅᓯᒪᔪᓂᒃ ᑐᕌᕐᑎᓗᒋᑦ  ᐊᑐ ᐊᒐᓕᐅᕐᑎᒧᑦ  ᐊᑐ ᐊᕋᑦᓴᓕ
ᐊᒍᓯᒪᔪᓂᓪᓗ,  ᐊᓪᓚᖑ ᐊᕐᑕᐅᓯᒪᔪᓂᓪᓗ  ᐊᑦᔨᖁ ᑎᓂᓪᓘᓃᑦ. 
ᖃᕆᑕᐅᔭᒃᑯᑦ ᑐᕌᕐᑎᓗᒋᑦ mdewar@makivik .org 
ᐅᕝᕙᓘᓐᓃᑦ ᐅᖄᓚᕕᐅᓗᑕ  ᐊᑭᓕᕇᕐᓯᒪᔪᒧᑦ 18003617052 
ᑎᑭᑎᑦᓯᒍᒪᔪᖃᕐᐸᑦ ᕿᒥᕐᕈ ᐊᓅᕐᑕᐅᔪᑦᓴᓂᒃ ᑐᑭᓯᒋ ᐊᑦᓯ
ᐊᕈᒪᔪᖃᕐᐸᓘᓐᓃᑦ.

ᒪᑭᕝᕕᐅᑉ ᐳᕐᑐᓂᕐᓴᖏᑦ
ᐱᑕ ᐋᑕᒥ, ᐊᖓᔪᕐᖄᒪᕆᒃ
ᐋᓐᑎ ᒧᐊᖃᐅᔅ, ᐊᖓᔪᕐᖄᒪᕆᐅᑉ ᑐᖓᓕᖓ, 
ᒪᑭᑉᐸᓕᐊᒐᓱᒍᑎᓂᒃ ᐱᕙᓪᓕᐊᑎᑦᓯᕕᒻᒥ
ᐋᑕᒥ ᑎᓪᓖᓪ ᐊᓚᑯ, ᐊᖓᔪᕐᖄᑉ ᑐᖓᓕᖓ, 
ᐊᕙᑎᓕᕆᓂᕐᓄᑦ, ᐆᒪᔪᓕᕆᓂᕐᓄᑦ ᐊᒻᒪᓗ ᖃᐅᔨᓴᕐᓂᓄᑦ
ᔮᔨ ᐴᑎ, ᑮᓇᐅᔭᓕᕆᔨᒻᒪᕆᒃ
ᐊᓖᓯᐊ ᐊᔭᒍᑕᖅ, ᐊᓪᓚᑎᒻᒪᕆᒃ

ᒪᑭᕝᕕᑯᑦ ᐱᓇᓱᑦᑎᓕᒫᖏᓐᓂᒃ ᓇᑯᕐᓴᒪᕆᓐᓂᑎᓐᓂᒃ 
ᖃᐅᔨᒪᔭᐅᖁᔨᕗᒍᑦ, ᐊᓯᓕᒫᖏᓐᓂᓗ ᐱᕕᒋᖃᑦᑕᓚᐅᕐᑕᑎᓐᓂᒃ 
ᑐᓴᕐᑎᓯᒍᑎᑦᓴᓂᒃ ᐊᓪᓚᑕᐅᔪᑦᓴᓂᓪᓗ ᕿᒥᕐᕈᐊᓕᐊᑦᑎᓂᒃ 
ᐱᑦᓯᐊᓯᒪᑎᑦᓯᓂᖃᓚᐅᕐᑐᓂᒃ.

ᑐᓴᖃᑦᑕᐅᑎᓕᕆᕕᒻᒥ ᑐᑭᒧᐊᕐᑎᓯᔨ 
ᑳᓴᓐ ᑕᒍᓐᓈᖅ

ᕿᒥᕐᕈᐊᓕᐅᕐᑎ 
ᒥᐊᔨᐊᒻ ᑑᐅ

ᐅᖃᐅᓯᐅᑉ ᐁᑉᐱᐅᑎᖓᓅᕐᑕᐅᓂᖓ/ ᑕᒻᒪᓯᒪᔪᕐᓯᐅᑕᐅᓂᖓ 
ᐄᕙ ᐋᓗᐸᐱᓗᕐᑑᑦ
ᐋᓚᓯ ᕿᓐᓄᐊᔪᐊᖅ ᕿᑭ

ᐊᓪᓚᓯᒪᔪᙳᑕᐅᔪᑦ ᒪᑭᕝᕕᑯᓐᓄᑦ 
P.O. Box 179, Kuujjuaq, QC 
J0M 1C0 Canada 
ᐅᖄᓚᐅᑎᖓ : 819-964-2925

*ᓵᓚᖃᐅᓯᐊᕋᓱᒍᑏᑦ ᑕᒃᑲᓂ ᕿᒥᕐᕈᐊᓃᑦᑐᑦ ᐃᓕᖓᔪᑦ 
ᐃᓄᓐᓄᑦ ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᑕ 
ᐊᖏᖃᑎᒌᓐᓂᖓᓂᑦ ᐃᓚᐅᔫᖃᑎᒌᑦᑐᓄᑦ ᑭᓯᐊᓂ.

ᐊᑦᔨᖑᐊᖅ ᓯᓚᑉᐱᐊᖓᓃᑦᑐᖅ: ᒍᐃᓕ ᑫᓐᓗ ᐃᑦᓴᔭ ᐊᕐᓇᑐᓪᓗ ᑕᓯᐅᔭᕐᒥᐅᒃ ᓵᓚᓖᒃ 2023ᒥ ᐃᕙᒃᑲᓱᑎᒃ ᕿᒧᑦᓯᑯᑦ 
ᓱᑲᓕᐅᑎᔪᓂ ᒫᑦᔨ 15ᒥ ᐊᐅᓪᓚᑎᓚᐅᔪᑦᓱᑎᒃ ᑲᖏᕐᓱᔪᐊᒥ ᑎᑭᐅᑎᑦᓱᑎᒃ ᐊᐅᐸᓗᒻᒧᑦ ᒫᑦᔨ 26ᖑᑎᓪᓗᒍ ᐃᖏᕐᕋᓱᑎᒃ 
38:38:20 ᑫᕙᓪᓚᒍᓯᕐᓂ. ᐊᑐᐊᕐᓯᒋᐊᓪᓚᒋᑦ ᓱᑲᓕᐅᑎᔪᕕᓃᑦ ᐅᓂᒃᑲᑕᐅᓂᖏᓐᓂᒃ ᒪᑉᐱᕋᖅ 16ᒥ.
ᐊᑦᔨᓕᐊᕕᓂᖓ ᓘᑲᓯ ᑭᐊᑌᓐᓇᐅᑉ/ᒪᑭᕝᕕᒃ



20 ᐃᑦᓯᕖᑦ ᓂᕿᑕᓖᑦ 
ᐁᑦᑐᑐᑎᐅᕗᑦ

22 ᐳᕐᑐᓂᕐᓴᒥᒃ ᐃᓕᓵᖅ 
ᓵᓚᖃᕐᓂᖁᖅ ᐃᓄᐃᑦ 
ᐊᑭᓐᓇᒥᐅᑕᓕᐅᓕᐅᑦᔨᑎᓪᓗᒋᑦ 
ᐅᐱᒍᓲᓯᕐᑕᐅᒍᑎᒥᒃ

24 ᖃᖓᑦᑕᔫᖏᑦ ᐃᓄᐃᑦ

27 ᑲᓀᑎᐊᓐ ᓄᐊᑦᑯᑦ

28 ᓄᓇᖃᑦᓯᐊᕈᒪᒧᑦ

30 ᐱᖁᔭᓕᕆᐅᑏᑦ 
ᐃᑲᔪᕐᓯᒍᑏᑦ

33 ᓄᓇᕕᒻᒥ 
ᖃᐅᔨᓴᐅᑎᐅᓯᒪᔪᑦ

37 ᓄᓇᕝᕕᒥᐅᒍᑦᓱᓂ 
ᐱᑦᓯᐊᕋᓱᐊᓲᖅ

3

ᑕ
ᕐᕋᓕ

ᒃ

ᐊᖏᔪᐊᓘᖕᖏᑐᖅᑰᖕᒥᒃ ᓯᒥᑦᑐᐃᓯᒪᒍᑎ ᑕᑯᑦᓴᐅᔪᖅ ᓴᓇᔭᐅᑦᓱᓂ ᐃᓄᑦᔪᐊᒥ, ᐱᑕᖃᕐᑎᓯᒍᑎᐅᓛᕐᓱᓂ ᓴᓗᒪᔪᒥᒃ 
ᓄᑕᐅᓯᓕᕆᓐᓇᑐᒥᓪᓗ ᐆᒻᒪᖁᑎᑦᓴᖓᓂᒃ ᐃᓄᑦᔪᐊᒥᐅᑦ, ᐱᒍᓐᓇᕈᑎᐅᓛᓕᕐᓱᓂᓗ ᐃᑯᒪᐅᒻᒨᑐᓂᒃ ᓄᓇᒃᑯᔫᖃᕐᓂᒥᓪᓗ 
ᓯᑮᑐᖃᕐᓂᒥᓪᓗ. ᐊᑐᓂᑦ ᐃᓘᓐᓇᑎᒃ ᐃᑲᔪᕐᓯᔪᑦ, ᓲᕐᓗ ᐅᖃᕐᑕᖏᑦ ᒪᑭᕝᕕᐅᑉ ᐳᕐᑐᓂᕐᓴᖓᑕ ᐋᑕᒥ ᑎᓪᓖ ᐊᓚᑯ. 
ᐊᑐᐊᕐᓯᒋᐊᓪᓚᒋᑦ ᖃᓄᖅ ᓄᓇᕕᒻᒥᐅᑦ ᐃᓄᑐᐃᓐᓀᑦ ᑐᓴᕐᑕᐅᑎᑦᓯᒍᑎᖃᕐᒪᖔᑕ ᐃᓱᒪᒋᔭᒥᓐᓂᒃ ᓯᓚᕐᔪᐊᒥᐅᑉ 
ᐅᖃᕐᕕᒪᕆᖓᓂ ᐊᑐᐊᕆᐊᓪᓚᑭᑦ ᒪᑉᐱᕋᖅ 4ᒥ.

ᖃᕆᑕᐅᔭᒃᑰᑦ ᕿᒥᕐᕈᐊᑕᖔᕈᒪᕕᑦ?
ᑖᓐᓇ QR codeᖑᓂᕋᕐᑕᖅ 

ᖁᐳᑖᓕᒃ ᖃᕆᑕᐅᔭᕐᓄᑦ ᐅᕝᕙᓘᓐᓃᑦ 
ᐅᖄᓚᐅᑎᓐᓄᑦ ᐊᒻᒪᓗᒍ!

ᓄᓇᕕᒻᒥᐅᑦ ᐃᓄᐃᑦ ᑕᑯᓐᓇᕈᓯᖓ 
ᐅᖃᐅᓯᐅᓐᓂᖁᖅ ᓯᓚᕐᔪᐊᒥᐅᓕᒫᑦ 
ᑭᒡᒐᑐᕐᑎᖏᑦ ᑲᑎᒪᓂᕐᔪᐊᖏᓐᓂ 
ᐱᓐᓀᓗᑕᐅᔪᑦ ᐅᖃᐅᓯᐅᒋᐊᕐᑐᓯᒪᑎᓪᓗᒋᑦ
ᐊᓪᓚᑕᕕᓂᖏᑦ Stephen Hendrie

ᓯᓚᕐᔪᐊᒥᐅᒍᖃᑎᒌᑦ ᑭᒡᒐᑐᕐᑎᖏᑦ ᐱᖓᓱᓂᒃ 
ᑲᑎᒪᓂᒻᒪᕆᖃᖃᑦᑕᓚᐅᔪᒻᒪᑕ ᓄᓇᕐᔪᐊᒥᐅᒍᖃᑎᒌᑦ 
ᑲᑎᒪᑎᑦᓯᑎᓪᓗᒋᑦ ᑲᑎᒪᒋᐊᕐᑐᓯᒪᖃᑕᐅᓚᐅᔪᕗᑦ ᓄᓇᕕᒻᒥᐅᑦ 
ᐃᓄᐃᑦ ᐅᑭᐊᑦᓴᒥ 2022-ᒥ. ᐅᑯᐊᑕᒐ ᑲᑎᒪᓂᐅᖃᑦᑕᓚᐅᔫᑦ 
COP27 ᓯᓚᕐᔪᐊᒥ ᓯᓚᐅᑉ ᐊᓯᑦᔨᕙᓪᓕᐊᓂᖓᓂᒃ ᑲᑎᒪᓂᕐᔪᐊᖅ 
Sharm El-Sheikh, Egypt-ᒦᑦᓱᑎᒃ, ᐊᒻᒪᓗ ᑲᑎᒪᓂᕐᔪᐊᖅ COP15 
ᐊᓂᕐᑎᕆᔪᓕᒫᑦ ᓇᔪᓲᖏᓪᓗ ᐱᑦᓱᒋᑦ ᒪᓐᑐᕆᐊᓪᒦᑦᓱᑎᒃ, ᐊᒻᒪᓗ 
ᑲᑎᒪᓂᕐᔪᐊᖅ COP19 ᓯᓚᕐᔪᐊᒥᐅᒍᖃᑎᒌᑦ ᑕᐅᕐᓰᖃᑦᑕᐅᑎᓂᖓ 
ᐆᒪᔪᑦ ᐊᑦᑕᓇᕐᑐᒦᓐᓂᕋᕐᑕᐅᔪᑦ ᐱᓪᓗᒋᑦ (CITES) Panama-ᒦᑦᓱᑎᒃ.

ᐅᒥᐊᖅ ᐊᓄᕆᒥᑦ ᐃᑯᒪᐅᑎᑦᓴᓕᐅᕈᓯᔭᕐᑐᖅ 
ᐊᖏᔫᖕᖏᑐᒥᒃ.

ᐋᑕᒥ ᑎᓖᓪ ᐊᓚᑯ, ᒪᑭᕝᕕᐅᑉ ᐊᖓᔪᕐᖄᖓᑕ ᑐᖓᓕᖓ ᑲᒪᒋᔭᑦᓴᖃᓲᖅ 
ᐊᓪᓚᕕᒻᒥᒃ ᐊᕙᑎᓕᕆᓂᕐᒧᑦ, ᐆᒪᔪᓕᕆᓂᕐᒧᑦ, ᖃᐅᔨᓴᕐᓂᒧᓪᓗ (DEWR), 
ᑲᑎᒪᒋᐊᕐᑐᓯᒪᖃᑕᐅᓚᐅᔪᕗᖅ ᐅᓪᓗᓂ ᐃᓓᓐᓇᖏᓐᓂ ᑲᑎᒪᓂᕐᔪᐊᒧᑦ COP27 
Egyptᒦᑦᓱᑎᒃ, ᐊᒻᒪᓗ ᑲᑎᒪᓂᕐᔪᐊᒧᑦ COP15 ᒪᓐᑐᕆᐊᓪᒦᑦᓱᑎᒃ. Egyptᒥ 
ᐊᒥᓲᓚᐅᔪᕗᑦ ᐃᓄᓐᓂᒃ ᑭᒡᒐᑐᕐᑏᑦ ᓯᕗᓕᕐᑎᓗᒋᑦ ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ 
ᑲᑎᒪᔨᖏᑦ (ICC). ᓄᓇᕕᒻᒥᐅᑦ ᑕᑯᓐᓇᕈᓯᖏᓐᓂᒃ ᑐᓴᕐᑕᐅᑎᑦᓯᓚᐅᔪᕗᖅ 
ᐊᒥᓱᒻᒪᕆᓐᓄᑦ ᑲᑎᒪᒋᐊᕐᓯᒪᔪᓄᑦ, 190 ᐅᖓᑖᓅᓚᐅᔪᒻᒪᑕ ᓄᓇᕐᔪᐊᒥᐅᓂᒃ 
ᑭᒡᒐᑐᕐᑐᑦ, Egyptᒥᐅᑦ ᓄᓇᖓᓃᑦᑐᒥ ᐃᓄᒋᐊᑦᑑᖏᑦᑐᒥ ᓯᑦᔭᖓᓂ ᑕᕆᐅᑉ 
Red Sea, ᓯᐅᕋᑐᐃᓐᓇᒧᑦ ᐊᕙᓗᔭᐅᒪᔪᒥ. Sharm El-Sheikh ᑐᑭᓕᒃ 
“ᓯᓚᑐᔪᑦ ᑲᖏᕐᓱᖓ,” ᑌᔭᐅᒍᓯᖃᕐᒥᓱᓂ “ᓭᒪᓇᕐᑐᑕᓕᒃ ᓄᓇ.”
“ᓄᓇᕕᒻᒥ, ᓄᓇᐅᑉ ᐊᐅᔪᐃᑦᑐᑕᖓ ᐊᐅᑉᐸᓕᐊᔪᖅ. ᓯᑑᑉᐸᓕᕐᑐᑦ 

ᒪᕐᕋᑕᖃᕐᓂᖏᑦ ᓄᓀᑦ. ᒪᙯᒋᐊᓯᒐᑦᑕ ᐊᕐᖁᓯᓂᕆᓲᕗᑦ ᖁᐊᓲᒍᒍᓐᓀᒪᑕ, 
ᒪᙯᕝᕕᒋᓲᕆᓯᒪᔭᑦᑎᓄᑦ ᑎᑭᐅᑎᒍᓐᓇᓲᒍᒍᓐᓀᑐᒍᑦ. ᐅᑭᐊᑦᓴᒥ ᐅᐱᕐᖓᓴᒥᓪᓗ, 
ᐊᐅᑦᓴᐅᑎᒋᓲᒍᓕᕐᑐᑦ. ᓯᑯᒥᒃ ᐊᕐᖁᓯᓂᖃᓪᓚᕆᒐᑦᑕ, ᐊᐳᑎᒥᓪᓗ ᐊᕐᖁᓯᓂᖃᕐᓱᑕ, 
ᑌᒣᒻᒪᑦ ᒪᙯᕝᕕᒋᓲᑦᑎᓄᑦ ᑎᑭᐅᑎᒍᓐᓇᓲᒍᒍᓐᓀᕙᓪᓕᐊᔪᒍᑦ. ᓱᕐᕃᓂᖃᕐᓯᒪᔪᖅ 
ᓂᕿᑦᓴᖃᑦᓯᐊᕆᐊᖃᕐᓂᑎᓐᓂᒃ,” ᐋᑕᒥ ᐅᖃᕐᑐᕕᓂᖅ, ᐃᓓᒋᐊᕐᒥᓱᓂᓗ 
ᐅᖃᕐᑕᒥᓂᒃ Egyptᒥᐅᒎᑦ ᐃᓚᖏᑦ ᐊᐳᑎᒥᒃ ᑕᑯᓚᐅᕐᓯᒪᖕᖏᓂᕋᕐᓱᒋᑦ. 
“ᑐᑭᓯᑎᑦᓯᒐᓱᐊᕐᑐᖃᓕᕋᒥ ᓇᓄᖃᓲᒍᒋᐊᖓᓂᒃ, ᑕᑕᒥᐅᒪᖃᑦᑕᓚᐅᔫᑦ, ᑌᒣᒻᒪᑦ 
ᐊᑦᔨᒌᖕᖏᓚᕆᑦᑐᓂᒃ ᓯᓚᕐᔪᐊᒥᐅᒍᖃᑎᒌᓂᒃ ᑖᕙᓃᑦᑐᖃᖃᑦᑕᓚᐅᔪᕗᖅ.”
ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ ᑲᑎᒪᔨᖏᑦ ᑭᒡᒐᑐᕐᑎᑕᖃᕐᓂᕆᕗᑦ 

ᓯᓚᕐᔪᐊᒥᐅᓕᒫᓂᒃ ᑭᒡᒐᑐᕐᓱᓂ ᑐᑭᒧᐊᑦᑎᓯᔨᒥᒃ Sara Olsvigᒥᒃ ᑲᓛᓰᑦ 
ᓄᓇᖓᓂᒥᐅᒥᒃ, ᓖᓴ ᖁᐱᕐᕈᐊᓗᒻᒥᓗ ᑲᓇᑕᒥᐅᑦ ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ 

ᑲᑎᒪᔨᖏᑦᑕ ᐊᖓᔪᕐᖄᖓᓂᒃ, ᐳᕕᕐᓂᑐᕐᒥᐅᒥᒃ. ᐊᖓᔪᕐᖄᖓ ᖃᕐᔪᐃᑦ 
ᐅᕕᒐᕐᑐᐃᑦ ᑲᑎᒪᔨᖏᑦᑕ, ᓵᓇᓯ ᐹᓴᓐᔅ, ᑲᑎᒪᔪᓃᒻᒥᑎᓪᓗᒍ. ᓄᓇᕘᕐᒥᐅᑦ 
ᐃᓄᒻᒪᕆᖓ ᐃᓕᕐᖁᓯᓕᕆᓂᕐᒥᓗ ᐃᒫᙰᓚᔨᐅᑦᓱᓂ ᐱᑕ ᐃᕐᓂᖅ 
ᑭᒡᒐᑐᕐᑎᓚᕆᒋᔭᐅᓐᓂᒥᑎᓪᓗᒍ.
ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ ᑲᑎᒪᔨᖏᑦ ᑐᓴᕋᑦᓴᓕᐅᕐᓯᒪᓚᐅᔪᕗᑦ 

ᑲᑎᒪᓂᕐᔪᐊᒥ COP27 ᓄᐃᑕᐅᔪᕕᓂᕐᓂᒃ ᑐᑭᓯᔭᐅᑎᑦᓯᓱᑎᒃ “ᐱᕙᓪᓕᐊᓴᓕᕐᖁᒍᑦ, 
ᐱᒋᐊᑦᓯᐊᕆᐊᖃᓯᒋᕗᒍᑦ.” ᐅᓪᓘᓂᒃ ᒪᕐᕈᑐᕆᐊᓪᓚᕆᐊᖃᕐᓂᕃᓚᐅᔪᕗᑦ, ᑭᓯᐊᓂ 
ᑲᑎᒪᓂᖅ ᓄᐃᑦᓯᒍᑕᐅᒻᒥᓱᓂ ᐊᖏᖃᑎᒌᒍᑎᓕᐊᕆᔭᐅᔪᒥᒃ ᓄᐃᑦᓯᒍᑎᑦᓴᒥᒃ 
ᐊᓯᐅᔨᔭᐅᔪᖃᕐᐸᑦ ᓱᒃᑯᑕᐅᔪᖃᕐᐸᓗ ᑮᓇᐅᔭᖃᕐᑎᑕᐅᒍᑎᑦᓴᓄᑦ ᓯᓚᕐᔪᐊᒥᐅᑦ 
ᐊᑦᑕᓇᕐᓯᓂᐅᔭᕐᓂᐹᑦ ᐅᑎᕐᑎᓯᕕᐅᖃᑦᑕᕋᔭᕐᑎᓗᒋᑦ ᐊᓯᐅᔨᓯᒪᒍᑎᒃ ᓯᓚᕐᔪᐊᒥ 
ᓯᓚᐅᑉ ᐊᓯᑦᔨᕙᓪᓕᐊᓂᖓᑕ ᐱᔮᓄᑦ.

“ᐊᓯᐅᔨᔭᐅᓯᒪᔪᓂᒃ ᓱᒃᑯᑕᐅᓯᒪᔪᓂᓪᓗ ᐊᑭᓖᒍᑎᑦᓴᐅᓗᑎᒃ ᑮᓇᐅᔭᖃᕐᑎᓯᒍ
ᑎᑦᓭᑦ ᐊᓪᓗᕆᐊᕐᓂᐅᕗᑦ ᓯᓚᕐᔪᐊᒥ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᓱᕐᕋᑕᐅᓯᒪᔪᑦ 
ᑐᑭᑖᕈᑕᐅᓯᒪᑦᓯᐊᖃᑦᑕᖁᑦᓱᒋᑦ. ᑮᓇᐅᔭᖃᑎᑕᐅᖃᑦᑕᓯᒍᑦᑕ, ᐃᑉᐱᒍᓱᑦᓯᐊᓛᕐᖁᒍᑦ 
ᐃᓄᐃᑦ, ᓱᕐᕋᑕᐅᓯᒪᓂᕐᐹᒍᓯᒪᔪᑦ ᓯᓚᕐᔪᐊᒥ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ 
ᐅᑭᐅᒐᓵᓗᓐᓂ, ᐊᑦᔨᒌᑦᓯᐊᒥᒃ ᐊᑐᐃᓐᓇᖃᕐᑎᑕᐅᑦᓯᐊᓛᕐᒪᖔᑕ ᑮᓇᐅᔭᖃᕐᑎᑕ
ᐅᒍᑎᓂᒃ,” ᐅᖃᕐᑐᕕᓂᖅ Sara Olsvig. “ᐅᐃᒪᓇᕐᑐᒪᕆᐅᓕᕐᑎᓗᒍ ᓯᓚᕐᔪᐊᒥ 
ᓯᓚᐅᑉ ᐊᓯᑦᔨᕙᓪᓕᐊᓂᖓ ᓯᓚᕐᓂᓗᓲᒻᒪᕆᐅᓕᕐᑎᓗᒍᓗ, ᐱᓇᓱᖃᑎᒌᑦᑐᑦ 
ᐊᖏᖃᑎᒌᒍᓐᓇᓯᒪᖕᖏᓚᑦ ᐅᖃᐅᓯᐅᓪᓚᕆᒋᐊᖃᕐᓂᖓᓂᒃ ᐅᕐᓱᐊᓘᑉ.”

 “ᐊᓯᖏᑦ ᐃᓱᒫᓘᑎᐅᖃᑦᑕᒥᔪᑦ ᐃᓄᓐᓄᑦ ᑭᖑᓪᓕᐹᒥ Sharm El-Sheikh 
ᐊᖏᖃᑎᒌᒍᑎᒦᑦᑐᑦ ᐱᑕᖃᑦᓯᐊᖏᓐᓂᓴᐅᖃᑦᑕᒪᑕ ᓄᓇᓕᑐᖃᕐᓅᓕᖓᔪᓂᒃ ᐊᒻᒪᓗ 
ᐃᓅᖃᑎᒌᑦ ᐱᒍᓐᓇᐅᑎᖏᓐᓅᓕᖓᔪᓂᒃ ᐱᑕᖃᕐᓂᓴᐅᓯᒪᑎᓪᓗᒋᑦ 2021ᒥ 

ᐋᑕᒥ ᑎᓖᓪ ᐊᓚᑯ ᐅᖄᒋᐊᕐᑐᓯᒪᑎᑕᐅᔪᓃᑦᓱᓂ 
ᑲᑎᒪᓂᕐᔪᐊᒥ COP27 ᐅᖄᔪᖅ.

ᑲᑎᒪᔪᑦ ᓄᓇᓕᑐᙯᑦ ᑲᑎᒋᐊᕐᑐᓯᒪᕕᖓᓂ COP27ᒥ 
(ᓴᐅᒥᐊᓂᑦ ᑕᓕᕐᐱᐊᓄᑦ): ᐊᓪᓓᑦ ᐊᖓᔪᕐᖄᖓ Bill 
Erasmus, ᓖᓴ ᖁᐱᕐᕈᐊᓗᒃ, ᐋᑕᒥ ᑎᓖᓪ ᐊᓚᑯ.

ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ 
ᑲᑎᒪᔨᖏᑦᑕ ᑲᓇᑕᒥ 
ᐊᖓᔪᕐᖄᖓ ᓖᓴ 
ᖁᐱᕐᕈᐊᓗᒃ ᐊᒻᒪᓗ ᐃᓄᐃᑦ 
ᐅᑭᐅᕐᑕᑐᕐᒥᐅᒍᖃᑎᒌᑦ 
ᑲᑎᒪᔨᖏᑦᑕ ᑐᑭᒧᐊᑦᑎᓯᔨᖓ 
Sara Olsvig.

ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ ᑲᑎᒪᓂᕐᔪᐊᖓᓄᑦ COP27 ᑎᓕᔭᐅᓯᒪᖃᑕᐅᔪᑦ Bedouin ᑐᐱᕐᒦᑐᑦ. (ᓴᐅᒥᐊᓂᑦᑕᓕᕐᐱᐊᓄᑦ): 
Caroline Martel, ᔮᓇᓯ ᐹᓴᓐᔅ, ᐃᓕᓴᐱ ᓚᒧᕉ, ᓖᓴ ᖁᐱᕐᕈᐊᓗᒃ, ᐲᑕ ᐃᕐᓂᖅ, ᐋᑕᒥ ᑎᓖᓪ ᐊᓚᑯ, John Crump.

ᑲᑎᒪᓂᕐᔪᐊᒥ COP26 ᐅᖃᐅᓯᐅᓯᒪᔪᓂ Glasgowᒥ,” ᐅᖃᕐᑐᕕᓂᖅ 
Sara Olsvig “ᐅᕝᕙᓘᓐᓃᑦ ᐳᔪᕐᓗᓂᒃ ᐃᑯᓪᓚᑎᑦᓯᒐᓱᐊᕈᒪᓂᐅᒋᐊᓖᑦ ᓯᓚᕐᔪᐊᒥ 
ᐆᕐᖁᓂᖓᑕ 1.5ᑕᒦᑦᑎᓭᓐᓇᕙᓪᓗᕋᓱᐊᕈᒪᑦᓱᒍ ᐅᕐᖂᓗᐊᖕᖏᓂᕐᓴᐅᓗᓂᓘᓐᓃᑦ.”
“ᐃᓅᖃᑎᒌᑦ ᐱᒍᓐᓇᐅᑎᖃᕐᓂᖓ ᐅᖃᐅᓯᐅᓪᓗᐊᓂᖕᖏᓂᖓ ᐃᓱᒫᓗᓐᓇ

ᑐᓪᓚᕆᐅᒋᕗᖅ,” ᐅᖃᕐᑐᕕᓂᖅ ᓖᓴ ᖁᐱᕐᕈᐊᓗᒃ, ᐊᖓᔪᕐᖄᖅ ᐃᓄᐃᑦ 
ᐅᑭᐅᕐᑕᑐᕐᒥᐅᒍᖃᑎᒌᑦ ᑲᑎᒪᔨᖏᓐᓄᑦ ᑲᓇᑕᒥ. “ᐃᓅᖃᑎᒌᑦ ᐱᒍᓐᓇᐅ
ᑎᖃᕐᓂᖓ ᐅᖃᕐᑕᐅᖃᑦᑕᑐᕕᓂᐅᒐᓗᐊᕐᓱᓂ COP27 ᑲᑎᒪᓂᕐᔪᐊᒥ, 
ᐅᖃᐅᓯᐅᒋᐊᓪᓚᕆᐊᖃᓯᒻᒥᓱᑎᒃ ᐊᕐᕌᓂ ᐅᖃᐅᓯᐅᖃᑦᑕᑐᕕᓃᒃ ᑲᑎᒪᓂᕐᒥ 
Glasgow Pact ᐱᑕᖃᕈᓐᓀᒪᑕ, ᑐᑭᓯᒍᑕᐅᑦᓱᓂᓗ ᐃᓅᖃᑎᒌᑦ ᐱᒍᓐᓇᐅᑎᖃᕐᓂᖓ 
ᑐᖕᖓᕕᐅᑎᑕᐅᖕᖏᑑᒋᐊᖓᓂᒃ ᓄᓇᕐᔪᐊᓃᑦᑐᓄᑦ, ᓲᑭᐊᒍᒐᓗᐊᖅ.”

“ᐱᕙᓪᓕᐊᓴᓕᕐᖁᒍᑦ, ᐱᒋᐊᑦᓯᐊᕆᐊᖃᓯᒋᕗᒍᑦ.” ᖁᐱᕐᕈᐊᓗᒃ ᐃᓓᒋᐊᕐᓂᖁᖅ. 
“ᕿᓯᐊᓂ ᓴᐱᓕᖃᑦᑕᖏᑦᑐᒍᑦ.

ᑲᑎᒪᓂᕐᔪᐊᒥ COP 27, ᐃᓄᐃᑦ ᑐᑭᖃᑦᓯᐊᓚᕆᑦᑐᓂᒃ ᐊᓪᓚᑐᕕᓂᐅᓚᐅᔪᕗᑦ 
ᑕᓪᓕᒪᓂᒃ ᐅᓐᓂᑑᑎᒋᔭᒥᓂᒃ ᐃᓄᐃᑦ ᕿᓄᒍᑎᖏᓐᓂᒃ ᓯᓚᕐᔪᐊᓕᒫᒥ ᓯᕗᓕᕐᑎᓄᑦ, 
ᖃᐅᔨᓴᕐᑎᒪᕆᓐᓄᑦ, ᓇᒻᒥᓂᕆᔭᐅᑦᓱᑎᒃ ᐱᓇᓱᕝᕕᒪᕆᓐᓄᑦ ᐊᓯᖏᓐᓄᓗ.
ᑎᓖᓪ ᐊᓚᑯ ᑐᑭᓯᓇᕐᑎᓯᓚᐅᔪᕗᖅ ᐊᑑᑎᓯᒪᔭᒥᓂᒃ Egyptᒦᑦᓱᑎᒃ 

ᓱᓇᓕᒫᓂᒃ ᐅᖄᔪᖃᖃᑦᑕᕈᓐᓇᑎᓪᓗᒍ. ᐊᕐᕌᒎᓐᓂ ᒪᕐᕉᓂ ᖃᓂᒪᓇᖃᓚᐅᔪᑎᓪᓗᒍ 
ᓯᓚᕐᔪᐊᓕᒫᒥ, ᐃᓄᐃᑦ ᑲᑎᖃᑦᑕᓕᓚᐅᔪᕗᑦ ᐅᓄᕐᑐᒪᕆᐅᖃᑦᑕᓱᑎᒃ 
ᓂᓐᓂᐅᕋᓚᐅᑎᖃᑦᑕᓕᕐᓱᑎᒃ, ᖃᐅᔨᓴᕐᑕᐅᔪᐃᑦᑑᓱᑎᒃ, ᖃᓄᕐᓗᓃᑦ 
ᒪᓕᒐᖃᕐᑎᑕᐅᒍᓐᓀᓱᑎᒃ. “ᐅᕐᖂᔪᐊᓗᒻᒦᓱᑕ ᖃᓄᕐᓕᑭᐊᖅ ᐊᓐᓇᓂᕐᖁᖓ. 
ᐅᓪᓗᑕᒫᑦ 2930 degrees ᐅᕐᖂᓂᖃᖃᑦᑕᓚᐅᔫᖅ. ᐸᓂᕐᓇᑐᒻᒪᕆᐅᑦᓱᓂ 
ᐸᕐᖄᓂᖓ. ᓇᓂᓕᒫᑦᓯᐊᖅ ᐊᓄᕆᐅᑎᖃᕐᓱᓂ.”

ᒥᑦᓴᐅᓵᕐᓱᒋᑦ 35,000ᒦᓚᐅᔪᕗᑦ ᑎᓕᔭᐅᓯᒪᔪᑦ ᑲᑎᒪᓂᕐᔪᐊᒧᑦ COP27. 
ᓱᑎᑦᓯᕖᑦ ᓂᕈᑐᔪᐊᓘᖃᑦᑕᓚᐅᔪᕗᑦ 15,000ᓄᑦ ᓇᔪᕐᑕᐅᖃᑦᑕᓱᑎᒃ. ᐃᓄᐃᑦ 
ᓄᓇᓕᑐᖃᕐᓄᑦ ᓇᔪᕋᑦᓴᓕᐊᕕᓂᕐᒦᕙᓪᓗᖃᑦᑕᓚᐅᔪᕗᑦ, ᑭᓇᑐᐃᓐᓇᑯᓐᓄᑦ 
ᐁᕕᐅᒍᓐᓇᓯᐊᕐᑐᒥ. “ᓂᐸᓕᔭᕐᕕᐅᔪᓪᓚᕆᐊᓗᒻᒥ,” ᐋᑕᒥ ᐅᖃᕐᑐᖅ. “ᑌᑯᖕᖓᕋᒪ 
ᓂᐸᕆᑦᓯᓱᖓ ᐅᖄᒋᐊᕐᑐᖃᑦᑕᓚᐅᔪᕗᖓ, ‘ᖃᓄᐃᑉᐱᓰ ?’ ᑐᓴᕐᑕᐅᒐᓱᐊᕐᓱᖓ 
ᐃᓄᓐᓄᑦ. ᓂᐸᕆᓐᓂᓴᐅᒋᐊᖃᕐᓇᓚᐅᔪᒻᒪᑦ ᐊᓯᒃᑲᓂᑦ.”
ᐃᓱᒪᑦᓴᓯᐅᕈᑎᖃᑦᓯᐊᓯᒪᓐᓂᖁᖅ ᑭᖑᓂᕐᒥ ᐊᔪᐃᓐᓇᕈᑕᐅᓪᓚᕆᑦᓯᒪᒐᓗ

ᐊᕐᑎᓗᒋᑦ, ᒪᑯᐊ Kyoto Protocol 1997ᒥ, Parisᒥᐅᓂᒃ ᐊᖏᖃᑎᖃᕈᑕᐅᓯᒪᔪᖅ 
2015ᒥ, ᐱᕙᓪᓕᐊᔭᐅᓯᒪᔪᕐᓗ Glasgowᒥ ᑲᑎᒪᓂᕐᔪᐊᒥ COP26, 

ᓄᓇᕐᔪᐊᒥᐅᒍᖃᑎᒋᔭᐅᓪᓚᕆᑦᑐᑦ ᑲᑎᒪᓂᕐᔪᐊᓕᐊᕐᓯᒪᖃᑕᐅᓐᓂᖕᖏᒪᑕ COP27, 
Russiaᒥᐅᓪᓗ ᐅᓇᑕᖃᑎᖃᕐᓱᑎᒃ Ukraineᒥᐅᓂᒃ. “ᐱᔭᕆᐊᑐᔪᒻᒪᕆᒃ 
ᓯᓚᕐᔪᐊᒥᐅᓕᒫᑦ ᐊᑕᐅᑦᓯᑯᑦ ᐱᓇᓱᖃᑎᒌᒍᑎᖃᕈᓐᓇᖏᑦᑑᓂᖓ.”

ᑕᒪᓐᓇ ᐃᓱᒪᒋᑦᓱᒍ, ᐅᖃᕐᑐᕕᓂᖅ ᓄᓇᓕᓐᓂ ᓄᓇᓕᓕᒫᓂᓪᓗ, ᓄᓇᕕᒻᒥ, 
ᓯᕐᓛᐱᐅᓐᓃᑦ ᐊᓪᓗᕆᐊᕈᑎᖃᕐᓂᐅᑉ ᐃᑲᔪᕐᓯᒍᓐᓇᓂᖓᓂᒃ. “ᐱᒋᐊᕐᑎᑕᐅᔪᑦ 
ᒥᑭᔪᐊᐱᐅᒐᓗᐊᕐᐸᑕ, ᑲᑎᒪᓂᕐᔪᐊᒥᓪᓗ COP ᑐᑭᓯᔭᐅᑎᑦᓯᓚᐅᔪᑦᓱᖓ 
ᐃᒫᒃ, ‘ᐱᐅᑦᓴᓵᕐᑕᐅᖃᑦᑕᓚᐅᔪᒐᑦᑕ ᓂᐅᕕᖁᔭᐅᓂᑦᑎᓄᑦ ᐊᖏᔪᕐᓚᐅᑎᓂᒃ 
ᐊᓄᕆᒥᑦ ᐃᑯᒪᐅᑎᑦᓴᓕᐅᕈᑎᑦᓴᓂᒃ, ᐱᔭᕆᐊᑐᔪᐊᓗᓐᓂᓗ ᐱᓇᓱᒍᓯᐅᒍᓐᓇᑐᓂᒃ 
ᐱᐅᑦᓴᓵᕐᑕᐅᓱᑕ, ᒥᑭᓂᕐᓴᓂᓪᓘᓃᓪᓕ ᐊᓪᓗᕆᐊᕈᑎᖃᕐᖄᓴᕈᑦᑕ ?’ ᐃᓄᓕᒫᑦ 
ᐃᓪᓗᐊᐱᖃᓲᑦ ᒪᙯᕐᕕᒥᓐᓃᑐᓂᒃ ᒥᑭᔪᖕᖑᐊᒥᒃ ᐊᓄᕆᒧᑦ ᐃᑯᒪᐅᑎᓕᐅᕐᕕᓴᖃᕈᑎᒃ 
ᒥᑭᔪᖕᖑᐊᒥᓪᓗ ᓯᕿᓂᕐᒥᑦ ᐃᑯᒪᐅᑎᓕᐅᕐᕕᓴᑲᕈᑎᒃ ᑐᕃᓐᓇᑐᒥᒃ, ᐃᑯᒪᐅᑎᒥᑕ 
ᐃᑯᒪᓕᐅᕈᑎᑦᓴᖓᓂᒃ. ᐅᕐᓱᐊᓗᑦᑐᖏᑦᑑᑫᓐᓇᕈᑎᑦᓴᖓᓂᒃ ᐃᑯᒪᐅᑎᓕᐅᕈᑏᑦ, 
ᒥᑭᔪᐊᐱᐅᒐᓗᐊᕐᐸᑦ ᐃᑲᔪᕐᓯᓚᕆᒍᓐᓇᑎᓪᓗᒍ.”

ᐊᓯᖏᓐᓂᒃ ᐆᑦᑐᕋᐅᑎᖃᕐᓂᒥᔪᖅ, ᐅᕐᓱᐊᓗᑦᑐᓗᐊᖕᖏᓂᕐᓴᒥᒃ ᐊᐅᓚᐅᑎᓕᓐᓂᒃ 
(four-stroke) ᓯᑭᑑᖃᕋᔭᕈᑦᑕ, ᓂᓪᓕᕈᑎᖃᕐᒥᓱᓂᓗ ᐃᓄᒃᔪᐊᒦᑦᑐᒥᒃ 
ᑰᖓ ᓯᒥᑦᑕᐅᑎᓪᓗᒍ ᐃᑯᒪᐅᑎᑦᓴᓕᐅᕈᑎᑦᓴᒥᒃ ᐸᕐᖄᕈᑎᐅᑉ ᐅᕐᓱᐊᓗᖓ 
diesel ᐊᑐᕐᑕᐅᖏᓐᓂᓴᐅᓕᕋᔭᕐᒪᑦ ᐃᓄᒃᔪᐊᒥᐅᓄᑦ, ᐃᑯᒪᐅᑎᒨᕐᑐᓂᓪᓗ 
ᓄᓇᒃᑰᔫᖃᕈᓐᓇᓯᒐᔭᕐᓱᑎᒃ ᓯᑭᑑᖃᕈᓐᓇᓯᒐᔭᕐᓱᑎᓪᓗ ᓄᓇᓕᒥᓂ, ᐱᑦᓴᖑᕆ
ᐊᓪᓚᑐᑦᓴᒥᑦ ᐃᑯᒪᐅᑎᑦᓴᓕᐅᕈᑎᖃᓕᕈᑎᒃ.

ᑕᖅᑭᒥ ᐅᖓᓕᕆᓕᕐᒥᔭᖓᓂ ᒪᓐᑐᕆᐊᓪᒦᑦᓱᑎᒃ, ᐋᑕᒥ ᐊᐅᓚᑦᓯᔨᐅᖃᑎᖏᓪᓗ 
ᑲᑎᒪᒋᐊᕐᑐᓯᒪᓕᓚᐅᔪᒻᒥᔪᑦ ᑲᑎᒪᓂᕐᔪᐊᒧᑦ Convention on Biodiversity 
COP15. ᐃᑎᕐᑕᐅᑌᓕᔪᒦᑦᓱᑎᒃ Palais des Congrèsᒥ. ᑌᒣᑦᑐᒦᒐᓗᐊᕐᓱᑎᒃ, 
ᐊᑭᓂᐊᕆᐊᕐᑐᓯᒪᔪᓄᑦ ᑎᑭᑕᐅᓯᒪᓐᓂᖁᑦ ᑲᓇᑕᐅᑉ ᓯᑦᔭᖓᑕ ᓂᒡᒋᖓᓂᑦ ᐱᓯᒪᔪᓄᑦ, 
Brazil ᒥᓪᓗ, Indonesiaᒥᓪᓗ ᐅᓚᐱᑦᓯᒋᐊᕐᑐᓯᒪᔪᓄᑦ ᐅᖄᔪᓪᓚᕆᐊᓗᓐᓂᒃ, 
ᑲᓇᑕᒥᐅᓪᓗ ᐊᖓᔪᕐᖄᒪᕆᖓᑕ ᐅᒃᑯᐃᓯᓂᖓᓂᒃ ᑲᑎᒪᓂᐅᓚᖓᔪᒥᒃ.
ᐱᓇᓱᐊᕈᓰᓐᓂ ᒪᕐᕉᓂ ᑲᑎᒪᓂᕐᔪᐊᖅ ᓯᕗᓕᕐᑕᐅᓂᕐᖁᖅ ᓭᓇᒥᐅᓄᑦ 

 ᐱᔭᑦᓴᑖᕐᑎᑕᐅᒍᑎᒋᔭᖓᓂᐅᒃ ᐊᕙᑎᓕᕆᓂᕐᒧᑦ ᑐᖅᑲᑕᕐᕕᐅᑉ Huang 
Runqiu. ᑲᓇᑕᒥᓪᓗ ᐊᕙᑎᓕᕆᓂᕐᒧᑦ ᑐᖅᑲᑕᕐᕕᒃ Steven Guilbeault 
 ᐊᕙᑎᓕᕆᔨᐅᓯᒪᔪᖅ  ᑲᔪᓯᑎᑦᓯᒋᐊᖃᕐᓂᒥᑎᓪᓗᒍ ᐊᑦᔨᒌᖕᖏᑐᓂᒃ 
ᑲᑎᒪᓂᕐᓂᒃ ᐊᖏᖃᑎᒌᖕᖏᒍᑎᐅᖃᑦᑕᑐᓂᓪᓗ ᑲᑎᒪᓂᐅᑉ ᐃᓱᓕᓂᖓᓂ 
ᐊᖏᖃᑎᒌᒍᑕᐅᓚᖓᒐᓗᐊᕐᓱᑎᒃ.

ᓯᒥᑦᑕᐅᓯᒪᔪᒥᐃᑯᒪᐅᑎᓕᐅᕐᕕᓴᖅ ᓴᓇᔭᐅᔪᖅ ᐃᓄᒃᔪᐊᒥ ᓴᓗᒪᔪᑦᓯᐊᒥᒃ 
ᐃᑯᒪᐅᑎᑦᓴᖃᕐᕕᓴᐅᓛᕐᑐᖅ ᓄᓇᓕᒻᒦᑐᓄᑦ, ᐃᑯᒪᐅᑎᒨᕐᑐᑦ ᓄᓇᒃᑰᔫᑦ 
ᖃᒧᑎᑲᓪᓓᓗ ᐊᑐᕐᑕᐅᒍᓐᓇᖃᑦᑕᓛᕐᑎᓗᒋᑦ.

ᓄᑖᑦᓴᔭᖅ ᓯᑭᑑᖅ ᐊᐅᓚᐅᑎᓕᒃ (fourstroke). ᐃᓪᓗᐊᐱᒋᔭᐅᔪᖅ ᑰᑦᔪᐊᑉ ᓴᓂᐊᓃᑦᑐᖅ ᓯᕿᓂᕐᒥᑦ ᐃᑯᒪᐅᑎᑦᓴᓕᐅᕈᑎᓕᒃ.



ᑲᑎᒪᓂᕐᔪᐊᒥ ᐅᓪᓗᖓᓂ ᓯᕗᓪᓕᐹᒥ, ᑐᕈᑑ ᑖᑦᓱᒥᖓ ᑭᖑᓪᓕᐹᒥᒃ 
ᐊᖏᖃᑎᒌᒍᑎᒥᒃ ᓂᓪᓕᕈᑎᖃᕐᓂᖁᖅ ᑲᓇᑕᒥ 30%ᖓᑕ ᓄᓇᑦᑕ ᐊᒻᒪᓗ 
30%ᖓᑕ ᐃᒪᑦᑕ ᐅᖑᒪᔭᑦᓴᖑᕋᔭᕐᓂᖓᓂᒃ 3030ᒦᓕᕈᑦᑕ.
ᐅᖑᒪᔭᑦᓴᖑᖁᔨᓂᖅ 30%ᖓᓂᒃ ᓄᓇᕐᔪᐊᑕ 3030ᒦᓕᕈᑦᑕ, 

ᑌᔭᐅᓂᖃᖃᑦᑕᕋᔭᕐᑎᓗᒍ “30-by-30”, ᐃᒣᓕᖓᖁᔭᐅᒐᔭᓯᒻᒥᓱᓂ “30-by-30-
by-30-by-30”. ᑐᑭᖃᕐᓱᓂ 30%ᖓ ᐅᖑᒪᔭᐅᔪᖅ ᐃᓚᓗᒍ 30%ᖓᓂᒃ 
ᐱᐅᓕᐊᕆᐊᑦᓯᐊᑕᐅᓯᒪᔪᒥᒃ ᓄᓇᕐᔪᐊᒥᒃ ᐊᑭᖃᕐᓗᓂ $30ᐱᓕᐊᓐᓂᒃ, 3030
ᒦᓕᕈᑦᑕ.

Gregor Gilbert, ᑐᑭᒧᐊᑦᑎᓯᔨ ᒪᑭᕝᕕᒥ ᐊᕙᑎᓕᕆᓂᕐᒧᑦ, ᐆᒪᔪᓕᕆᓂᕐᒧᓗ 
ᖃᐅᔨᓴᕐᓂᒧᓪᓗ ᐊᓪᓚᕕᒻᒥ, ᐃᒫᒃ ᐅᖃᕐᓂᖁᖅ. “ᐃᓱᒫᓗᒋᔭᖃᓪᓚᕆᑦᑐᖓ 
ᑕᒪᒃᑯᓂᖓ ᐅᖃᐅᓯᐅᖃᑦᑕᑐᓂᒃ 30 by 30ᓕᕆᔪᓂᒃ ᐊᓯᖏᓐᓂᓗ 
ᑐᑭᓯᓇᕈᑎᖃᓪᓗᐊᑎᑕᐅᒐᑎᒃ ᖃᓄᖅ ᐱᔭᕆᔭᐅᒍᓐᓇᓛᕐᒪᖔᑕ ᖃᓄᕐᓗ 
ᑲᔪᓯᑎᑕᐅᓂᖃᓛᕐᒪᖔᑕ. ᑲᓇᑕᒦᑦᑐᓄᑦ ᓯᕿᓂᕐᒥ ᑕᒪᓐᓇ ᐱᔭᕆᐊᑐᒋᔭᐅᓛᕐᑐᖅ. 
ᑕᒪᒃᑯᓂᖓ ᑐᓂᒪᒍᑕᐅᔪᓂᒃ ᐱᔭᖃᕈᓐᓇᓛᖕᖏᒪᑕ ᑕᖅᕋᒥᒃ ᑕᑯᒋᐊᖃᑦᑕᕈᓐᓀᓗᑎᒃ. 
ᐊᑯᓕᕕᒻᒥᐅᒧᑦ ᓇᓪᓕᐊᓄᑦ, ᐆᑦᑐᕋᐅᑎᒐ, ᖃᓄᖅ ᑕᒪᓐᓇ ᑐᑭᖃᕐᐸ ? ᑕᒪᓐᓇ 
ᐱᔭᑦᓴᒪᕆᐅᓚᖓᔪᖅ ᑲᕙᒪᑐᖃᒃᑯᑦ ᑕᑯᓐᓇᕈᓯᖓᑎᒍᑦ.”
ᐋᑕᒥ ᐊᓚᑯ ᐅᖃᐅᓯᑦᓴᖃᕐᕕᖃᓪᓚᕆᓐᓂᒥᔪᖅ ᐅᖑᒪᔭᐅᓂᕐᒨᑕᐅᒐᔭᕐᑐᓂᒃ 

ᓄᓇᓂᒃ ᐅᑭᐅᕐᑕᑐᒥ. “ᐃᓱᒪᒐ ᐊᑦᔨᒋᔭᐅᖕᖏᑐᖅ ᓱᓇᓕᒫᓂᓪᓕ ᐅᖑᒪᒋᐊᖃᕐᑐᕆᒐᒪ, 
ᑎᕿᕐᖁᓗᐊᑐᐃᓐᓇᐅᖏᑦᑐᒥᒃ, ᑕᕐᓵᐱᑐᐃᓐᓇᐅᖏᑦᑐᒥᓪᓘᓃᑦ.” ᐅᓂᒃᑳᑐᕕᓂᖅ 
ᓄᓇᕕᒻᒦᑐᓂᒃ ᓄᓇᓂᒃ ᑎᑎᕐᑕᐅᓯᒪᔪᓂᒃ ᐅᔭᕋᕐᓂᐊᕕᓕᐅᕈᒪᔪᓄᑦ, ᑕᒪᓐᓇᓗ 
ᓯᕗᓪᓕᐅᔭᐅᒐᔪᑦᓱᓂ ᐅᖑᒪᔭᐅᒋᐊᓕᓐᓂᒃ ᓄᓇᓂᑦ.

ᐃᒪᕐᒥ ᐅᖑᒪᔭᐅᒋᐊᓕᓐᓂᒃ ᐅᓂᒃᑳᓚᕆᑦᑐᕕᓂᖅ ᑲᑦᓱᙰᑦᑑᒍᑕᐅᓪᓚᕆᓐᓂᖓᓂᒃ 
ᐃᒪᕐᐱᓕᕆᔨᒃᑯᓄᑦ ᓄᐃᑦᓯᒍᒪᓂᒃᑯᑦ ᐅᖑᒪᔭᐅᔪᑦᓴᓂᒃ ᐃᒪᕐᒥ. “ᓱᓇᓕᒫᑦ 
ᐱᑐᑦᓯᒪᐅᑎᓂᖃᕐᒪᑕ. ᑯᕕᔭᐅᔪᖃᕐᓂᐸᑦ ᐃᕗᔨᕕᒻᒥ, ᑰᓯᒐᔭᕐᑐᖅ ᓴᓪᓗᓄᑦ, 
ᖁᐊᕐᑕᒧᑦ ᑲᖏᕐᓱᔪᐊᒧᓪᓗ. ᑕᒪᓐᓇ ᐅᖑᒪᑦᓯᓂᓪᓚᕆᐅᔪᕆᖕᖏᑕᕋ ᐃᓓᓐᓈᐱᖓᓂᒃ 
ᐅᖑᒪᑦᓯᓂᐅᒻᒪᑦ. ᖃᐅᔨᒪᔪᖓ ᐱᕙᓪᓕᐊᓂᐅᒋᐊᓕᓐᓂᒃ ᐃᓱᒪᖃᕐᓱᑎᒃ 
ᐅᖑᒪᔭᐅᒋᐊᓕᓐᓂᓗ ᐃᓱᒪᖃᕐᒥᓱᑏᕐᒪᑕ.
ᐱᕙᓪᓕᐊᓂᐅᒋᐊᓕᓐᓂᒃ ᐊᕙᑎᑦᑎᓂ ᐃᓱᒪᖃᕐᓱᓂ ᐅᖑᒪᔭᐅᒋᐊᓕᓐᓂᓗ 

ᐃᓱᒪᖃᕐᒥᓱᓃᕐᑐᒥᒃ ᖃᐅᔨᒪᔪᖓ ᐊᕐᕌᒍᒐᓵᓗᓐᓂ ᑌᒣᑦᑑᓕᕐᓱᓂ David 
Suzukiᒥᒃ, ᐅᖄᔨᐅᓲᖅ CBC TV’s “The Nature of Things” 1979ᒥᓂᑦ. ᐋᑕᒥ 
ᐃᕐᖃᐅᒪᒐᑦᓴᑖᓪᓚᕆᑦᑐᕕᓂᖅ ᑲᑎᒪᓂᕐᔪᐊᓕᐊᕐᓯᒪᑦᓱᓂ COP15 ᑲᑎᓯᓐᓂᕋᒥ 
ᐊᕙᑎᓕᕆᔨᒻᒪᕆᒻᒥᒃ, ᓄᓇᕕᓕᐊᖁᑦᓴᐅᑎᒋᑦᓱᒍᓗ.

“ᑰᑦᔪᐊᓕᐊᖁᓪᓚᕆᑦᑕᕋ ᖃᐅᔨᓴᕐᕕᑎᓐᓂᒃ ᑕᑯᓂᐊᕐᓗᓂ. ᓚᔪᕕᓂᖅ, ‘ᐃᓄᒻᒪᕇᑦ 
ᐅᖄᕕᐅᖃᑦᑕᓲᑦ, ᐃᓄᐃᓪᓗ ᖃᐅᔨᒪᔭᑐᖃᖏᑦ ᐊᑐᕐᑕᐅᓲᒍᑦᓱᑎᒃ, ᓯᓕᕚ ?’ 
ᐅᖃᕐᑐᖓ, ᑕᒪᒋᓐᓂᒃ ᐊᑑᑎᓲᒍᔪᒍᑦ ! ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᓲᒍᔪᒍᑦ 
ᖃᓪᓗᓈᓪᓗ ᖃᐅᔨᓴᕈᓯᖏᓐᓂᒃ, ᖃᐅᔨᓴᕐᓂᕗᑦ ᐱᐅᓂᕐᓴᐅᓂᐊᓕᕐᒪᑦ !”

ᑲᑎᒪᓂᕐᔪᐊᖃᕐᑎᓗᒍ COP19 Panamaᒥ, ᐃᓄᐃᑦ ᑭᒡᒐᑐᕐᑕᐅᓚᐅᔪᕗᑦ 
ᓯᕗᓕᕐᑎᖏᓐᓄᑦ ᐃᓄᐃᑦ ᐅᑭᐅᕐᑕᑐᕐᒥᐅᒍᖃᑎᒌᑦ ᑲᑎᒪᔨᖏᑦᑕ, ᐱᓇᓱᑦᑎᓄᓪᓗ 
ᐆᑦᑐᕋᐅᑎᒐ, Gregor Gilbertᒧᑦ ᐊᐅᓚᑦᓯᔨᐅᓂᕐᒦᑐᓄᓪᓗ ᓄᓇᕕᑦᓯᐊᕘᕐᒥᐅᓄᑦ 
ᓄᓇᕘᕐᒥᐅᓄᓪᓗ. ᐃᓘᓐᓀᓅᓕᖓᑎᓪᓗᒍ ᖁᓕᕕᑦᓱᑎᒃ (10) ᑕᒪᒃᑯᓄᖓ 
ᑲᑎᒪᓂᐅᓲᓅᓕᐊᖃᑦᑕᓯᒪᓂᕋᕐᑐᕕᓂᖅ ᐊᕐᕌᒍᓂ ᐊᓂᒍᕐᑐᓂ ᐱᓪᓚᕆᐅᓂᕃᑦᓱᓂᓗ 
ᐱᓇᓱᖃᑎᒌᑉᐸᓕᐊᒋᐊᖃᕐᓂᒥᒃ. ᐃᓄᐃᑦ ᐅᖑᒪᑦᓯᓯᐊᕈᓐᓇᓯᒪᔪᑦ ᓇᓄᐃᑦ 
ᑕᐅᒃᓰᖃᑦᑕᐅᑎᒍᑕᐅᓂᖏᓐᓂᒃ CITESᑎᒍᑦ ᑌᑦᓱᒪᓂᒋᐊᖅ.

Gilbert ᐅᖃᕐᑐᖅ, “ᐊᑦᔨᒌᖕᖏᑐᓂᒃ ᐅᖄᒍᑎᖃᖃᑦᑕᓂᕐᒥᔪᑦ ᑐᒑᑦ ᐱᓪᓗᒋᑦ 
ᓱᕐᕃᓂᖃᕈᓐᓇᒥᒻᒪᑕ ᑑᒑᓖᑦ ᐊᖑᓇᓱᑦᑕᐅᓂᕆᓲᖏᓐᓂᒃ ᐁᕖᓪᓗ, ᐅᕝᕙᓘᓐᓃᑦ 
ᒪᑭᑕᒐᓱᐊᕈᑎᑦᓴᑖᕆᔭᐅᓲᒍᓂᖏᓐᓂᒃ  ᑕᐅᕐᓰᑲᑦᑕᕈᑕᐅᒍᓐᓇᓂᖏᓐᓄᑦ ᑑᒑᓖᓪᓗ 
ᐁᕖᓪᓗ ᑑᒑᖏᑦᑕ ᐅᕝᕙᓘᓐᓃᑦ ᐱᓕᐊᕆᔭᐅᓲᒍᓂᖏᑦᑕ. ᐃᒣᓕᖓᒐᔪᓲᒍᒻᒥᔪᑦ 
ᓯᓚᕐᔪᐊᒥᐅᒍᖃᑎᒌᑦ ᑲᑎᒪᓂᒻᒪᕆᖏᓐᓂ ᑕᒪᒃᑯᐊ ᐆᒪᔪᐃᑦ ᐅᖃᐅᓯᐅᓪᓚᕆᖃᑦᑕᓯᓲᑦ 
ᓯᓚᕐᔪᐊᒥ ᓯᓚᐅᑉ ᐊᓯᑦᔨᕙᓪᓕᐊᓂᖓᑕ ᐃᓱᒫᓘᑕᐅᓂᖓᓄᑦ.”
ᐋᑕᒥ ᑲᖐᒋᔭᓕᒃ ᖃᓄᓪᓗᐊᑎᒋ ᐱᕕᑦᓴᖃᕐᑎᑕᐅᕙᒻᒪᖔᕐᒥ ᐃᓄᓐᓂᒃ 

ᓯᕗᓕᕐᑎᐅᓱᓂ ᑲᕙᒣᑦ ᒪᓕᒐᖏᓐᓂᒃ ᑲᓇᑕᒥ ᓈᒻᒪᓴᖕᖏᕙᓪᓛᕈᓐᓇᓂᕐᒥᒃ. 
COP ᑲᑎᒪᓂᓪᓚᕆᒋᓯᒪᔭᓕᒫᖏᓐᓄᑦ ᐁᓯᒪᓲᒍᒐᒥ ᑕᑯᖃᑦᑕᓯᒪᔪᖅ 
ᐊᕐᓱᕈᑦᑐᒪᕆᓐᓂᒃ ᐊᔪᕐᓴᑐᓂᒃ ᐅᓪᓗᑕᒫᑦ ᐃᓅᒐᓱᐊᕐᓂᒥᒍᑦ ᓄᓇᓕᑐᖃᕐᓂᒃ 
South Americaᒥᐅᓂᒃ, ᐅᖓᓯᒋᔭᐅᔪᒥᐅᓂᓪᓗ Africanᓂᒃ. “ᑕᒪᒃᑯᓄᖓ 
ᑲᑎᒪᓂᕐᔪᐊᓕᐊᑐᐊᕋᒪ ᐊᕐᓱᕈᓐᓇᑐᒃᑰᑐᓂᒃ ᑐᓵᓪᓚᕆᓲᒍᕗᖓ ᓄᓇᕕᒻᒥ 
ᓱᓇᑐᐃᓐᓇᓕᒫᖃᕋᑦᑕ. ᖃᐅᔨᓴᕐᕕᖃᕐᑐᒍᑦ, ᒪᙯᓐᓂᒧᑦ ᐃᖃᓗᓐᓂᐊᓂᕐᒧᑦ 
ᒥᑭᒋᐊᕐᓂᐊᓂᕐᒧᓗ ᑲᑎᒪᔨᖃᕐᑐᒍᑦ, ᓄᓇᑖᕋᓱᐊᕐᓂᒧᑦ ᐊᖏᖃᑎᒌᒍᑎᖃᕐᑐᒍᑦ, 
ᖃᖓᑦᑕᔫᖁᑎᖃᕐᑐᒍᑦ, ᑎᒥᐊᕈᖁᑎᖃᕐᓱᑕᓗ. ᑐᓵᓪᓚᕆᓐᓇᓲᖅ ᐅᓂᑳᑐᖃᕐᑎᓗᒍ 
ᐃᓄᐊᖃᑦᑕᐅᑎᔪᓂᒃ ᐅᔭᕋᕐᓂᐊᕕᓕᐅᕐᑐᖃᕆᐊᕐᑐᓯᑐᐊᕐᒪᒎᖅ, ᐱᓂᐊᕐᓂᓕᕆᔨᓕᒫᓪᓗ 
ᓱᒃᑯᑎᕆᒐᓱᐊᑐᐃᓐᓇᓱᑎᒃ ᐊᑭᓕᕐᑐᑕᐅᓲᒍᒐᒥᒃ ᐅᔭᕋᕐᓂᐊᕕᑦᓴᓕᐅᕈᒪᔪᓄᑦ. ᑌᒣᒻᒪᑦ 
ᓄᓇᕕᒻᒥᓕ ᐱᕕᑦᓴᖃᑦᓯᐊᑐᐊᓘᕗᒍᑦ, ᓯᓚᕐᔪᐊᒥᐅᒍᖃᑎᕗᑦ ᑕᑯᑦᓱᒋᑦ.”
ᑕᒪᓐᓇ ᐃᓱᒪᒋᑦᓱᒍ, COP ᑲᑎᒪᓂᕐᔪᐊᖏᓐᓂ ᐊᒥᓱᕐᔪᐊᒍᓲᒍᕗᑦ 

ᓄᓇᕐᔪᐊᒥᐅᒍᖃᑎᒌᑦ, ᐊᕐᓱᕈᓐᓇᑐᒃᑰᑐᐃᓪᓗ ᓄᓇᓕᑐᙯᑦ, ᐊᓕᐊᓇᓲᖅ ᑲᕙᒪᓄᑦ 
ᐃᓕᑕᕆᔭᐅᓂᖃᖕᖏᑐᑦ ᓂᐸᖃᕐᑎᑕᐅᒍᓐᓇᓲᒍᓕᕐᒪᑕ. ᐊᕐᖁᑎᐅᑎᓪᓗᒋᑦ ᓄᓇᓕᓐᓂ 
ᑲᑎᒪᔨᓕᐊᒍᓯᒪᔪᑦ ᓄᓇᓕᑐᙯᓪᓗ ᑲᑎᒪᔨᖁᑎᖏᑦ (LCIPP).

ᓯᓚᕐᔪᐊᒥ ᓯᓚᐅᑉ ᐊᓯᑦᔨᕙᓪᓕᐊᓂᖓ ᐱᒐᓱᐊᒻᒪᕆᓐᓇᑐᒃᑰᓇᕐᑑᕗᖅ ᐃᓅᖃ
ᑎᒌᑦᑐᓕᒫᓄᑦ. ᐱᓐᓀᓗᑌᑦ ᑖᒃᑯᓇᓂ ᐱᖓᓱᐃᓂ COP ᑲᑎᒪᓂᕐᔪᐊᓂ 
ᐱᑐᑦᓯᒪᐅᑎᓂᖃᕐᐳᑦ, ᐃᓘᓐᓇᑎᒃ ᓄᓇᕐᔪᐊᑎᓐᓂᒃ ᓱᔪᐃᕙᓪᓕᐊᓂᕐᑕᖃᕋᒥᒃ, ᐆᒪᔪᐃᑦ 
ᐊᑦᑕᓇᕐᓯᖃᑦᑕᑎᓪᓗᒋᑦ, ᐆᒪᔪᐃᓪᓗ ᓇᔪᓲᖏᑦ ᐊᑦᑕᓇᕐᓯᖃᑦᑕᑎᓪᓗᒋᑦ, ᓯᓚᕐᓂᓗ
ᓲᒍᕙᓪᓕᐊᑐᐃᓐᓇᖃᑦᑕᓛᕐᓂᕋᕐᑕᐅᓯᒪᑎᓪᓗᒍᓗ ᐊᕐᕌᒍᓂ ᓯᕗᓂᑦᑎᓂ. ᐅᕐᓱᐊᓗᒻᒥᒃ 
ᐃᓅᒐᓱᐊᕈᑎᖃᕐᓂᕆᓲᕗᑦ ᐊᓯᑦᔨᒋᐊᖃᓕᕐᑕᕗᑦ, ᓄᑖᓂᒃ ᐃᑯᒪᓕᐅᕈᑎᑦᓴᓂᒃ 
ᓱᒃᑯᑎᕆᖕᖏᓂᕐᓴᓂᒃ ᓄᓇᑦᑎᓂᒃ ᐊᑐᖔᓯᓗᑕ.

ᐊᑐᐊᕋᑦᓴᐅᒥᔪᑦ
– UNFCCC COP27 ᓯᓚᕐᔪᐊᒥ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᑲᑎᒪᓂᖃᓚᐅᔪᕗᖅ Sharm ElSheikh, Egypt ᒥ ᓄᕕᒻᐸ 620, 2022ᒥ 

United Nations ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓ: https://unfccc.int/cop27
– ᓄᓇᕐᔪᐊᒥᐅᒍᖃᑎᒌᑦ ᑲᑎᒪᓂᕐᔪᐊᖃᓚᐅᔪᕗᑦ ᓯᓚᕐᔪᐊᒥᐅᒍᖃᑎᒌᑦ ᑕᐅᕐᓰᖃᑎᒌᒍᓐᓇᓂᖓᓄᑦ ᐊᑦᑕᓇᕐᓯᓂᐅᔭᕐᑐᑦ ᐆᒪᔪᐃᑦ ᐱᓪᓗᒋᑦ (CITES) 

COP19 Panama City, Panama ᒥ ᓄᕕᒻᐸ 1415, 2022ᒥ 
CITES website: https://cites.org/eng/cop19

– ᑲᑎᒪᓂᕐᔪᐊᖃᓚᐅᔪᕗᖅ ᐊᑦᓯᔭᐅᔪᒥᒃ UN Convention on Biodiversity (CBD) COP15 ᒪᓐᑐᕆᐊᓪ, ᑲᓇᑕᒥ ᑎᓯᒻᐸ 719, 2022ᒥ. 
United Nations ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓ: https://www.cbd.int/conferences/20212022

ᑲᓇᑕᒥᐅᑦ ᐊᖓᔪᕐᖄᖓ ᔭᔅᑎᓐ ᑐᕈᑑ ᑲᑎᒪᓂᕐᔪᐊᒥᒃ COP15 
ᐅᒃᑯᐃᕈᓯᕐᑎᓯᔪᖅ ᒪᓐᑐᕆᐊᓪᒥ.

ᓄᓇᓕᑐᙯᑦ ᑐᓴᕐᑕᐅᒍᒪᐅᑎᒥᓂᒃ ᑎᒍᒥᐊᕐᑐᑦ ᑲᑎᒪᓂᕐᔪᐊᖃᕐᑎᓗᒍ COP15 
ᒪᓐᑐᕆᐊᓪᒥ.



ᓂᑯᕐᕋᑎᓪᓗᒍ, ᑌᒣᓕᖓᑦᓱᓂ ᑭᓯᑦᓯᓕᕐᐳᖅ ᐱᒋᐊᕐᐸᓕᐊᓯᒐᒥᒃ ᐱᒋᐊᖕᖓᕕᖃᕐᓱᓂ 
ᐱᖓᓱᑦ,ᒪᕐᕉᒃ, ᐊᑕᐅᓯᖅ…“ ᐃᕝᕕᐅᒋᐊᖃᓕᕐᖁᖅ ᐱᑖ.”

ᑖᓐᓇ ᑕᑯᓐᓇᕋᑦᓴᓕᐅᕆᓂᖅ ᑭᖑᓪᓕᐹᕐᑕᕆᑐᐃᓐᓇᕆᐊᖃᓕᕐᑕᖓ ᑖᒃᑯᓇᓂ 
ᐱᓇᓱᑦᑕᐅᔪᓂ ᑌᒪᖕᖓᑦ ᒪᑭᕝᕕᐅᑉ ᓄᓇᓕᓐᓂ ᑭᒡᒐᑐᕐᑎᖏᑦ ᑲᑎᖕᖓᓚ
ᐅᔪᑎᓪᓗᒋᓂᑦ 2021ᒥ. ᐊᐅᐸᓗᒃ: ᓄᓇ ᐊᐅᐸᕐᑐᖅ, ᐱᓇᓱᑦᑕᐅᔫᑉ ᐊᑦᓯᕋᐅ
ᑎᑕᕐᑕᐅᒪᒍᑎᖓ, ᐃᓱᒪᑕᖑᓚᐅᔪᕗᖅ ᑲᑎᖕᖓᔪᓂ ᓄᓇᓕᐅᑉ ᑭᒡᒐᑐᕐᑎᖓ 
ᒫᑭ ᐊᕐᐹᖃᑦᑕ ᐊᑕᓐᓂᐅᕈᑎᖃᓚᐅᕐᑎᓗᒍ ᑕᑯᓐᓇᕋᑦᓴᔭᓕᐊᖑᖁᔨᑦᓱᓂ 
ᐊᐅᐸᓗᒻᒥᐅᓂᒃ ᓴᐳᑦᔨᒍᑎᐅᒐᔭᕐᑐᓂᒃ, ᐅᓂᒃᑲᐅᓯᖃᕐᓗᑎᒃ ᒫᑭᒃᑯᑦ ᓄᓇᓕᒻᒥᓂ 

ᐊᐅᐸᓗᖕᒥ ᐱᓇᓱᑦᑕᐅᔪᑦ 
ᑕᑯᓐᓇᕋᑦᓴᔭᓕᐊᑐᐃᓐᓇᐅᖏᓪᓚᑦ 
ᑕᑯᓐᓇᕋᑦᓴᔭᓕᐊᖑᔪᖅ ᐅᓂᒃᑲᐅᓯᖃᕐᐳᖅ 
ᐃᓅᓯᐅᔪᓂᒃ ᓄᓇᕕᐅᑉ ᓄᓇᓕᐊᕈᒋᓂᕐᐹᖓᓂ 
ᑭᓯᐊᓂᓗᑦᑕᐅᖅ ᓄᐃᑦᓯᒍᑎᐅᕗᖅ 
ᐱᒻᒪᕆᐅᓈᕐᑎᓱᑎᒃ ᐱᓂᐊᕐᓂᓕᕆᓂᑎᒍᑦ 
ᐱᔭᑦᓴᖁᑕᐅᔪᓂᒃ

ᐊᓪᓚᑕᖏᑦ ᒥᐊᕆᐊᒻ ᑑᐅ
ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ ᐃᑦᓯᕙᕗᖅ ᐃᑦᓯᕙᐅᑕᒥ ᑭᖏᑦᑐᒥ 

ᑐᖑᔪᐊᖓᔪᒥᒃ ᐊᑦᔨᓕᐅᕆᔩᑦ ᐊᑭᓐᓇᖃᕐᑎᓯᒍᑎᒋᓱᖓᓂᒃ ᑐᓄᒥᐅᑕᖃᕐᓱᓂ, 
ᑕᒪᓐᓇ ᐊᑑᑎᔭᖓᑦ ᒪᓐᑐᔨᐊᒦᑦᓱᑎᒃ ᑐᔪᕐᒥᐅᕕᒻᒥ ᖃᓂᑦᑐᒥ ᒪᑭᕝᕕᐅᑉ 
ᐊᓪᓚᕕᖏᓐᓄᑦ. ᐱᑕ ᐊᓐᓄᕌᕐᓯᒪᔪᖅ ᕿᕐᓂᑕᓂᒃ ᓯᑕᒪᓂ ᑕᕐᕋᓕᔮᒐᑦᓴᓕᐅᕐᑎᓂᒃ 
ᐊᕙᑎᒥᓂ ᐱᓇᓱᑦᑎᐊᖃᕐᓱᓂ. ᐃᓄᒃ ᓂᐱᓕᐅᕆᔨ ᐊᑐᕐᑐᖅ ᓯᐅᑎᒻᒥᒑᕈᑏᓐᓂᒃ 
ᑎᒍᒥᐊᕐᓱᓂᓗ ᖃᓂᖕᒍᑎᒥ ᐱᓇᓱᑉᐳᖅ, ᐆᓪ ᔮᔅᑕ ᐊᑦᔨᓕᐅᕈᑎᐅᑉ ᑐᓄᐊᓂ 

ᐃᓅᓯᖏᓐᓂᒃ ᑲᕙᒪᓄᓪᓗ ᐅᔭᕋᓐᓂᐊᑎᓄᓪᓗ ᐅᖁᒣᑦᑐᑯᕐᑎᑕᐅᑦᓱᑎᒃ. ᒫᑭᐅᑉ 
ᐊᑕᓐᓂᐅᕈᑎᖏᑦ ᐊᖏᕐᑕᐅᓚᐅᔪᑦ ᐊᒻᒪᓗ ᒍᐃᓕᐋᒻ ᑕᒍᕐᓈᖅ, ᐃᓚᖃᕐᓱᓂ 
ᐆᓪᒥᓪᓗ ᐱᓇᓱᑎᖏᓐᓂᓗ, ᒍᐃᓕᐋᒻ ᓇᒻᒥᓂᖅ ᐱᓇᓱᖃᑎᒋᓚᐅᓯᒪᒻᒥᔭᖏᓐᓂᒃ 
2015ᒥ ᑕᑯᓐᓇᕋᑦᓴᔭᓕᐅᕐᓱᑎᒃ ᑕᕐᕋᓕᔮᒐᕐᓂᒃ ᐊᑦᓯᕋᐅᑎᓕᓐᓂᒃ So That 
you Can Stand, Napagunaqullusi, ᓇᐸᒍᓐᓇᖁᓪᓗᓯ ᐊᒻᒪᓗ ᐅᑯᓂᖓ 
ᑭᖑᓕᕇᑦᑐᓴᓕᐊᖑᓯᒪᑦᓱᑎᒃ ᓄᐃᑕᖃᑦᑕᓚᐅᔪᔪᓂᒃ , ᐊᐅᐸᓗᓕᐊᓯᓚᐅᔪᕗᑦ.
“ᐱᓇᓱᖃᑎᒋᒋᐊᖏᑦ ᐊᓕᐊᓇᕐᐸᑐᑦ ᑖᒃᑯᐊ ᐱᓇᓱᖃᑎᒌᑦᑐᑦ. ᐱᓇᓱᖃ

ᑎᒌᑉᐸᓕᕋᑦᑕ 2014 ᐊᕐᕌᒍᖓᓂᓂᒐᓛᒃ,” ᐅᖃᕐᑐᖅ ᒍᐃᓕᐋᒻ. “ᓄᐃᑦᓯᓯᒪᓕᕋᑕ 

ᐊᑯᕐᖓᑎᓐᓂ ᐱᓇᓱᖃᑎᒌᑦᓯᐊᕈᓐᓇᓂᕐᓂᒃ.” ᒪᑭᕝᕕᒃ ᐱᓇᓱᑉᐸᑐᑐᖃᐅᒻᒪᑦ 
ᐊᕐᕌᒍᓂ ᐅᓄᕐᑐᓂ ᐅᓂᒃᑲᐅᓯᓕᐅᕐᓂᖃᕐᓱᓂ ᓄᓇᕕᒻᒥᐅᑦ ᐃᓄᑐᐃᓐᓀᑦ 
ᐱᕙᓪᓕᐊᓯᒪᓂᖏᓐᓂᒃ ᑕᑯᑦᓴᕈᕐᓱᒋᑦ ᐊᒥᓱᐃᑎᒍᑦ, ᓴᕐᕿᑎᑦᓯᓂᖃᕐᓱᓂ 
ᓄᐊᑕᐸᑦᓴᓂᒃ ᓯᕗᓂᑦᓴᑎᓐᓂ ᑭᖑᕚᓄᑦ ᐱᔭᐅᔪᑦᓴᓂᒃ.
ᓯᕗᓪᓕᐹᒥ ᐊᐅᐸᓕᐊᕐᓱᑎᒃ, ᑕᑯᔭᕐᑐᓚᐅᔪᔪᑦ ᓄᓇᒥᒃ ᑎᒍᒥᐊᕐᑎᑯᑦ 

ᐊᒡᓚᕕᖓᓐᓂᒃ ᑕᓪᓕᒪᓂᒃ ᓄᓇᖕᖑᐊᓂᒃ ᐊᑭᓐᓇᒥᐅᑕᓕᖕᒥᒃ. ᓯᕗᓪᓕᐹᖓᑦ 
ᓄᐃᑕᑎᑦᓯᔪᖅ ᐊᐅᐸᓗᖕᒥᐅᑦ ᓄᓇᑕᕆᒍᒪᕐᖃᓯᒪᔭᖏᓐᓂᒃ ᑭᓯᑦᔪᑎᖃᕐᓱᑎᒃ 
1ᒥᓪᓗ ᐊᒻᒪᓗ 2ᒥᒃ. ᓄᓇᖕᖑᐊᑦ ᑕᒃᓕᒪᖓᑦ ᓄᐃᑕᑎᑦᓯᔪᖅ 

ᒍᐃᓕᐋᒻ ᑕᒍᕐᓈᖅ, ᐳᕐᑐᓂᕐᓴᒥ ᓄᐃᑕᔪᑦᓴᓕᐅᕐᑎᖓ 
ᐅᓂᒃᑲᑐᐊᓕᐅᕐᑐᖅ, ᓈᓚᑦᑐᖅ ᑕᕐᕋᓕᔮᒐᓕᐅᕐᑏᑦ 
ᓂᐱᓕᐅᕐᑎᓗᒋᑦ.

ᓄᓇᑖᕐᑎᑕᐅᒍᑎᒋᓯᒪᔭᖏᓐᓂᒃ, 15%ᕋᐱᑐᐃᓐᓇᖏᓐᓂᒃ ᓄᓇᑕᕆᒍᒪᓯᒪᔭᒥᑕ. 
ᐱᒍᒪᓪᓚᕆᑦᑕᒥᓂᒃ ᕿᐱᓗᕝᕕᐅᓯᒪᔪᑦ, ᐊᒻᒪᓗ ᓄᓇᑖᖏᑦ ᑭᓯᑦᔪᑎᓖᑦ 
1ᒥᒃ ᓯᖃᓪᓕᔭᐅᒪᑦᓱᑎᒃ ᓯᑕᒪᐅᓕᔭᐅᑦᓱᑎᒃ. “ᐃᕐᐸᖓᔪᑦ,” ᐆᓪ 
ᐅᖃᕐᑐᖅ, “ᐊᓯᕐᕿᓯᒪᔫᔮᕐᑐᑦ.” ᑐᑭᑖᓚᐅᔪᕗᑦ ᑕᒪᓐᓇ ᐅᓂᒃᑲᐅᑎᓂ 
ᐅᓂᒃᑳᑕᐅᓪᓚᕆᓐᓂᐹᐅᔪᑦᓴᐅᒋᐊᖓ.
ᐊᐅᐸᓗᖕᒥ ᖃᐅᔨᔭᖏᑦ ᐁᑉᐸᖃᓚᐅᔪᔪᑦ ᐊᑦᔨᒌᖑᖕᖏᑐᓂᒃ ᐃᓱᒪᓕ

ᐅᕈᑎᖃᕐᓯᒪᓂᖃᕆᐊᖓ ᐃᓕᖓᔪᓂᒃ ᖃᓄᐃᓘᕐᑕᐅᔪᑦᓴᐅᒪᖔᑕ ᓴᕐᕿᔮᕐᓂᖃᕇᕐᑐᑦ 
ᐅᓗᕆᐊᓇᕐᑐᑦ ᓴᕐᕿᑎᑕᐅᒪᔪᑦ ᐅᔭᕋᓐᓂᐊᓂᒃ ᐱᓇᓱᒐᖁᑎᓕᓐᓄᒃ. ᐆᓪ 
ᐅᖃᓚᐅᔪᔪᖅ ᓯᕗᓪᓕᐹᑦ ᐃᓱᒪᔮᕈᑎᐅᔪᑦ ᐊᒻᒪᓗ ᑯᑮᖓᒍᑎᐅᔪᑦ ᐃᓄᓐᓄᑦ 
ᐃᓕᖓᓚᐅᔪᒋᐊᖏᑦ ᐃᓚᐅᒐᔭᕈᑎᒃ ᐊᑦᔨᖑᐊᑎᒍᑦ ᐅᓂᒃᑲᐅᓯᓕᐅᕐᑐᓄᑦ 
ᑌᒣᓕᖓᓂᖃᕈᓐᓀᓚᐅᔪᕗᓪᓗ. ᐃᓱᐊᓂᓕ ᑖᒃᑯᐊ ᑕᑯᓐᓇᕋᑦᓴᓕᐊᖑᔪᑦ ᐃᓘᓐᓀᓄᑦ 
ᐊᐅᐸᓗᖕᒥᐅᑦ ᐊᖏᖃᑎᒌᒍᑎᐅᓕᓚᐅᔪᕗᑦ ᓄᓇᒥ ᑎᒃᓕᒉᔭᐅᒪᓂᕋᕈᑎᖏᑦ, 
ᑕᒪᓐᓇᓗ ᑲᒪᒋᔭᐅᔪᑦᓴᐅᓱᓂ. ᐃᓄᑐᐃᓐᓀᑦ ᐃᓘᓐᓇᑎᒃ ᐊᖏᖃᑎᒌᓐᓂᖃᓚᐅᔪᕗᑦ.

ᐱᓇᓱᑦᑕᐅᔪᑦ ᐅᓂᒃᑲᐅᓯᓕᐅᕐᓂᑐᐃᓐᓇᐅᓚᐅᔪᒍᓐᓀᑐᑦ ᓄᓇᒥᒃ ᓱᒃᑯᑕᐅᒍᓇᕐᒥᒃ 
ᐅᓂᒃᑲᐅᓯᑐᐃᓐᓇᐅᒍᓐᓀᓱᑎᒃ, ᐅᓂᒃᑲᐅᓯᖏᑦ ᐱᓂᐋᕐᓂᓕᕆᓂᕐᒥᒃ ᐃᓚᑕᓚ
ᐅᔪᒻᒪᑕ. ᑕᕐᕋᓕᔮᑎᒍᑦ ᑕᑯᓐᓇᕋᑦᓴᓕᐊᕕᓃᑦ ᓄᐃᑕᒋᐊᖕᖓᓯᒐᒥ ᑕᑯᑦᓴᐅᑎᑦᓯᔪᖅ 
ᐊᕐᐹᖃᑦᑕᑯᓐᓂᒃ ᐃᓚᒌᓂᒃ ᐅᐱᕐᖓᓴᒥ ᐱᓇᓱᐊᕈᓯᐅᑉ ᓄᖕᖑᐊᓂ 
ᐃᖃᓪᓕᐊᓯᒪᔪᓂᒃ ᑕᑯᑦᓴᐅᑎᑦᓯᒥᑦᓱᓂᓗ ᑕᑯᒥᓇᕐᑐᔪᐊᖑᓂᖓᓂᒃ ᓄᓇᕕᐅᑉ 
ᓄᓇᖓᑕ.

“ᑕᒪᒃᑯᐊᑕᒃᒐ ᐃᓄᐃᑦ ᓯᓚᒥᓐᓂᒃ ᐊᕙᑎᒥᓐᓂᒃ ᓴᕐᕿᔮᖃᑎᖃᑦᓯᐊᑐᑦ, ᑕᒪᓐᓇ 
ᐃᑦᔪᓀᑦᑐᓂᖃᕇᔭᕐᑐᖅ ᑖᒃᑯᓄᖓ ᐃᓄᑐᐃᓐᓇᓄᑦ.” ᐆᓪ ᑐᑭᓯᑎᑦᓯᒍᑎᖃᕐᑐᖅ, 
”ᖃᓄᐃᓘᕐᓗᒍᓗ ᓱᕐᕋᑕᐅᑎᑦᑌᓕᔭᐅᒍᓐᓇᒪᖔᑦ. ᐅᔭᕋᓐᓂᐊᓂᕐᒥᒃ 
ᐱᒍᒪᔭᖃᕐᓂᐅᖏᑦᑐᖅ, ᐅᔭᕋᓐᓂᐊᓂᕐᒥᒃ ᐊᑭᕋᕐᑐᓂᐅᖕᖏᑐᖅ, ᐃᓕᖓᒐᒥᓕ 
ᐃᓄᑐᐃᓐᓀᑦ ᐱᔪᓐᓇᐅᑎᖏᓐᓄᑦ ᐃᓱᐊᓂᓗ ᐃᓕᖓᓂᖃᕐᓂᐊᖏᓪᓚᖅ 
ᐊᐅᐸᓗᒻᒨᓕᖓᓂᕐᒥᒃ. ᐃᓕᖓᒐᒥ ᓄᓇᓕᓕᓄᑦ. ᐊᐅᐸᓘᑉ ᖃᓄᐃᓕᖕᖓᑕᐅᒪᓂᖓ 
ᐊᖏᓂᕐᐹᒥ ᐱᐅᖕᖏᑐᒻᒪᕆᐅᓂᓕᒃ, ᑭᓯᐊᓂᓕ ᐃᓚᖓᒍᑦ ᐃᓕᖓᕗᖅ 
ᓄᓇᒥᒃ ᑎᑎᕐᑐᐃᓯᒪᓂᕐᓄᑦ, ᑕᒪᓐᓇ ᓄᓇᓕᓐᓂ ᐃᓘᓐᓇᖏᓐᓂ ᓄᓇᕕᒻᒥ 
ᐊᑑᑎᔭᐅᓂᖃᕐᓯᒪᒻᒪᑦ. ᐱᓂᐊᕐᓂᐅᓯᒪᑦᓱᓂᓗ ᓄᓇᓕᑐᖃᐅᔪᑦ ᓄᓇᓕᖏᓐᓂ 
ᑲᓇᑕᓕᒫᒥ.”
ᒍᐃᓕᐋᒻ ᐊᖏᖃᑕᐅᔪᖅ. ᐅᖃᕐᓱᓂᓗ ᐱᒻᒪᕆᐅᓂᖏᑦ ᑖᒃᑯᓂᖓ 

ᑕᑯᓐᓇᕋᑦᓴᔭᑎᒍᑦ ᐅᓂᒃᑲᐅᓯᓕᐅᕐᓂᖅ ᐱᒋᐊᖕᖓᕕᖃᕐᓯᒪᒋᐊᖓ 1960ᓃᑦᑐᑦ 
ᐊᕐᕌᒍᖏᓐᓂ ᑌᑦᓱᒪᓂ ᐃᓄᑐᐃᓐᓀᑦ ᐱᔮᕆᔭᐅᓯᒪᒻᒪᑕ, ᑕᒣᓐᓂ ᐃᓕᖕᓂᐊᕕᓐᓂᓗ, 
ᐅᕝᕙᓘᓐᓃᑦ ᐋᓐᓂᐊᕕᓐᓂ. ᐃᓄᑐᐃᓐᓀᑦ ᐊᓐᓂᓇᖕᖏᑐᖁᑕᐅᓯᒪᒻᒪᑕ, ᐅᖃᕐᑐᖅ 
ᑌᒣᓕᑦᓱᓂ,

ᐱᓇᓱᑉᐳᒍᑦ ᑕᒪᒃᑯᐊ ᐋᕐᕿᒍᑎᑦᓴᓯᐅᕐᓱᒋᑦ ᐱᔮᕆᔭᐅᒍᑎᐅᓯᒪᔪᑦ ᐊᕐᕌᒍᕐᓂ 
ᐊᓂᒍᕐᓯᒪᓕᕐᑐᓂ, ᖃᓄᐃᓘᕐᓂᑎᒍᓪᓗ ᐊᐅᐸᓗᖕᒥᐅᓂᒃ ᐅᓂᒃᑲᐅᓯᖃᕐᓂᑯᑦ 
ᑕᒪᒃᑯᓂᖓ ᓴᕐᕿᑎᑦᓯᕙᓪᓕᐊᓂᖃᕐᖁᔨᕗᖓ. ᑕᒪᒃᑯᐊ ᐃᓚᒋᔭᐅᒻᒪᑕ 

ᒃ

ᒪᑭᕝᕕᐅᑉ ᐳᕐᑐᓂᕐᓴᖏᑦ ᖃᖓᑦᑕᔫᒃᑯᑦ ᐅᑭᐊᖑᓚᐅᔪᔪᒥ ᐊᐅᐸᓗᓕᐊᓚᐅᔪᕗᑦ 
ᑕᑯᓐᓇᕆᐊᕐᓱᑎᒃ ᑕᕐᕋᓕᔮᒐᑦᓴᔭᓕᐅᕐᑐᓂᒃ ᐃᓚᐅᖃᑕᐅᒋᐊᕐᑐᓯᒪᓚᐅᔪᒻᒥᔪᑦ 
ᐃᓄᒃᑎᑐᑦ ᐳᕐᑐᓂᕐᓴᒥ ᐃᓕᓐᓂᐊᕕᒻᒥ ᐃᓕᓐᓂᐊᑏᑦ.

ᒍᐃᓕᐋᒻ ᑕᒍᕐᓈᖅ ᐅᖄᖃᑎᓕᒃ ᐊᐅᐸᓗᖕᒥᐅᑦ ᐃᓄᑐᖃᖓᓂᒃ, ᔮᓂ ᐊᕐᐹᖃᑦᑕᒥᒃ. ᑕᕐᕋᓕᔮᒐᑦᓴᔭᓕᐅᕐᑏᑦ ᐊᐅᐸᓗᒻᒧᑦ ᐅᖓᓯᑦᑑᖏᑦᑐᒥ ᖁᕐᓗᑐᓕᐊᕐᓯᒪᔪᑦ.

ᐱᑦᓯᐊᕕᐅᖕᖏᓯᒪᓂᑦᑎᓄᑦ ᐊᕐᕌᒎᖃᑦᑕᓯᒪᔪᓂᒃ ᑕᒪᓐᓇᓗ ᐊᐅᐸᓗᖕᒥᐅᑦ 
ᐃᓚᐅᒍᑎᒋᕙᖓ ᐃᓕᖓᑎᓪᓗᒍ ᓄᓇᓂᒃ ᑎᑎᕐᑐᐃᓂᓄᑦ.
ᐱᓂᐊᕐᓂᓕᕆᓂᑎᒍᑦ ᐱᑦᓯᐊᑕᐅᓯᒪᖕᖏᓃᑦ ᐃᓕᖓᑦᓱᑎᒃ ᓄᓇᓂᒃ 

ᓇᓗᓀᔦᓂᕐᓄᑦ ᑐᑭᓯᓂᐊᕐᑕᐅᓯᒪᕗᑦ ᑭᖑᓕᕆᑦᑎᑐᓂ ᑕᑯᓐᓇᕋᓴᔭᓕᐊᖑᒪᔪᓂ 
ᐊᑦᓯᕋᐅᑎᖃᕐᓱᑎᒃ “Building the Inuit Homeland”, ᐊᒻᒪᓗ ᐆᓪ 
ᐅᖃᕐᑐᖅ ᓄᓇᕕᒃ ᓯᕗᓪᓕᐹᖑᑦᓱᓂ ᐊᖏᖃᑎᒌᒍᑎᖃᕋᓱᑦᓯᒪᒋᐊᖓ 
ᓄᓇᑖᕐᓂᕋ ᐅᑎᑦᓴᓂᒃ, ᐊᓯᖏᑦ ᐃᓄᑐᐃᓐᓀᑦ ᓄᓇᖁᑎᖏᑦ, ᓲᕐᓗ ᓄᓇᕗᑦ 
ᐊᒻᒪᓗ ᓄᓇᑦᓯᐊᕗᑦ, ᑕᑯᒍᓐᓇᓯᓯᒪᒋᐊᖏᑦ ᖃᓄᖅ ᑕᒻᒪᑲᑦᑕᓂᖃᕐᓯᒪᒻᒪᖔᑦᑕ 
ᖃᐅᔨᒍᓐᓇᓯᓚᕿᓯᒪᓚᐅᔪᕗᑦ ᖃᓄᐃᓘᕆᐊᖃᕆᐊᖃᕐᓂᒥᓂᓪᓗ ᐊᖏᖃᑎᒌ
ᒐᓱᓐᓂᖃᕐᓂᒥ ᓯᕗᓂᖓᓂ ᑕᒪᓐᓇᓗ ᐱᓂᐊᕐᓂᕆᓕᓚᐅᔪᑦᓱᒍ ᐊᕐᕌᒍᑦ ᐅᓄᕐᑐᑦ 
ᐊᓂᒍᕐᑎᓗᒋᑦ.

“(ᓄᓇᕕᒃ) ᐊᑭᑐᔪᒥᒃ ᓯᕗᓪᓕᐸᐅᓂᑯᒥᓄᑦ ᐊᑭᓖᓯᒪᕗᖅ. ᑕᒪᓐᓇ ᑌᒣᓕᖓᔪᖅ,” 
ᐅᖃᕐᑐᖅ ᐆᓪ. “ᑭᓯᐊᓂ ᑲᒪᒋᔭᐅᔪᑦ. ᓱᔪᖃᕐᓂᐅᓯᒪᔪᑦ ᑭᖑᓂᑦᑎᓃᑦᑐᑦ, ᓄᓇᐅᑉ 
ᑎᒃᓕᒐᐅᓂᖓ, ᓱᖁᑎᖃᖕᖏᓃᑦ ᓄᓇᓕᑐᙯᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 
ᐊᖏᖃᑎᒌᒍᑎᐅᖃᑦᑕᓯᒪᔪᓂᒃ, ᐃᕐᖃᑐᐃᕕᑎᒍᑦ ᓵᑕᐅᓂᖃᕐᐸᓕᐊᕗᑦ.”
ᑌᒪᓕ ᑖᒃᑯᐊ ᑕᑯᓐᓇᕋᑦᓴᓕᐊᖑᔪᑦ ᐊᐅᐸᓗᒻᒥᐅᓂᓪᓗ ᓄᓇᒥᓄᓪᓗ 

ᐱᑐᑦᓯᒪᓂᖏᓐᓂᒃ ᐅᓂᒃᑲᐅᓯᐅᒐᓗᐊᕐᑎᓗᒋᑦ, ᐊᑕᐅᑦᓯᑯᑦ ᐊᒻᒣᒍᑎᐅᒋᕗᑦ 

ᓄᓇᕕᒻᒥᐅᓄᑦ ᖃᓄᐃᓘᕆᐊᕈᑎᑦᓴᐅᓱᑎᒃ ᐱᔪᓐᓇᐅᑎᖏᓐᓂᒃ ᓇᓗᓀᕆᓂᑦᓴᑯᑦ. 
“ᓴᒃᑯᓴᑦᓯᐊᖑᔪ, ᑲᕙᒪᓂᒃ ᐊᐅᓚᑦᔦᒋᐊᕈᑎᑦᓴᓯᐊᖑᓂᕐᒥᒍᒃ,” ᐅᖃᕐᑐᖅ ᐆᓪ. 
ᑖᒃᑯᐊ ᑕᕐᕋᓕᔮᑦ ᓂᐱᓕᐅᕐᓯᒪᓛᕐᑐᑦ ᖃᓪᓗᓈᕐᑎᑐᑦ (ᒍᐃᓕᐋᒻ ᓂᐱᖃᕐᑎᓯᑎᓪᓗᒍ), 
ᐃᓄᒃᑎᑐᓪᓗ ᐊᒻᒪᓗ ᒍᐃᒍᐃᑎᑐᑦ. “ᑖᒃᑯᐊ ᑕᑯᓐᓇᕋᑦᓴᓕᐊᖑᔪᑦ 
ᓄᐃᑕᑎᑕᐅᓂᖃᕆᐊᖃᕐᐳᑦ ᑯᐯᒃᒥ. ᒪᑭᕝᕕᒃ ᑲᑎᖕᖓᓯᔭᕐᑐᓕᕐᐸᑦ (ᑯᐯᒃ ᑲᕙᒪᒃᑯᑦ 
ᐊᖓᔪᕐᖄᒪᕆᖓᓐᓂᒃ) ᕙᕋᓐᓱᐊ ᓗᑰᒥᒃ ᐅᖃᕈᓐᓇᐅᑎᐅᓛᓕᕋᒥᒃ ᐃᒫᒃ, ‘ᐅᑯᐊᑕᒃᒐ 
ᖃᓄᐃᓕᖓᓂᐅᔪᑦ, ᐅᑯᐊᑕᒃᒐ ᓱᔪᖃᕐᓯᒪᓂᐅᔪᑦ, ᐅᖄᒍᑎᒋᓕᕐᓚᕘᑦ?’“
ᑕᕐᕋᓕᔮᒐᑦᓴᓕᐅᕐᓂᐅᑉ ᐅᓪᓗᖏᑕ ᑭᖑᓪᓕᐹᕆᓕᕐᑕᖓᓂ, ᒪᑭᕝᕕᐅᑉ 

ᐳᕐᑐᓂᕐᓴᖏᑦ ᐊᐅᐸᓗᓕᐊᓚᐅᔪᕗᑦ ᑕᑯᓐᓇᕆᐊᕐᑐᓱᑎᒃ. ᒍᐃᓕᐋᒻ ᐅᖃᓚᐅᔪᖅ 
ᑖᓐᓇ ᐳᕐᑐᓂᕐᓭᑦ ᐊᐅᐸᓗᓕᐊᕐᓂᖓᑦ ᐱᒻᒪᕆᐅᓂᖃᕆᐊᖓ.
“ᑕᑯᑦᓴᐅᕗᑦ ᑖᒃᑯᓇᓂ ᐅᓂᒃᑲᐅᓯᕐᓂ ᖃᓄᖅ ᑲᕙᒪᒃᑯᓗ ᐱᓇᓱᒐ

ᖃᕐᕕᒪᕆᐅᔪᓪᓗ, ᐊᖏᖃᑎᒌᒐᓱᒍᑎᖃᕐᓱᑎᒃ ᔦᒥᓯ ᐯ ᐊᒻᒪᓗ ᑯᐯᒃ 
ᑕᕐᕋᖓᑕ ᐊᖏᖃᑎᒌᒍᑎᖏᓐᓂᒃ, ᐃᓄᑐᐃᓐᓇᓂᒃ ᐃᓱᒪᓯᒪᖕᖏᓚᕆᓐᓂᖏᑦ. 
ᐊᑐᕈᒪᔭᕐᓱᑐᐃᓐᓇᓯᒪᑦᓯᐊᑐᑦ. ᑌᒣᒻᒪᑦ ᐱᒻᒪᕆᐅᓂᖃᕐᐳᑦ ᒪᑭᕝᕕᐅᑉ 
ᐳᕐᑐᓂᕐᓴᖏᑕ ᐊᐅᐸᓗᓕᐊᕐᓂᖓᑦ ᑲᑎᖕᖓᓯᖏᐊᕐᑐᓱᑎᒃ ᓄᓇᕕᒻᒥ ᓄᓇᓖᑦ 
ᓄᓇᓕᐊᕉᓂᕐᐹᖓᓐᓂᒃ ᑕᑯᑦᓴᐅᑎᑦᓯᓱᑎᒃ ᓴᐳᑦᔨᓯᒪᓂᕐᒥᓂᒃ, ᐊᖏᔪᐊᓗᒻᒥᒃ 
ᐅᓂᒃᑲᐅᓯᓕᐊᓄᑦ ᑕᒪᓐᓇ ᐱᔪᖃᕐᓂᐅᓚᐅᔪᖅ. ᐊᒻᒪᓗ ᐊᐅᐸᓗᒻᒥᐅᑦ 
ᓈᓚᑦᑕᐅᓱᑎᒃ ᒪᑭᕝᕕᒧᑦ, ᐃᓄᑐᐃᓐᓀᑦ ᐱᓇᓱᒐᖃᕐᕕᖁᑎᑐᐊᓪᓚᕆᖓᓄᑦ ᔦᒥᓯ 
ᐯ ᐊᖏᖃᑎᒌᒍᑕᐅᒪᓂᖓᓂ.”
ᒪᓐᑐᔨᐊᒥ ᑐᔪᕐᒥᐅᕕᐊᓗᒻᒥ, ᐱᑕ ᐋᑕᒥ 11ᕕᑦᓱᓂ ᐊᑦᔨᓕᐅᕐᑕᐅᒋ

ᐊᕈᑎᒋᖃᑦᑕᑕᒥᓂᒃ ᐱᔭᕇᕐᐳᖅ. ᐆᓪ ᑕᑯᔭᐅᑎᓛᕐᑕᖏᑦ ᒍᐃᓕᐋᒻᒧᑦ 
ᑐᑭᑕᕈᑎᒋᓛᕐᓗᒋᑦ ᓇᓪᓕᖓᓐᓂᒃ ᓄᐃᑕᔪᑦᓴᓕᐅᓛᕐᓂᒥᒃ, ᐃᓄᒃᑎᑐᕐᓂᑐ
ᐃᓐᓇᖏᓐᓅᖏᑦᑐᖅ, ᑭᓯᐊᓂᓕ ᑐᓴᕐᑕᐅᑎᑦᓯᒍᑎᖏᑦ ᑕᒻᒪᖏᒃᑲᓗ
ᐊᕐᒪᖔᑕ. ᑕᑯᓐᓇᕋᑦᓴᓕᐊᖑᖃᑦᑕᓯᒪᔪᑦ ᐱᓇᓱᖃᑦᑕᓯᒪᔭᒥᑕ ᓴᓂᐊᓐᓂ, 
ᐆᓪ ᐅᖃᕐᑐᖅ, ᑖᒃᑯᓂᖓ ᓄᐃᑦᓯᒍᑎᐅᓂᕃᑦᓱᓂ ᖃᓄᐃᓕᖓᓂᐅᓕᕐᑐᓂᒃ 
ᐊᒻᒪᓗ ᐋᕐᕿᒍᑎᑦᓴᑕᖏᓐᓂᒃ ᖃᓂᑦᑐᓂᕃᑦᓱᓂ ᒪᑭᕝᕕᐅᑉ ᐱᒍᒪᔭᖏᓐᓄᑦ 
ᐱᒐᓱᑦᑕᖏᓐᓄᓗ.

“ᑌᒣᒻᒪᑦ, ᐱᒻᒪᕆᐅᓂᖃᕐᐳᑦ ᐱᑦᓯᐊᓯᒪᒋᐊᖃᕐᓂᖏᑦ. ᒫᓂ, ᒪᑭᕝᕕᓗ ᐱᑕᓗ 
ᐱᓇᓱᒍᑦᔨᒐᒃᑭᒃ.”

ᑕ
ᕐᕋᓕ

ᒃ

ᒪᑭᕝᕕᐅᑉ ᐊᖓᔪᕐᖄᒪᕆᖓ 
ᐱᑕ ᐋᑕᒥ ᐊᐅᐸᓗᓕᐊᕐᓯᒪᑦᓱᓂ

ᑕᑯᓐᓇᕋᑦᓴᓕᐅᕐᑏᑦ ᑐᑭᒧᐊᑦᑎᓯᔨᖓ ᐆᓪ ᔮᔅᑕ, ᐊᑯᓪᓕᐹᖅ, ᐱᓇᓱᑦᓯᒪᒋᕗᖅ 
ᒪᑭᕝᕕᐅᑉ ᓯᑕᒪᐅᔪᖕᖏᒐᕐᑐᓂᒃ ᑕᕐᕋᓕᔮᒐᓕᐊᕆᓯᒪᔭᖏᓐᓂᒃ ᐊᑦᓯᕋᐅᑎᖃᕐᓱᑎᒃ 
“Building the Inuit Homeland,” ᐊᖕᒪᓗ ᓇᐸᒍᓐᓇᖁᓪᓗᓯ:So that 
you can stand. ᐅᕙᓂ ᐊᑦᔨᖑᐊᒥ ᑕᑯᑦᓴᐅᖃᑎᓕᒃ ᑕᑯᓐᓇᒐᑦᓴᔭᓂ 
ᐊᑦᔨᓕᐅᕆᔨᒥᒃ ᕕᓕᑉ ᓚᕙᓕᐊᑦᒥᒃ, ᓴᐅᒥᕐᓯᒥᓂ, ᐊᒻᒪᓗ ᓂᐱᓂᒃ ᐋᕐᕿᓱᐃᔨᒥᒃ 
ᒪᕐᑌ ᒧᕃᓐᒥᒃ. ᑕᓕᕐᐱᓯᐊᓃᑎᓪᓗᒋᑦ ᒪᑭᕝᕕᐅᑉ ᐊᖓᔪᕐᖄᒪᕆᖓᓗ ᐱᑕ ᐋᑕᒥ 
ᑕᑯᓐᓇᕋᑦᓴᓕᐅᕐᑐᓗᑦ ᐊᑕᐅᑦᓯᑯᕐᑎᓯᔨᖓ ᓄᐃᑕᔪᑦᓴᓕᐊᖑᔪᓄᑦ ᔮᓐᒪᕇ ᑯᒧ.

ᓄᓇᕕᒃ ᑕᑯᑦᓴᐅᓂᓕᒃ 
ᐅᒃᑯᐃᖔᕐᓱᓂᓗ ᐱᓇᓱᒐᕐᓄᑦ

ᑕᑯᒥᓇᕐᑐᓕᐅᕐᑎ ᖄᓇ ᑐᒃᑐ.

ᕕᕈᐊᕆ 8ᒥᑦ ᑎᑭᑦᓱᒍ 11, ᐋᑐᒑᒥ ᑲᑎᑦᑕᕕᐊᓗᒃ ᓵᐊᒥᒃ ᐊᑦᓯᕋᐅᑎᓕᒃ 
ᑐᖕᖓᓱᑦᑎᓯᔨᒋᔭᐅᓚᐅᔪᕗᖅ Northern Lights ᑲᑎᖕᖓᓂᕐᔪᐊᖓᓐᓄᑦ, 
ᐊᑕᐅᑦᓯᑯᓪᓗ ᓄᓇᕕᒃ ᐊᒻᒪᓗ ᒪᑭᕝᕕᒃ ᑭᒡᒐᑐᕐᑕᐅᓂᖃᑦᓯᐊᓚᐅᔪᕘᒃ 
ᐱᓇᓱᑦᑎᖃᕐᓱᑎᒃ ᐊᒻᒪᓗ 20 ᒥᑦᓯᑎᓐᓃᑐᑦ ᓄᓇᕕᒻᒥᐅᑦ ᓴᓇᖕᖑᐊᑏᓪᓗ 
ᑕᑯᒥᓇᕐᑐᓕᐅᕐᑏᓗ ᑕᑯᑦᓴᐅᑎᑦᓯᓂᖃᓚᐅᔪᕗᑦ ᐱᔪᓐᓇᓂᕐᒥᒍᑦ ᓴᓇᓯᒪᔭᒥᓐᓂᒃ 
ᑕᑯᑦᓴᐅᑎᑦᓯᓱᑎᒃ ᑲᓇᑕᐅᑉ ᓄᓇᓕᕐᔪᐊᖓᑕ ᐃᒡᓗᒐᓴᖁᑎᖏᓐᓂ. ᑖᓐᓇ 
ᑲᑎᖕᖓᓂᕐᔪᐊᖅ ᓯᕗᓂᖃᕈᑎᐅᓲᖑᕗᖅ ᐊᒥᕐᖃᖃᑎᒌᒍᑎᖃᕐᓂᓂᒃ ᐱᓯᑎ
ᐅᓂᕐᐹᑦ ᑲᓇᑕᐅᑉ ᓯᕿᓂᐊᑕ ᐅᑭᐅᕐᑕᑐᒥᓗ ᑕᕐᕋᒥᓗ ᐱᔪᓐᓇᑐᖁᑎᖏᓐᓂᒃ, 
ᐱᓇᓱᒐᕐᓅᓕᖓᑉᐸᑕ, ᐃᓐᓂᐊᑲᑕᓐᓂᓅᓕᖓᑉᐸᑕ, ᑕᑯᒥᓇᕐᑐᓕᐅᕐᓂᐅᐸᑕ 
ᐃᓗᕐᖁᓯᕐᒨᓕᖓᑉᐸᑕ, ᐅᕝᕙᓘᓐᓃᑦ ᐊᓯᖏᑎᒍᑦ ᐱᕙᓪᓕᐊᒍᑎᓕᐅᑉᐸᑕ 
ᐱᒐᓱᕝᕕᓴᑦᓯᐊᖑᑉᐸᑕᓗ ᑕᒪᒃᑯᐊ ᐊᑑᑎᓂᖃᕐᑎᓗᒋᑦ.

ᑭᓯᐊᓂᑦᑕᐅᖅ ᑕᑯᑦᓴᐅᑎᑦᓯᓂᖅ ᐃᓚᑐᐃᓐᓇᕆᔭᐅᔪᖅ ᓱᔪᖃᕐᑎᓯᓂᐅᓕᕐᑐᓄᑦ. 
ᑕᑯᑦᓴᐅᑎᑦᓯᓂᖅ ᖁᕝᕙᑎᕆᕕᐅᕙᒻᒥᒪᑦ ᐊᑦᑕᓀᑦᑐᓂᒃ ᐃᓅᖃᑎᒌᒍᓯᖃᕈᑎᓂᒃ 
ᑕᕐᕋᒥ ᓄᓇᖁᑎᓕᓐᓂᒃ ᐊᒻᒪᓗ ᐱᓇᓱᒐᖃᕐᕕᓂᒃ ᐊᒻᒪᓗ ᐱᒐᓱᕝᕕᓴᑦᓯᐊᖑᓱᖑᑦᓱᓂ 

ᓄᑖᓂᒃ ᐃᓅᖃᑎᒌᓐᓂᓂᒃ ᐃᓂᓪᓓᕕᐅᓂᕐᒥᒃ ᐃᓅᖃᑎᑕᕆᑦᓱᒋᑦ ᓯᕿᓂᕐᒥᐅᑦ 
ᐱᓇᓱᒐᖁᑎᓖᑦ. ᑲᑎᒪᓂᕐᔪᐊᕕᐅᓚᐅᔪᔪᖅ ᖃᕆᐊᕌᓗᖃᓚᐅᔪᒻᒥᔪᖅ ᓇᔪᕐᑕᐅᔪᒥᒃ 
ᑕᑯᒥᓇᕐᑐᓕᐅᕐᑎᓄᓪᓗ ᐃᓗᕐᖁᓯᕐᒨᓕᖓᔪᓄᓪᓗ ᑕᒃᑲᓂ ᐃᓚᐅᔭᕐᑐᓯᒪᔪᓪᓗ 
ᐊᒻᒪᓗ ᐃᓄᐃᑦ ᓂᐅᕕᕐᓂᐊᕈᓐᓇᓚᐅᔪᑦ ᐊᒻᒪᓗ ᑕᑯᑦᓴᐅᑎᑦᓯᓂᕐᒥᒃ 
ᐱᒐᓱᕝᕕᑕᖃᓚᐅᔪᑦᓱᓂ, ᑕᑯᑦᓴᐅᑎᑦᓯᔪᓂᒃ ᐊᒥᓱᐃᓂᒃ ᑕᕐᕋᒥᐅᑦ ᐱᓇᓱᒐ
ᖃᕐᕕᖁᑎᖏᓐᓂᒃ ᐊᒻᒪᓗ ᓇᒻᒥᓂᖅ ᐱᓇᓱᒐᖁᑎᐅᔪᓂᒃ. ᑲᑎᒪᓂᐊᕈᓰᓪᓗ 
ᐊᒻᒪᓗ ᐃᓕᓴᕐᑕᐅᓃᑦ ᒪᓂᔭᐅᓯᒪᖃᑦᑕᓚᐅᔪᒻᒥᔪᑦ ᓱᔪᖃᕐᑎᓯᓂᖃᕐᓂᓕᒫᒥ, 
ᐊᒥᓱᐊᓗᓐᓂᒃ ᐅᖄᒍᑎᑦᓴᖃᕐᓱᑎᒃ ᐃᓚᒋᔭᐅᓚᐅᔪᒻᒥᔪᑦ ᓄᓇᓕᑐᙯᑦ 
ᐃᓐᓂᐊᑐᓕᕆᓂᕐᒥᒃ ᐱᓇᓱᒐᓖᑦ ᐊᒻᒪᓗ ᑮᓇᐅᔭᑎᒍᑦ ᒪᑭᑕᒐᓱᒍᑎᓕᕆᓂᕐᒥᒃ 
ᐱᒐᓱᑉᐸᑐᑦ, ᓯᓚᕐᔪᐊᒥ ᐅᒥᐊᕐᔪᐊᑯᕐᑎᓯᓃᓪᓗ, ᐅᔭᕋᓐᓂᐊᓃᓪᓗ, ᐊᒻᒪᓗ 
ᓄᖑᐃᓐᓇᓯᓐᓇᐅᖏᑦᑐᓂᒃ ᐃᖃᓗᓐᓂᐊᓃᑦ. ᒪᑭᕝᕕᐅᑉ ᐱᓇᓱᑦᑎᖏᑦ ᐊᓯᖏᓪᓗ 
ᓄᓇᕕᒻᒥᐅᑦ ᐃᓚᐅᓚᐅᔪᒋᕗᑦ ᐊᒥᓱᓄᑦ ᓱᔪᖃᕐᑎᓯᒍᑎᐅᔪᓄᑦ, ᐃᓚᐅᑎᓪᓗᒋᑦ 
ᐃᓅᖃᑎᒌᑦ ᑐᓴᖃᑦᑕᐅᑎᖑᑎᑎᒍᑦ ᐱᑐᑦᓯᒪᓂᖏᑦ, ᓲᕐᓗ Nunavik Night/
ᓄᓇᕕᐅᑉ ᐅᓐᓄᖓ.

ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ, ᒪᑭᕝᕕᐅᑉ ᐊᖓᔪᕐᖄᖓᑕ ᑐᖓᓕᖓ ᐃᓕᖓᔪᖅ ᐊᕙᑎᓕᕆᓂᕐᒥᒃ ᐆᒪᔪᓕᕆᓂᕐᒥᒃ ᖃᐅᔨᓴᕐᓂᒥᓪᓗ ᐱᒍᑦᔨᕕᒻᒧᑦ 
ᐋᑕᒥ ᑎᓪᓖᓪᐊᓚᑯ, ᐊᒻᒪᓗ ᑲᕙᒪᑐᖃᒃᑯᑦ ᑐᕐᖃᑕᕐᕕᖓᑦ ᐃᓕᖓᔪᖅ ᑕᕐᕋᒥᐅᑉ ᐊᐅᓚᑕᐅᓂᖏᓐᓄᑦ ᑖᓐ ᕚᓐᓂᐋᓪ.

ᒪᑭᕝᕕᐅᑉ ᑮᓇᐅᔭᓕᕆᔨᒻᒪᕆᖓ ᔮᔨ ᐴᑎ, ᐃᓚᒋᔭᐅᒻᒥᔪᖅ ᑲᑎᖕᖓᔨᖏᓐᓄᑦ 
ᓄᓇᕕᒻᒥ ᐃᓐᓂᐊᑐᓕᕆᕕᐅᑉ ᑲᑐᑦᔨᖃᑎᒌᕝᕕᖓᓄᑦ, ᐃᓚᐅᓚᐅᔪᒋᕗᖅ 
ᐅᖃᖃᑎᒌᒍᑎᓕᓐᓄᑦ, ᓄᓇᓕᑐᙯᑦ ᐃᓐᓂᐊᑐᓕᕆᓂᕐᒥᒃ ᐱᕙᓪᓕᐊᑎᑦᓯᔨᖏᓐᓄᑦ 
ᑲᓇᑕᒥ, ᐊᑦᔨᓕᐅᕐᑕᐅᖃᑎᓕᒃ ᑭᒡᒐᑐᕐᑎᖏᓐᓂᒃ ᓄᓇᕗᑦ ᐊᐅᓚᒍᑎᓕᕆᕕᖓᑕ 
ᐊᒻᒪᓗ ᓂᐅᕙᐅᓐᓛᓐᓗ ᓛᐸᑐᐊᓪᓗ ᐃᓐᓂᐊᑐᓕᕆᓂᕐᒥᒃ ᑲᑎᑦᔨᖃᑎᒌᕝᕕᖓᑕ 
ᐱᓇᓱᑦᑎᖏᓐᓂᒃ.

ᒪᑭᕝᕕᐅᑉ ᐳᕐᑐᓂᕐᓴᖏᑕ ᐃᓚᖓᑦ ᐊᖓᔪᕐᖄᑉ ᑐᖓᓕᖓ ᑮᓇᐅᔭᑎᒍᑦ ᒪᑭᑕᒐᓱᒍᑎᓂᒃ 
ᐱᕙᓪᓕᐊᑎᑦᓯᓂᓕᕆᓂᕐᓄᑦ ᐋᓐᑎ ᒧᐊᖃᐅᔅ ᐃᓚᐅᓯᓚᐅᔪᒋᕗᖅ ᑲᑎᖕᖓᓂᕐᒥᒃ 
ᐅᖃᖃᑎᒌᑦᑐᓄᑦ ᑐᖕᖓᕕᖃᕐᓱᓂ ᑲᑎᖕᖓᔨᓄᑦ ᐃᓚᒋᔭᐅᓂᕐᒥᓂᒃ ᐃᓚᐅᒐᒥ ᐃᓄᑐᐃᓐᓀᑦ 
ᐱᕙᓪᓕᐊᑎᑦᓯᓂᕐᒥᒃ ᐱᓇᓱᒐᕐᑎᒍᑦ ᑲᑐᑦᔨᖃᑎᒌᓐᓂᒧᑦ. ᐅᖃᖃᑎᒌᒍᑎᖃᕐᑐᓴᓕᐊᖑᓯᒪᔪᑦ, 
ᑕᕐᕋᒥ ᐱᓇᓱᑦᑏᓗ ᐱᒋᐅᕐᓯᒪᔪᓪᓗ ᐱᓇᓱᒐᑦᓴᔭᓂᒃ ᐱᕙᓪᓕᐊᑎᑕᐅᓂᖏᑦ, ᓇᓗᓀᕆᓚᐅᔪᕗᑦ 
ᐱᑕᖃᖕᖏᓗᐊᕐᓂᖏᓐᓂᒃ ᐱᔪᓐᓇᓂᖃᑦᓯᐊᓱᑎᒃ ᐱᓇᓱᒍᓐᓇᑐᑦ ᓄᓇᓕᕐᔪᐊᓕᒫᒥ ᐊᒥᒐᕐᓱᑎᒃ 
ᐊᒻᒪᓗ ᐱᒐᓱᕝᕕᓴᐅᔪᑦ ᒪᓂᔭᐅᒪᓂᖃᕈᓐᓇᑐᑦ ᓄᓇᓕᑐᖃᐅᑦᓱᑎᒃ ᐃᓅᖃᑎᒌᑦᔪᐊᓄᑦ.



ᐱᑕ ᑕᔭᕋ, ᑕᓕᕐᐱᐊᓃᑦᑐᖅ 
ᑕᑯᑦᓴᐅᑎᑦᓯᕕᒻᒥᓃᑦᓱᓂ ᑕᑯᒥᓇᕐᑐᓕᐅᕐᑏᓗ 
ᐃᓗᕐᖁᓯᕐᒨᓕᖓᔪᓂᓪᓗ ᑕᑯᑦᓴᐅᑎᑦᓯᕕᒻᒥ

ᒃ ᔮᓇᔅ ᐹᓴᓐ ᓴᓇᔭᕕᓂᖏᑕᓗ ᐃᓚᖏᑦ 

ᑕᑯᒥᓇᕐᑐᓕᐅᕐᑏᓗ ᐃᓗᕐᖁᓯᕐᒨᓕᖓᔪᓂᓪᓗ 
ᑕᑯᑦᓴᐅᑎᑦᓯᕕᒻᒥ

ᔪᐊᓇ ᑳᑎᕇᓇ ᑯᐸ ᓴᐸᖓᓕᖁᑎᒥ ᐃᓚᖏᓐᓂᒃ 
ᑕᑯᑦᓴᐅᑎᑦᓯᓱᓂ.

ᓯᓪᕕᐊ ᑯᓗᑦᓰ ᓱᔪᖃᕐᓂᓄᑦ ᐃᓚᐅᓚᐅᔪᒋᕗᖅ 
ᑕᓯᐅᕐᓯᔨᐅᑦᓱᓂ ᐃᑲᔪᕐᑎᐅᓱᓂᓗ ᓄᓇᕕᒻᒥᐅᓂᒃ 
ᑕᑯᒥᓇᕐᑐᓕᐅᕐᑎᓂᒃ ᑕᑯᑦᓴᐅᑎᑦᓯᓂᕐᓄᑦ 
ᐃᓚᐅᔭᕐᑐᓯᒪᔪᓂᒃ.

ᒪᑭᕝᕕᐅᑉ ᐊᖓᔪᕐᖄᖓᑕ ᑐᖓᓕᖓ ᐊᕙᑎᓕᕆᓂᕐᒥᒃ ᐆᒪᔪᓕᕆᓂᕐᒥᒃ ᖃᐅᔨᓴᕐᓂᒥᓪᓗ ᐱᒍᑦᔨᕕᒻᒥ ᐋᑕᒥ 
ᑎᓪᓖᓪᐊᓚᑯ, ᐃᓚᐅᓯᓚᐅᔪᒋᕗᖅ ᐃᓄᐃᑦ ᐅᑭᐅᕐᑕᑐᒥ ᓄᓇᓕᕐᔪᐊᖃᖃᑎᒌᑦᑐᑦ ᐊᖓᔪᕐᖄᖓᓄᑦ ᓖᓴ 
ᖁᐱᕐᕈᐊᓗᖕᒧᑦ ᐊᒻᒪᓗ (ᐊᑦᔨᖑᐊᒦᖕᖏᑐᖅ) ᐃᒪᕐᐱᓕᕆᓂᕐᓄᑦ ᑕᕐᕋᒥ ᐱᓪᓗᑯᒋᐊᓕᓕᕆᔨᒧᑦ ᐋᓕᒃᓯ 
ᐆᑐᒍᐊᒃᒧᑦ ᐅᖃᖃᑎᒌᒍᑎᖃᕐᑐᓴᐅᑦᓱᑎᒃ ᑲᑎᖕᖓᔨᓕᐊᖑᒪᒐᒥ ᐅᖃᖃᑎᒌᒍᑎᖃᓚᖓᑦᓱᑎᒃ ᐃᓄᑐᐃᓐᓀᑦ 
ᓂᐱᖃᕐᑎᑕᐅᒋᐊᖃᕐᓂᖏᓐᓂᒃ ᓯᓚᕐᔪᐊᒥ ᐅᒥᐊᕐᔪᐊᑰᕐᑎᓯᓂᕐᓂᒃ ᐱᔭᖃᕋᓱᓲᓂ.

ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ ᐅᓪᓗᒍᒻᒥᑕᕐᓇᐅᑎᓪᓗᒍ ᐅᖄᓂᖃᓚᐅᔪᕗᖅ ᐅᖄᕕᖃᕐᓱᓂ 
ᐃᓄᓐᓄᑦ ᑕᑕᑦᑐᒥᒃ ᑲᑎᒪᕕᒻᒥᒃ ᐊᑑᑎᔭᐅᓂᖃᓚᐅᔪᔪᒥᒃ Northern Lights Business ᐊᒻᒪᓗ 
Cultural Showcase-ᖑᓚᐅᔫᒃ ᐋᑐᒑᒥ ᕕᕈᐊᕆ ᑕᕐᕿᖓᓂ.
ᐱᑕ  ᐅᖄᓂᖃᓚ ᐅᔪᔪᖅ  ᐅᖄᒋ ᐊᒥᒃ ᐱᒻᒪᕆ ᐅᑎᑕᒥᓂᒃ ᐃᓕᖓᒻᒪᑦ 
ᐃᓄᑐᐃᓐᓀᑦ ᓇᒻᒥᓂᖅ  ᐊ ᐅᓚᑦᓯᔨ ᐅᒍᒪᓂᖏᓐᓄᑦ,  ᐅᖃ ᐅᓯᖃᓗ ᐊᖕᖑ ᐊᓱᓂ 
ᒪᑭᕝᕕ ᐅᓗ ᐱᓇᓱᒐᖃᕐᕕᖁᑎᖏᑕᓗ ᐱᔭᖃᕐᓯᒪᒍᑎᖏᓐᓂᒃ. ᑲᕙᒪᑐᖃᒃᑯᓂᒃ 
ᓇᑯᕐᒦᓱᓂᓘᓚ ᐅᔪᖅ ᓇᑯᕐᒦᕈᑎᖃᕐᓱᓂ ᖃᒻᒥᑯᑦ ᑮᓇ ᐅᔭᕐᑐᕈᑎᑦᓴᑕᕐᑎᑕ
ᐅᒍᑎ ᐅᖃᑦᑕᓚ ᐅᕐᑐᓂᒃ,  ᐅᖄᑦᓱᓂᓗ ᐃᓄᑐᐃᓐᓀᑦ ᑐᖕᖓᓇᕐᑑᓂᒋ ᐊᖏᑦ 
ᐃᑲᔪᕈᓱᑦᓯᑎ ᐅᒋ ᐊᖏᓪᓗ, ᑭᓯ ᐊᓂᓗ ᑐᓵᔪᓄᑦ ᐳᐃᒎᒪᔭ ᐅᑦᑌᓕᑦᓯ
ᐊᖁᔨᑦᓱᓂ ᓄᓇᕕᒻᒥ ᐱᓇᓱᒐᕐᓂᒃ ᐱᕙᓪᓕ ᐊᑎᑦᓯᒍᑎᖃᕈᒪᔪᓄᑦ, 
ᐱᓇᓱᒐ ᐅᒌᕐᑐᓂᓪᓗ  ᐊᒻᒪᓗ ᓄᐃᑦᓯᕙᓪᓕ ᐊᔨᓂᒃ ᓄᓇᖁᑎᒥᓅᔭᕐᑐᓂᒃ 
 ᐅᖃ ᐅᑦᔨᓱᓂ ᐃᓄᑐᐃᓐᓇᓂᒃ ᐱᓇᓱᖃᑎᖃᕐᖄᓚ ᐅᑲᓪᓗᑎᒃ,  ᐅᐱᓐᓇᕋᓂ 
ᓄᓇᖓᓐᓃᑲᒥᒃ ᐱᓇᓱᖃᑎᖃᕐᖄᖃᑦᑕᑐᑦᓴ ᐅᒋ ᐊᖏᑦ. ᓴᐳᑦᔨᓯᒪᓪᓚᕆᑦᓱᓂᓗ 
ᐃᓕᓐᓂ ᐊᓂᕐᒥᒃ ᑕᒐᑕᒐᓗ ᐃᓗᕐᖁᓯᕐᒥᓂᒃᓗ  ᐅᖃ ᐅᓯᕐᒥᓂᒃᓗ ᐱᒋ ᐊᑦᓯ
ᐊᕈᑎᓕᓐᓂᒃ. ᑲᒃᑯ ᐊ ᑭᖑᓪᓖᑦ  ᐅᖃ ᐅᓯᕆᓪᓚᕆᓚ ᐅᔪᔭᖏᑦ:
“ᖃ ᐅᔨᒪᔪᐃᓐᓇ ᐅᓕᕐᑐᒍᑦ ᐱᓪᓗᑯᒋ ᐊᓕᑎᒍᑦ  ᐊ ᐅᓚᑕ ᐅᓲᓄᑦ 

 ᐊᑦᑐᑕ ᐅᖃᑕ ᐅᓯᒪᒋ ᐊᑦᑕ. ᐃᓄᐃᑦ ᑕᑯᓐᓇᐸᓕᕐᒪᑕ Tik Tok-ᒥᒃ,ᑖᓐᓇ 
ᖃᓪᓗᓈᑎᑑᑐᐃᓐᓇᕙᓪᓗᒪᑦ ᑌᒣᓐᓂᑯᖓᓄ  ᐅᕕᒃᑲᖁᑎᕗᑦ  ᐅᖃ ᐅᓯᕐᓯᓕᕐᑐᑦ. 
ᐃᓄᒃᑎᑑᒥᒃ  ᐊᑦᑕᓀᑦᑐᖁᔨᑎᓪᓗᑕ, ᑌᒣᒻᒪᑦ ᑲᒪᒋᔭᖃᕐᓂᓴ ᐅᓕᕐᑐᒍᑦ 
 ᐅᖃ ᐅᓯᑦᑎᓅᓕᖓᔪᓂᒃᓗ ᐃᓗᕐᖁᓯᑦᑎᓅᓕᖓᔪᓂᒃᓗ ᑖᒃᑯ ᐊ 
ᑎᓕᔭ ᐅᒪᒍᑎᒋᓕᕐᓱᒋᑦ.  ᐊᔪᕐᓇᒪᒻᒪᕆ ᐊᓗᒃ, ᑕᒪᑐᒥᖓ ᑲᒪᒋ ᐊᓯᑦᓴ
ᐅᑎᒋᓐᓂᖏᓐᓇᑕ  ᐅᖃ ᐅᓯᕐᓯᓂ ᐅᔭᖕᖏᓗ ᐊᕐᓱᑕ ᓱᓕ ᑭᖑᕃᑲᓴᓚ
ᐅᔪᔪᒍᑦ. ᓯᕗᓂᖃᕈᑎᒋᓚᖓᓕᕐᑕᕗᑦ  ᐊᕐᖁᑎᒋᓗᒋᒃ ᒪᑭᕝᕕᓗ  ᐊᒻᒪᓗ 
ᑲᕙᒪᑐᖃᒃᑯᑦ,  ᐊᕐᖁᑎᖃᕐᓗᑕ ᑲᓇᑕᒥ ᕿᒻᒪᖁᑎᑦᓴᓕᕆᔨᒃᑯᓂᒃ. ᑖᒃᑯ ᐊ 
ᓵᖕᖓᒐᑦᓴ ᐅᔪᑦ ᓵᓚ ᐅᒍᑎᒋᑦᑌᓕᓚᖓᔭᕗᒃ. ᓲᕐᓗ ᒍᐃᒍᐃᒃᑯᑎᑐᑦ, 

 ᐅᖃ ᐅᓯᕐᓯᒍᒪᖕᖏᑐᖃᑕ ᐅᒐᑦᑕ. ᓲᓱᒋᑦᓯ ᐊᑕᕗᑦ ᒍᐃᒍᐃᒃᑯᑦ  ᐅᖃ ᐅᓯᕐᒥᓂᒃ 
 ᐊᓯ ᐅᔨᒍᒪᖕᖏᑐᑦ. ᐃᓕᑦᓯᑎᑐᑦ ᑌᒣᑉᐳᒍᑦ. ᓲᓱᒋᑦᓯ ᐊᓚ ᐅᕐᓯ ᐅᒃ 
ᑭᓇ ᐅᓂᕗᑦ. ᒪᕐᕈᐃᓂᒃ ᑲᓇᑕ  ᐅᖃ ᐅᓯᓐᓂᒃ ᐃᓕᑕᕆᔭᖃᕐᒪᑦ, 
ᒍᐃᒍᐃᑎᑐᓪᓗ ᖃᓪᓗᓈᕐᑎᑐᓪᓗ, ᑕᒪᓐᓇ ᐃᓘᓐᓇᑕ ᖃ ᐅᔨᒪᒐᑦᑎᒍ. 
ᓱᒧᓪᓖ ᐃᓄᑐᐃᓐᓇᑎᒍᓪᓕ  ᐅᖃ ᐅᓯᕗᑦ ᓇᓗᓀᕐᑕ ᐅᖃᑕ ᐅᓯᓗᓂ? ᓇᒻᒥᓂᖅ 
 ᐊ ᐅᓚᑕᑦᑎᓂᒃ ᑲᕙᒪᑖᕈᑦᑕ, ᐃᓄᒃᑎᑑᕐᑐᒥᒃ  ᐅᖃ ᐅᓯᕐᖃᓛᕐᑐᒍᑦ.”

ᐃᓄᐃᑦ ᓈᓚᑦᑐᑦ ᐸᑎᒐᕐᑐᑦ

“ᓇᒻᒥᓂᖅ  ᐊ ᐅᓚᑦᓯᒍᓐᓇᓯᒐᓱᓐᓂᑯᓕᖓᔪᓂᒃ,  ᐅᖃ ᐅᓯᖃᒐᓛᐱᓚ  ᐅᔪᖓ, 
 ᐊᖏᖃᑎᒌᒐᓱᕋᑕᖕᖏᓇᑦᑕ ᐱᑦᔪᑎᖃᕐᓱᑕ ᑯᐯᒃ ᑲᕙᒪᖓᓂᒃ ᑲᑎᓯᒋ
ᐊᖃᕐᓂᕋᓂᒃ. ᑎᒃᑯ ᐊᓯᓯᒪᕋᑕᖕᖏᒪᑕᓗᓐᓃᑦ ᓱᓕ ᑭᒡᒐᑐᕐᑎᒋᓛᕐᑕᒥᓐᓂᒃ, 
 ᐊᑐᐃᓐᓇ ᐅᓕᕐᑎᓗᒋᑦ  ᐊᖏᖃᑎᒌᒐᓱᑦᑐᓴᖁᑎᕗᑦ. ᑯᐯᒃ ᑲᕙᒪᖓᑦ 
ᖃ ᐅᔨᒪᒍᒪᒻᒪᑦ ᓱᓇᓂᒃ ᓇᒻᒥᓂᖅ  ᐊ ᐅᓚᑦᓯᒍᓐᓇᓯᒍᒪᒻᒪᖔᑦᑕ. 
ᓱᓇᓃᒃ ᐱᔪᒪᕕᑕ?.  ᐅᖃ ᐅᓯᕐᑕᖓᑦ  ᐅᖃᕆᑦᓯ ᐊᑐᖅ: ᓇᒻᒥᓂᖅ 
 ᐊ ᐅᓚᑦᓯ  ᒍᓐᓇᓯᒍᒪᕗᒍᑦ. ᑕᒪᓐᓇᑕᒃᒐ ᐱᒍᒪᔭᑐ ᐊᕗᑦ.  ᐅᖃ ᐅᑎᖃᑦᑕᓇᖓ 
ᖃᓄᖅ ᐃᓅᒋ ᐊᖃᕐᒪᖔᕐᒪ ᓄᓇᒐᓂᓗ ᖃᓄᐃᓘᕆ ᐊᖃᕐᒪᖔᒻᒪ, 
 ᐅᖃᕐᖃ  ᐅᒐᒪ, ᐱᑦᔪᑎᖃᕐᓱᓂ ᑲᔪᓯᓂᖃᕐᖃᔦᕐᒪᑦ. ᑕᒪᓐᓇ ᖃᓪᓗᓈᖕᖑ
ᑎᑕ  ᐅᓇᓱᓐᓂ ᐅᒪᑦ ᐃᓄᓐᓄᑦ  ᐅᖃᔭ ᐅᕙᑦᑐᖅ ᐃᓄᑐᐃᓐᓇᑎᒍᑦ ᕿᒪᑉᐸᓕ
ᐊᓕᕐᑕᕗᑦ,  ᐊᑦᓯᒪᔨᒋᕙᓪᓕ ᐊᓕᕐᓱᒍᓗ, ᑭᓯ ᐊᓂ ᐱᕙᓪᓕ ᐊᓂᖓ ᓱᒃᑫᑐᒻᒪᕆ
ᐊᓗᒃ. ᐃᓄᑐᐃᓐᓀᑦ ᓄᓇᖏᓐᓃᖏᓐᓇᑐᖅ, ᖃᓄᑐᐃᓐᓇᖅ ᑲᕙᒪ ᐅᔪᑦ 
ᐱᓂ ᐊᕐᓂᖃᕈᒪᓕᕈᑎᒃ  ᐅᕙᑦᑎᓂᒃ ᖃ ᐅᔨᒋ ᐊᕐᕕᖃᖃᑦᑕᓗᑎᒃ, ᑭᓯ ᐊᓂᓕ 
ᒫᓐᓇ ᐅᔪᖅ ᑲᕙᒪᒃᑯᑦ ᑐᑭᑖᕐᑐᑐᖃᑦᑕᑐᑦ, ᑌᒣᓕᖓᔪᒥᑦ ᕿᒪᕋ ᐅᑎᒍᒪᕗᒍᑦ.”

ᐃᕙᒃᑲᖅ 2023
ᐱᖓᓲᔪᕐᑐᑦ ᕿᒧᑦᓯᑏᑦ 
ᐃᓄᐃᑦ ᐱᕐᖁᓯᑐᖃᖓᑕ 
ᐱᐅᓕᐊᕐᑕᐅᒋᐊᖃᕐᓂᖓᓂᒃ 
ᐱᓪᓚᕆᐅᑎᑦᓯᓂᕐᒥᒃ 
ᐊᑑᑎᓂᖃᓚᐅᔪᕗᑦ
ᒍᐃᓕ ᑫᓐᓗ ᐃᑦᓴᔭ ᐊᕐᓇᑐᕐᓗ ᑕᓯᐅᔭᕐᒥᐅᒍᑦᓱᑎᒃ ᓯᕗᓪᓕᐸᐅᒍᑎᑖᓚᐅᔪᕘᒃ 
ᐁᑦᑐᑐᕐᑕᐅᓂᖃᕐᑎᓗᒋᑦ ᐊᐅᐸᓗᒻᒥ ᓵᓚᖃᕐᓂᕋᒥᒃ 2023ᒥ ᐃᕙᒃᑲᑐᓄᑦ 
ᓱᑲᓕᐅᑎᖃᑕᐅᑦᓱᑎᒃ ᕿᒧᑦᓯᑯᑦ, ᑲᑎᓕᒫᕐᓱᑎᒃ 38:38:20 ᐃᑲᐅᕐᓂᑐᕐᑐ
ᕕᓂᐅᑦᓱᑎᒃ.
ᐱᖓᓲᔪᕐᑐᑦ ᕿᒧᑦᓰᑦ ᓱᑲᓕᐅᑎᓚᐅᔪᕗᑦ ᓄᕐᖃᑎᑕᐅᓚᐅᕐᓯᒪᑎᓪᓗᒍᓂᑦ 

ᓱᑲᓕᐅᑎᓂᖅ 2022ᒥ ᖃᓂᒪᓇᖅ ᑰᕕᑦ ᐱᑦᔪᑕᐅᑎᓪᓗᒍ. ᐊᐅᓪᓚᑎᓚᐅᔪᕗᑦ 
ᑲᖏᕐᓱᔪᐊᒥᑦ ᒫᑦᓯ 15ᒥ, 427 kms ᐅᖓᑖᓅᕐᑐᓂᒃ ᐅᖓᓯᓐᓂᓕᒻᒥᒃ 
ᐃᖏᕐᕋᓱᑎᒃ, ᐊᐅᐸᓗᒻᒧᑦ ᐅᖓᒻᒧᐊᕇᕐᓱᑎᒃ ᒫᑦᓯ 26ᒥ.
ᑫᓐᓗ ᐊᕐᓇᑐᕐᓗ ᐁᑦᑐᑐᕐᑕᐅᕕᒻᒦᖃᑎᖃᓚᐅᔪᕘᒃ ᐳᕕᕐᓂᑐᕐᒥᐅᓂᒃ 

ᑳᕐᓘᔅ ᓱᕈᓯᓛᒥᒃ ᐸᐅᓚᓯ ᐊᒪᕈᐊᓕᒻᒥᓗ, ᑲᑎᓕᒫᕐᓱᑎᒃ 39:00:20 
ᐃᑲᐅᕐᓂᑐᕐᑐᕕᓃᓐᓂᒃ, ᑰᑦᔪᐊᒥᐅᓂᓪᓗ ᐋᓗᐸ ᖃᐅᒃᑫᒥᒃ ᓯᐊᓪᑕᓐ ᒍᐃᑦᓕᒥᓪᓗ 
44:18:19 ᐃᑲᐅᕐᓂᑐᕐᑐᕕᓃᓐᓂᒃ. ᓯᑕᒪᒋᔭᐅᑎᓪᓗᒋᒃ ᑕᕝᕙᓂ ᐊᕐᕌᒍᒥ ᑭᐊᓐ 
ᓚᐯᓗ ᐋᓐᑐᕉ ᑯᐊᑕᓗ ᑕᓯᐅᔭᕐᒥᐅᒃ ᑕᓪᓕᒪᒋᔭᐅᑎᓪᓗᒋᒃ ᓵᓕ ᐊᕐᓇᑐᕐᓗ 
ᔮᓂ ᕿᑎᕐᓗ ᑕᓯᐅᔭᕐᒥᐅᒍᒻᒥᔫᒃ, ᐱᖓᓲᔪᕐᑑᒍᑕᐅᑎᓪᓗᒋᒃ ᓵᓐᑎ ᔮᑲᓗ ᐹᓕ 
ᑭᐊᑌᓐᓇᓗ ᑲᖏᕐᓱᔪᐊᕐᒥᐅᒃ.

ᒪᑭᕝᕕᐅᑉ ᐊᖓᔪᕐᖄᖓ ᐱᑕ ᐋᑕᒥ ᐊᔪᐃᓐᓇᑐᕕᓂᕐᓂᒃ ᐅᐱᒍᓱᕝᕙᓛᒋ
ᐊᕐᑐᓯᒪᓚᐅᔪᕗᖅ ᕿᒧᑦᓯᑎᓂᒃ ᒪᓕᑦᑎᖏᓐᓂᓗ, ᐃᒣᓕᑦᓱᓂ, “ᐃᕙᒃᑲᑐᓄᑦ 
ᓱᑲᓕᐅᑎᓂᖅ ᐱᒋᐊᕐᑎᑕᐅᓚᐅᕐᓯᒪᑎᓪᓗᒍ ᐊᕐᕌᒍᐃᑦ ᐊᕙᑏᑦ ᐊᓂᒍᓕᕐᖁᑦ, 
ᓯᕗᓪᓕᐹᒥᓪᓗ ᓱᑲᓕᐅᑎᓂᖃᓚᐅᕐᓯᒪᑦᓱᑎᒃ 2001ᒥ, ᒪᑭᕝᕕᑎᒍᑦ ᐃᓄᐃᑦ 

ᓄᓇᕕᒻᒥ ᑐᓴᕋᑦᓭᑦ

ᓱᑲᓕᐅᑎᖃᑕᐅᔫᒃ 4, ᓵᓕ ᐊᕐᓇᑐᕐᓗ ᔮᓂ ᕿᑎᕐᓗ ᑕᓯᐅᔭᕐᒥᐅᒍᑦᓱᑎᒃ, 
ᐊᖁᓯᓂᕐᒦᓱᑎᒃ ᖁᐊᕐᑕᐅᓗ ᐅᖃᐅᔮᓘᓪᓗ ᐊᑯᓐᓂᖓᓂ.

ᒍᐃᓕ ᑫᓐᓗ ᐃᑦᓴᔭ ᐊᕐᓇᑐᕐᓗ ᑕᓯᐅᔭᕐᒥᐅᒍᑦᓱᑎᒃ ᓯᕗᓪᓕᐸᐅᒍᑎᑖᓚᐅᔪᕘᒃ ᐁᑦᑐᑐᕐᑕᐅᓂᖃᕐᑎᓗᒋᑦ ᐊᐅᐸᓗᒻᒥ, ᑐᖓᓕᕆᔭᐅᑎᓪᓗᒋᒃ 
ᐳᕕᕐᓂᑐᕐᒥᐅᒃ ᑳᕐᓘᔅ ᓱᕈᓯᓛᕐᓗ ᐸᐅᓚᓯ ᐊᒪᕈᐊᓕᓪᓗ, ᐱᖓᔪᒋᔭᐅᑎᓪᓗᒋᒃ ᑰᑦᔪᐊᒥᐅᒃ ᐋᓗᐸ ᖃᐅᒃᑫᓗ ᓯᐊᓪᑕᓐ ᒍᐃᑦᓕᓗ.

ᓱᑲᓕᐅᑎᖃᑕᐅᔫᒃ 3, ᑭᐊᓐ ᓚᐯᓗ ᐋᓐᑐᕉ 
ᑯᐊᑕᓗ ᑕᓯᐅᔭᕐᒥᐅᒍᑦᓱᑎᒃ, ᐊᖁᓯᓂᕐᒦᓱᑎᒃ 
ᐃᖃᓗᒃᔪᐊᓕᐊᕆᐊᕐᒥ.

ᕿᒧᑦᓯᓂᕐᒥᒃ ᓄᐃᑎᑦᓯᕙᓪᓕᐊᕆᐊᓪᓚᓂᕆᓚᖓᔭᖓ ᐱᒋᐊᕐᑎᑕᐅᒋᐊᖕᖓᓯᑎᓪᓗᒍ. 
ᐅᐱᒍᓱᑦᑐᒍᑦ ᐃᓄᐃᑦ ᕿᒧᑦᓯᓂᕐᒥᒃ ᐅᑎᕐᑎᓯᒋᐊᓪᓚᓯᒪᒻᒪᑕ ᓄᓇᕕᒻᒥ, 
ᖁᐊᕐᓴᖓᓇᕐᑐᑰᕈᑕᐅᓚᐅᕐᓯᒪᒐᓗᐊᕐᑎᓗᒍ ᕿᒻᒦᔭᕐᑕᐅᓂᖃᕐᑎᓗᒍ ᑲᕙᒪᐅᓯᒪᔪᓄᑦ 
ᑌᑦᓱᒪᓂ ᐊᕐᕌᒍᓂ 1950 ᕿᑎᓪᓗᐊᖏᓐᓃᓱᑕ ᐊᕐᕌᒍᓂ 1960 ᐃᓱᓕᓂᖓᓄᑦ.”
ᑐᓴᕋᑦᓴᓃᑦᑐᓂ, ᒪᑭᕝᕕᒃ ᖃᐅᔨᕙᓪᓚᓂᖃᕐᓯᒪᔪᖅ ᐊᔪᐃᓐᓇᓚᕆᑦᓯᒪᓂᖏᓐᓂᒃ 

ᕿᒧᑦᓯᑏᑦ ᒪᓕᑦᑎᖏᓪᓗ ᓄᐃᑕᑎᑦᓯᓂᕐᒪᑕ ᐱᓪᓚᕆᐅᒋᐊᖓᓂᒃ ᐱᐅᓕᐊᕆᐊᑦᓯ
ᐊᕆᐊᖃᕐᓂᐅᑉ ᐃᓄᐃᑦ ᐱᕐᖁᓯᑐᖃᖏᓐᓂᒃ. ᕿᒧᑦᓯᑏᑦ ᐃᓚᐅᓲᑦ ᐃᕙᒃᑲᑐᓄᑦ 
ᓱᑲᓕᐅᑎᔪᓄᑦ ᑐᑦᔭᓯᕗᑦ ᓯᕗᓂᕐᒥ ᓱᑲᓕᐅᑎᖃᑦᑕᓯᒪᔪᓂᒃ ᐊᕐᕌᒍᐃᑦ ᐊᕙᑎᑦ 
ᓈᓕᕐᑎᓗᒋᑦ, ᐱᓪᓚᕆᐅᓗᐊᕐᒥᓱᓂᓗ ᒪᓐᓇ, ᑐᑦᔭᓯᕗᑦ ᐊᕐᖁᓯᓂᕆᓯᒪᔭᖏᓐᓂᒃ 
ᓯᕗᓕᕆᓚᐅᕐᑕᒥᑕ, ᑌᒫᑦᓭᓇᖅ ᐃᖏᕐᕋᖃᑦᑕᓲᒍᓐᓂᒪᑕ. ᐊᔪᐃᓐᓇᓂᕆᕙᑦᑕᖏᑦ 
ᕿᒧᑦᓯᕈᑎᑦᓴᓕᐅᕐᓱᑎᒃ ᖃᐅᔨᒍᑎᒋᕙᕗᑦ ᕿᒧᑦᓯᓂᐅᑉ ᐃᓕᕐᖁᓯᕐᒨᓕᖓᓪᓚᕆᓐᓂᖓᓂᒃ.

ᐃᕙᒃᑲᑐᓄᑦ ᓱᑲᓕᐅᑎᓂᖅ 2023ᒥ ᕿᒧᑦᓯᑏᑦ ᑎᒥᒃᑯᑦ ᐱᒍᓐᓇᓯᐊᕐᓂᖏᓐᓂᒃ 
ᐊᔪᐃᓐᓇᓯᑎᐅᓂᖏᓐᓂᓗ ᓄᐃᑦᓯᒍᑎᑑᓯᒪᖕᖏᓚᖅ. ᓱᕐᖁᐃᓯᒍᑕᐅᒋᕗᓪᓕ 
ᐱᓪᓚᕆᐅᒋᐊᖓᓂᒃ ᐱᐅᓕᐊᕆᐊᑦᓯᐊᕆᐊᖃᕐᓂᐅᑉ ᐃᓄᐃᑦ ᐱᕐᖁᓯᑐᖃᖓᓂᒃ, 
ᕿᒧᑦᓯᕈᑎᑦᓴᓕᐅᕈᓐᓇᓂᕐᒥᒃ ᑲᒪᑦᓯᐊᕈᓐᓇᓂᕐᒥᓗ.
ᐃᓚᐅᔪᕕᓂᓕᒫᑦ ᐅᐱᒍᓲᓯᕐᑕᐅᓂᕐᖁᑦ ᑖᓚᑐᐃᓐᓇᓂᒃ ᐃᒣᓪᓗᐊᑐᕌᑐ

ᐃᓐᓇᕆᐊᓕᓐᓂᒃ $47,500ᓂᑦ $11,700ᓄᑦ, ᐁᑦᑐᑕᐅᓐᓂᒥᔫᒃ ᓵᓕ ᐊᕐᓇᑐᕐᓗ 
ᔮᓂ ᕿᑎᕐᓗ ᐃᓚᐅᒋᐅᕐᓂᕋᒥᒃ ᑕᕝᕙᓂ ᐊᕐᕌᒍᒥ, ᓵᓐᑎ ᔮᑲᓗ ᐸᐅᓗ ᑭᐊᑌᓐᓇᓗ 
ᐊᑦᔨᒌᑦᑎᓯᑦᓯᐊᖃᑦᑕᓂᕐᒥᓄᑦ ᓱᑲᓕᐅᑎᖃᑎᒥᓂᒃ ᐅᐱᒍᓲᓯᕐᑕᐅᓂᕐᒥᔫᒃ, ᐱᕐᖁᓯᑐᖃᕐᒥᓗ 
ᓄᐃᑕᑎᑦᓯᓂᕐᒥᓄᑦ ᐅᐱᒍᓲᓯᕐᑕᐅᒥᑎᓪᓗᒋᒃ, ᐃᓄᐃᑦ ᐱᕐᖁᓯᑐᖃᖓᑎᒍᑦ 
ᐊᓐᓄᕌᕐᓯᒪᓐᓂᕋᒥᒃ, ᓵᓕ ᐊᕐᓇᑐᕐᓗ ᔮᓂ ᕿᑎᕐᓗ.

ᖃᓄᐃᓕᖓᓪᓚᕆᓐᓂᕕᓂᖏᑦ ᓵᓚᖃᐅᑎᑖᕐᑐᑦ ᐅᐱᒍᓲᓯᕐᑌᓗ ᑕᑯᒋᐊᕋᑦᓴᐅᕗᑦ 
ᐃᕙᒃᑲᑐᓄᑦ ᓱᑲᓕᐅᑎᔪᑦ ᑐᓴᕋᑦᓴᖃᕐᕕᖓᓂ ᐅᕙᓂ Ivakkak.com.

ᕿᒻᒦᑦ ᐊᖁᐱᔪᑦ ᐊᐅᓪᓛᑎᕐᓯᒪᔪᑦ ᓴᓂᐊᓃᑦᓱᑎᒃ ᖁᐊᕐᑕᐅᓗ ᐅᖃᐅᔮᓘᓪᓗ 
ᐊᑯᓐᓂᖓᓂ.

Platinum

ᑲᓐᓄᖃ

ᖃᑯᕐᓕᒃ

ᑲᓐᓄᔭᐅᔭᖅ

ᓴᐳᑦᔨᓯᒪᔪᖅ

Northern 
Village of 
Quaqtaq

Northern Village 
of Kangiqsujuaq

Group
Niggituq Inc.

ᐃᕙᒃᑲᑐᓄᑦ ᓱᑲᓕᐅᑎᓂᖅ 2023-ᒥ

ᓱᑲᓕᐅᑎᔪᓂᒃ ᑮᓇᐅᔭᑎᒍᑦ 
ᐃᑲᔪᕐᓯᓯᒪᔪᑦ



ᐃᑦᓯᕖᑦ ᓂᕿᑕᓖᑦ 
ᐁᑦᑐᑐᑎᐅᕗᑦ
ᐃᑲᔪᕐᓯᒍᑎᒋᓇᓱᑦᓱᒋᑦ ᐃᓅᒐᓱᒋᐊᖃᕐᓂᑯᑦ 
ᐊᑭᓕᕐᑐᐃᒍᑎᓂᒃ, ᐅᑭᐅᖑᓚᐅᕐᑐᖅ 
ᒪᑭᕝᕕᒃ ᓂᕿᑖᕐᑎᓯᓚᐅᔪᕗᖅ ᓄᓇᕕᒻᒥ 
ᐃᓚᐅᔪᑦ ᐊᓂᕐᕋᓕᒫᖏᓐᓂᒃ ᐃᑦᓯᕕᒻᒥ 
ᐴᕐᑐᓯᒪᔪᓂᒃ ᓂᕿᑖᕐᑎᓯᒍᑎᖃᕐᓱᓂ, 
ᑕᒪᖏᓐᓂ ᓄᓇᕕᒻᒥᓗ ᒪᓐᑐᔨᐊᒥᓗ.

ᑐᖕᖓᕕᖃᕐᓱᑎᒃ ᑭᓯᑦᓯᓯᒪᒍᑎᖏᓐᓂᒃ ᑲᑎᕕᒃ ᓄᓇᓕᓕᒫᑦ ᐃᒡᓗᓕᕆᔨᕐᔪᐊᑯᑦ, 
ᔭᓄᐊᕆᐅᓚᐅᔪᔪᒥ 4,500 ᐃᓚᐅᒍᑎᓖᑦ ᐊᓂᕐᕋᖏᑦ ᓄᓇᕕᒻᒥ ᐃᑦᓯᕕᒻᒦᑐᓂᒃ 
ᓂᕿᑖᕐᑎᑕᐅᓚᐅᔪᕗᑦ, ᓂᐅᕕᕐᓱᒋᑦ ᓄᓇᕕᒻᒥ ᓂᕿᑎᒍᑦ ᐱᑦᔪᔨᕕᒻᒥᑦ 
ᐊᐅᓪᓚᑎᑕᐅᒍᑎᖏᓐᓂᒃ ᐊᑭᓖᖃᑎᖃᕐᓱᑎᒃ ᓂᕿᑦᓯᐊᑐᒪᓂᖅ ᑲᓇᑕᐅᑉ ᑕᕐᕋᖓᓂ 
ᐊᒻᒪᓗ ᓄᓇᕕᒻᒥ ᓂᕿᑎᒍᑦ ᐱᑦᔪᔨᕕᒃ. ᐃᓄᐃᑦᑯᑦ ᐅᓯᔨᐅᓚᐅᔪᔪᑦ ᐃᑦᓯᕕᓐᓂᒃ, 
ᓄᓇᓕᓐᓂᓗ ᐃᑯᐊᓪᓚᑐᕐᓂᐊᑏᑦ ᐃᓄᐃᑦ ᐊᓂᕐᕋᖏᓐᓅᔦᑦᓱᑎᒃ. ᐊᑐᓂᑦ 
ᐃᑦᓯᕖᑦ ᐃᓗᓕᖃᕐᓱᑎᒃ ᓂᕿᑐᐃᓐᓇᓂᒃ ᐊᓂᕐᓂᓴᖃᖕᖏᑐᒥᒃ ᐴᕐᑐᓯᒪᔪᓂᒃ, 
ᐃᓚᖃᓚᐅᔪᔪᓂᒃ ᐅᑯᓂᖓ 2.8 kg ᐅᖁᒣᓐᓂᓕᓐᓂᒃ ᑯᒃᑰᓯᕕᓂᕐᓂᒃ, 
1.7 kg ᐅᖁᒣᓐᓂᓕᓐᓂᒃ ᑐᑦᑐᐊᓗᔭᕕᓂᐅᑦᓱᑎᒃ ᓯᖃᓕᐊᓂᒃ, 1 kgᒥᒃ 
ᐅᖁᒣᓐᓂᓕᓐᓂᒃ ᑭᐊᑦᓴᐅᑎᐅᑉ ᐃᓗᐊᓂ ᐃᒑᑦᓴᔭᓂᒃ ᑐᑦᑐᐊᓗᔭᕕᓂᕐᓂᒃ 
ᐊᒻᒪᓗ ᑰᒃᑯᓯᕕᓂᕐᓂᒃ, ᐱᖓᔪᕐᑐᓂᒃ ᐸᑲᑯᐊᓃᑦ ᓂᐅᕕᓂᖏᓐᓂᒃ ᐊᒻᒪᓗ 
ᒥᑭᓂᕐᓴᒥᒃ ᓇᑲᓯᒪᔪᓂᒃ ᐸᑲᑯᐊᓃᑦ ᓂᐅᖏᓐᓂᒃ, ᐊᒻᒪᓗ ᓇᑲᑎᕐᓯᒪᖕᖏᑑᓐᓂᒃ 
ᐸᑲᑯᐊᓂᕕᓃᓐᓂᒃ/ᓯᑲᕕᓂᓐᓂᒃ. ᓄᓇᓕᓐᓂ ᖃᒥᑎᕆᔩᑦ ᐊᒻᒪᓗ ᐋᓐᓂᑐᖃᑐᐊᕐᒪᑦ 
ᑲᒪᔨᒋᔭᐅᒋᐊᖕᖓᓲᑦ ᐃᑦᓯᕕᓐᓂᒃ ᐁᑦᑐᑐᐃᔨᐅᓚᐅᔪᔪᑦ, ᐊᒻᒪᓗ ᒪᑭᕝᕕᒃ 
ᑐᓂᑦᓱᓂ $10,000.00ᓂᒃ ᐊᑐᕐᑕᐅᓚᖓᔪᓂᒃ ᐱᓇᓱᒍᑎᒋᓂᐊᕐᑕᖏᓐᓄᑦ 
ᓇᓗᓀᕆᒍᑎᐅᓗᑎᒃ ᑲᔪᓯᔪᒥᒃ ᐊᑭᓕᕐᑐᐊᖑᒐᑎᒃ ᐃᑯᐊᓪᓚᑐᕐᓂᐊᓂᕐᒥᒃ 
ᖃᒥᑎᕆᔨᐅᔪᑦ ᐱᓇᓱᑉᐸᑕᖏᓐᓂᒃ.

ᓕᓯ ᑯᔫ ᓂᕿᑐᐃᓐᓇᓂᒃ ᐁᑦᑐᑐᑎᑦᓴᓂᒃ 
ᑐᕐᖁᑐᐃᖃᑎ ,ᒪᓐᑐᔨᐊᑉ ᐊᕙᑖᓂ

ᑭᑎ ᑯᐊᑕ ᐅᕙᓂ ᐊᑦᔨᖑᐊᒥ ᑎᒍᒥᐊᕐᑐᖅ ᐃᑲᓗᑉᐱᒥ ᐱᔭᐅᓚᖓᔪᒥᒃ ᓄᓇᕕᒻᒥ 
ᐃᓚᐅᔫᖃᑕᐅᔪᑦᓱᓂ ᒪᑦᑐᔨᐊᒥ ᓄᓇᓯᒪᕕᓕᒻᒧᑦ.

ᒪᑭᕝᕕᐅᑉ ᐊᖓᔪᕐᖃᒪᕆᖓᓄᑦ ᑐᖓᓕᐅᑉ ᐋᓐᑎ ᒧᐊᖃᐅᔅ ᐅᖃᐅᓯᕆᓚ
ᐅᔪᔭᖏᑦ ᑐᖕᖓᕕᒋᑦᓱᒋ, ᓂᕿᑐᐃᓐᓀᑦ ᑏᓯᒻᐱᕆᒥ ᓯᕿᓂᕐᒥᐅᓄᑦ 
ᐁᑦᑐᑐᑎᐅᓚᐅᔪᕗᑦ ᐃᒣᑦᑐᓂᒃ ᐃᓚᖃᓚᐅᔪᔪᑦ ᓂᕿᑐᐃᓐᓀᑦ ᖁᓕᐅᖕᖏᒐᕐᑐᓂᒃ 
ᐃᓗᐃᒃᑐᓂᒃ ᑐᑦᑐᕕᓂᕐᓂᒃ, 750ᓂᑦ ᐊᒥᓲᓂᕐᓴᓂᒃ ᐊᕿᒃᒋᕕᓂᕐᓂᒃ, ᐊᒻᒪᓗ 
1,000ᓂᒃ ᐅᖁᒣᓐᓂᓕᓐᓂᒃ ᐃᖃᓗᑉᐱᓂᒃ.

ᑐᑦᑐᐃᑦ ᐊᓐᓂᑐᐊᖑᓯᒪᓚᐅᔪᔪᑦ ᐊᓐᑎ ᒪᓄᒃᒧ, ᐸᐅᓗᓯ ᖃᓴᓪᓗᐊᒧᑦ, 
ᐋᓕ ᖃᓴᓪᓗᐊᒧᑦ, ᐁᓴ ᒣᓇᒧᑦ, ᑌᕕᑎ ᓈᓚᒃᑐᒧᑦ, ᓂᒃ ᒍᐊᑦᒧᑦ, ᓰᒥᐅᓂ 
ᐃᓄᒃᐸᒧᑦ, ᒫᒃᓯ ᒧᐊᖃᐅᔅᒧᑦ, ᐊᒻᒪᓗ ᐹᐱ ᐃᖃᓗᖕᒧᑦ, ᑖᒃᑯᐊ ᐃᓘᓐᓇᑎᒃ 
ᐃᓄᑦᔪᐊᒥᐅᑦ. ᐃᖃᓗᑉᐲᑦ ᐱᔭᐅᑎᓪᓗᒋᑦ ᔮᔨ ᐃᑦᑐᒧᑦ ᐊᐅᐸᓗᖕᒥᐅᒧᑦ 
ᐊᒻᒪᓗ ᐊᕿᒃᒌᑦ ᐊᓐᓂᑐᐊᖑᓯᒪᓚᐅᔪᔪᑦ ᐸᒃᓕ ᐸᓚᒥᖕᒧᓗ ᔫᓇ ᐸᓚᒥᖕᒧᓗ 
ᑰᒃᔪᐊᕌᐱᖕᒥᐅᓄᑦ ᐊᒻᒪᓗ ᐋᑕᒥ ᑫᓐᒧᑦ ᑰᒃᔪᐊᒥᐅᒧᑦ.

ᒪᓐᑐᔨᐊᒨᕐᑕᐅᒪᓕᑐᐊᕐᒪᑕ, ᐊᕕᑦᑐᕆᐊᖃᓕᕋᒥᒃ ᐊᖏᔪᒥᒃ ᐱᔭᑦᓴᐅᓕᓚᐅᔪᔪᑦ 
ᐊᕕᑦᑐᑕᐅᓂᖃᓚᐅᔪᕗᓪᓗ ᐅᒃᓘᓂ ᒪᕐᕉᓂ ᐱᓇᓱᑦᑕᐅᓱᑎᒃ ᑭᑎ ᑯᐊᑕᒧᑦ, ᓓᓇ 
ᑯᔩᒧᑦ, ᐋᓂ ᐹᕋᓐᒧᑦ, ᐱᐊᑦᓯ ᐃᑎᓪᓗᐃᒧᑦ ᐊᒻᒪᓗ ᓕᓯ ᑯᔫᒧᑦ. ᐳᕃᔭᓐ 
ᐳᒥᐊᕐᓘᓗ ᑯᕆᔅ ᒨᕈᕕᒃᓗ ᐅᓪᓗᓂ ᑕᒃᓕᒪᒐᓚᓐᓂ ᑖᒃᑯᓂᖓ ᐁᑦᑐᑐᑎᖃᓚᐅᔪᔫᒃ 
ᓴᑐᕐᕖᑦ ᐊᕐᓀᑦ ᑲᑐᑦᔨᖃᑎᒌᕝᕕᖓᓄᑦ ᐊᒻᒪᓗ ᐁᑦᓯᕋᕐᕕᖃᕐᑎᓯᓚᐅᔪᑦᓱᑎᒃ 
ᐃᓚᐅᔫᖃᑕᐅᔪᓂᒃ ᐃᓚᒌᓂᒃ ᕘᑦᕃᒥ ᓄᓇᓯᒪᔪᓂᒃ.

ᓂᕿᑐᐃᓐᓇᑖᕐᑎᑕᐅᓚᐅᔪᒻᒥᔪᑦ ᐃᓄᑐᐃᓐᓀᑦ ᐱᓇᓱᑦᑐᑦ ᐃᓚᒌᓴᒃᑯᓂ ᐯ 
ᑑᕐᕕᒥ, ᑕᕐᕋᒥᐅᑦ ᓂᐱᖓᑕᓗ ᐱᓇᓱᑦᑎᖏᑦ. ᐃᓕᓐᓂᐊᑎᓂᓪᓗ ᐱᑦᔪᔨᕕᖓ 
ᑲᑎᕕᒃ ᐃᓕᓴᕐᓂᓕᕆᓂᐅᑉ, ᐊᒻᒪᓗ ᑯᐯᒃ ᓯᕿᓂᐊᓂ ᐃᓄᑐᐃᓐᓀᑦ 
ᑲᑐᑦᔨᖃᑎᒌᕝᕕᖓᑦ. ᒪᑭᕝᕕᐅᓗ ᑲᑎᕕᒃ ᐃᓕᓴᕐᓂᓕᓂᕆᕕᐅᓪᓗ ᐱᓇᓱᑦᑎᖏᑦ 
ᐃᓄᑐᐃᓐᓀᑦ ᓂᖀᑐᖁᔭᐅᔪᐃᓐᓇᐅᓚᐅᔪᒻᒥᔪᑦ ᒪᑭᕝᕕᐅᑉ ᐊᒃᓚᕕᖃᕐᕕᖓᑕ 
ᓯᓚᑖᓂ ᓄᓇᒃᑯᔫᑦ ᕿᑲᕐᕕᖓᓐᓂᑦ ᐊᒻᒪᓗ ᐃᓄᑐᐃᓐᓀᑦ ᒪᓐᑐᔨᐊᒧᑦ ᖃᓂᑦᑐᒥ 
ᓄᓇᓯᒪᔪᑦ ᓂᖀᑐᕈᓐᓇᕕᖃᕐᑎᑕᐅᓚᐅᔪᒻᒥᓱᑎᒃ ᒪᑭᕝᕕᐅᑉ ᐊᒃᓚᕕᖏᑕ 
ᓰᓐᓗᕌᓐᒦᑦᑐᒥᑦ ᐊᒡᓚᕕᖓᓐᓂᑦ. ᓂᕿᑕᕐᑎᑕᐅᖃᑕᐅᓚᐅᔪᒻᒥᔪᑦ ᑕᓯᕐᐅᕐᑎᒌᑦᑯᑦ, 
ᐅᒃᓗᕆᐊᖅ ᓱᕈᓰᓪᓗ ᓂᕕᐊᕐᓯᐊᓗ ᑲᒪᒋᔭᐅᕕᖓᑦ, ᐊᒻᒪᓗ ᐊᓐᓇᒋᐊᕐᕕᐅᓲᑦ 
ᐱᑦᔪᔭᖃᕐᐸᑐᑦ ᐊᓂᕐᕋᖃᖕᖏᑐᓂᒃ ᐃᓄᑐᐃᓐᓇᓂᒃ, ᐃᓚᐅᑎᓪᓗᒋᑦ Projets 
Autochtones du Quebec, Resilience, Chez Doris, Open Door, 
ᐊᒻᒪᓗ Native Friendship Centre

ᐊᕐᓀᑦ ᓴᑐᕐᕖᑦ ᐊᕐᓀᑦ ᐃᓄᑐᐃᓐᓀᑦ ᑲᑐᑦᔨᖃᑎᒌᕝᕕᖓᓃᑦᑐᑦ. ᓴᐅᒥᐊᓂ: ᐹᓴ ᐹᑦᑐᔩ, ᐄᕙ ᓵᓐᑕ, ᓯᑏᓯ ᖃᓴᓪᓗᐊᖅ ᒧᕈ ᐊᒻᒪᓗ ᔩᓂ ᓇᔪᒻᒥᐊᓗᒃ.

ᓄᓇᕕᒻᒥ ᖃᐅᔨᓴᕐᕕᒥ ᐊᐅᔭᐅᑎᓪᓗᒍ ᐃᓕᓵᒍᑦᓱᓂ ᐱᓇᓱᑦᑎᐅᖃᑕᐅᑦᓱᓂ 
ᑲᔅᑏᓇ ᐅᖂᑕᖅ ᓛᒃ ᐱᓕᐅᑎᖃᑎᖃᓚᐅᔪᕗᖅ ᐃᓕᓐᓂᐊᕕᕐᔪᐊᒥ ᐃᓕᓵᓂᒃ 
ᑎᓯᒻᐸᐅᑎᓪᓗᒍ ᓵᓚᖃᕐᓱᓂ, ᓯᕗᓪᓕᐹᑦᓯᐊᒥᒃ ᐃᓄᐃᑦ ᐊᑭᓐᓇᒥᐅᑕᓕᐅᓕᐅᑦᔨᓂᕐᒧᑦ 
ᐅᐱᒍᓲᓯᕐᑕᐅᒍᑎᒋᒋᐅᕐᑕᖓᓂᒃ ᓯᓚᕐᔪᐊᓕᒫᒥᑦ ᐱᓯᒪᔪᑦ ᐊᕐᕌᒍᑕᒫᕐᓯᐅᑎᒥᒃ 
ᖃᐅᔨᓴᕐᑏᑦ ᑲᑎᒪᓂᖃᕐᑎᓗᒋᑦ ᑐᕌᓐᑐᒥ. 450ᒍᓚᐅᔪᕗᑦ ᐱᓕᐅᑎᒍᑎᐅᔪᑦ 
ᐊᑭᓐᓇᒥᐅᑕᑦᓭᑦ ᖃᐅᔨᓴᕐᓂᒨᓕᖓᔪᑦ.
16ᓂᒃ ᐅᑭᐅᖃᓕᕐᓱᓂ ᐳᕐᑐᓂᓕᒻᒥᒃ 10ᒥᒃ ᐃᓕᓴᕐᑐᖅ 

ᑰᑦᔪᐊᒥ, ᑲᔅᑏᓇ ᓄᓇᕕᒻᒥ ᖃᐅᔨᓴᕐᕕᒥ ᐊᐅᔭᐅᓂᖓᓂ ᐱᓇᓱᐊᓲᒍᓕᕐᑐᖅ 
ᐊᕐᕌᒎᓐᓂ ᒪᕐᕉᓂ. 2022ᒥ ᒪᕐᕋᓕᒃᐅᖑᓐᓂᐊᕕᓕᐊᖃᑕᐅᓚᐅᔫᖅ, 
ᐱᒋᐊᕐᑎᑕᐅᓯᒪᔪᒧᑦ ᓄᓇᕕᒻᒥ ᒪᙯᑦᑏᑦ, ᐃᖃᓪᓕᐊᑏᑦ ᒥᑭᒋᐊᕐᓂᐊᑏᓪᓗ 
ᖃᑐᑦᔨᖃᑎᒌᓐᓂᖓᓄᑦ. ᐃᓕᑦᓯᓯᒪᔭᒥᓂᒃ ᐊᑭᓐᓇᒥᐅᑕᓕᐅᕈᑎᖃᓕᓚᐅᔪᕗᖅ 
ᓵᓚᖃᓚᕿᑦᓱᓂ ᐱᓇᓱᖃᑎᖃᕐᓱᓂ ᔩᒥᓯ ᒣᒥᒃ Mikhaela Neelinᒥᓪᓗ.

ᐳᕐᑐᓂᕐᓴᒥᒃ ᐃᓕᓵᖅ ᓵᓚᖃᕐᓂᖁᖅ 
ᐃᓄᐃᑦ ᐊᑭᓐᓇᒥᐅᑕᓕᐅᓕᐅᑦᔨᑎᓪᓗᒋᑦ 
ᐅᐱᒍᓲᓯᕐᑕᐅᒍᑎᒥᒃ

ᒪᙯᕝᕕᒃ, ᐊᑭᓐᓇᒥᐅᑕᐅᑉ ᐅᓂᒃᑳᑐᐊᕐᑕᖏᑦ ᑕᑯᑦᓱᒋᑦ, ᕿᓚᓗᒐᓂ
ᐊᕕᑐᖃᐅᓯᒪᕗᖅ ᐊᕐᕌᒍᐃᑦ 40 ᐅᖓᑖᓅᕐᑐᓂ ᐊᕐᕌᒍᓂ ᐅᒃᑯᐊᑕᐅᓚᐅᕐᓯᒪᔪᖅ 
ᑲᓇᑕᒥᐅᑦ ᐃᒪᕐᐱᓕᕆᔨᖏᓐᓄᑦ. ᐊᐅᓚᑦᓯᔩᑦ ᐅᑉᐱᕆᔭᖃᕐᓯᒪᔪᑦ 
ᕿᓚᓗᒉᑦ ᑌᑲᓃᓲᒍᓯᒪᔪᑦ ᐊᑦᔨᒋᔭᐅᓲᒍᖕᖏᑐᕕᓂᐅᒋᐊᖏᓐᓂᒃ 

ᐊᑦᑕᓇᕐᑐ ᒦᓐᓂᕋᕐᓱᒋᓪᓗ, ᑭᓯᐊᓂ ᐊᒥᓱᑦ ᐃᓄᐃᑦ ᑖᒃᑯᓂᖓ ᑭᓚᓗᒐᕐᓂᒃ 
ᑕᒫᓂᒥ  ᐅᑦᓴᔭᐅᖕᖏᓂᕃᓯᒪᒻᒥᔪᑦ ᐊᖑᓇᓱᑦᑕᐅᖃᑦᑕᖏᑦᑑᓂᖏᓐᓄᓗ ᓱᕐᕋᑕ
ᐅᓯ ᒪᓂᕋᕐᓱᒋᑦ ᐃᓄᐃᑦ ᒪᑭᑕᑦᓯᐊᕆᐊᖃᕐᓂᒥᒍᑦ. ᖃᐅᔨᓴᕐᑐᖃᕐᓯᒪᔪᖅ, 
ᐱᓇᓱᐊᕐᑕᐅᓂᖓᓗ ᑐᑭᓯᑎᑦᓯᒋᐊᕈᑕᐅᓯᒪᔪᖅ ᐱᓪᓚᕆᐅᒋᐊᖓᓂᒃ 
ᐃᓄᐃᑦ ᐃᑉᐱᒍᓱᑦᑎᐅᒋᐊᖃᕐᓂᖏᓐᓂᒃ ᐆᒪᔪᕐᓂᐊᓲᒥᓂᒃ ᐊᕙᑎᒥᓂᓪᓗ 
ᑲᑎᕐᓱᐃᒍᓐᓇᓯᓗᑎᒃ ᑭᑎᑦᔪᑎᓂᒃ ᓂᐸᖃᕈᑎᑦᓴᕆᓗᒋᑦ ᐊᓯᑦᔨᑕᐅᖁᔨᓂᕐᒥᒃ.
ᑲᔅᑏᓇ ᐊᐅᔭᒃᑯᑦ ᐱᓇᓱᐊᕐᑕᐅᓲᒥᒃ ᐅᓇᒻᒥᓱᓯᔪᕕᓂᖅ ᐊᑖᑕᒥᓄᑦ 

ᑐᓴᕐᑎᑕᕕᓂᐅᑦᓱᓂ ᐊᓕᐊᒋᔭᖃᕐᓱᓂᓗ ᕿᓚᓗᒉᑦ ᖃᐅᔨᓴᕐᑕᐅᖃᑦᑕᓂᖏᓐᓂᒃ 
ᓄᓇᕕᒻᒥ ᖃᐅᔨᓴᕐᕕᒥ. ᐅᐱᒍᓱᓪᓚᕆᑦᑐᕕᓂᖅ ᙯᕐᖁᔭᐅᓐᓂᕋᒥ 
ᖃᐅᔨᓴᕐᓂᓕᕆᔨᓄᑦ ArcticNet ᐊᓕᐊᒋᐊᓪᓚᓱᓂᓗ ᐊᑭᓐᓇᒥᐅᑕᓕᐊᕕᓂᕐᒥᓂᒃ 
ᓵᓚᖃᐅᑎᑖᕈᑎᖃᕐᓂᕋᒥ.

“ᖃᐅᔨᓴᕐᓂᓕᕆᔨᓄᑦ ArcticNet ᐃᓚᐅᒋᐊᒥᒃ ᐊᓕᐊᓇᕐᑐᒪᕆᐅᓚᐅᔪᕗᖅ,” 
ᐅᖃᕐᑐᖅ ᑲᔅᑏᓇ, “ᐅᑉᐱᓚᐅᔪᖕᖕᒋᓚᖓᓘᓐᓃᑦ ᓵᓚᖃᕐᓂᕋᕐᑕᐅᒐᒪ ! 
ᐅᐱᓐᓇᑐᒻᒪᕆᐅᓚᐅᔪᕗᖅ ᓂᕈᒥᑦᑐᐊᐱᒻᒥᐊᓛᑦ ᐆᒻᒪᑎᒃᑯᑦ ᐃᑉᐱᒍᓱᓚᐅᔪᕗᖓ. 
ᐅᐱᒍᓱᓪᓚᕆᓚᐅᔪᕗᖓ.”
ᓄᓇᕕᒻᒥ ᖃᐅᔨᓴᕐᕕᒥ ᐱᓇᓱᑦᑎ Géraldine Gouin ᑲᔅᑏᓇᒥᒃ 

ᑐᓂᒪᑦᓯᐊᓲᒍᓂᕃᕗᖅ, ᐱᒐᓱᐊᒻᒪᕆᓲᒍᓂᕋᕐᓱᒍᓗ, ᐃᒻᒥᓂᕐᓱᓯᐊᕈᓐᓇᓲᒍᓂᕋᕐᓱᒍᓗ 
ᐃᓕᓵᒍᑦᓱᓂ.
“ᓂᕆᐅᒋᔭᕐᒪ ᐅᖓᑖᓗᐊᓄᑦ ᐱᓇᓱᐊᖃᑦᑕᓚᐅᔫᖅ. ᐱᔭᑦᓴᑖᕐᑎᑐᐊᕋᒃᑯ 

ᐱᔭᕇᑦᓴᐅᑎᒋᖃᑦᑕᓚᐅᔫᖅ ᐱᑦᓯᐊᓲᒍᑦᓱᓂᓗ ᐱᓇᓱᐊᕐᑕᒥᓂᒃ, ᐃᓕᓵᑦᓯᐊᓚᕆᒃ. 
ᐅᐱᓐᓇᖁᑦᓯᒪᓚᐅᔪᕗᒍᑦ ᓄᓇᕕᒻᒥ ᖃᐅᔨᓴᕐᕕᒥ ᐱᓇᓱᖃᑎᒋᓚᐅᔪᒐᑦᑎᒍ 
! ᐅᐱᒍᓲᓯᕐᑕᐅᒍᑎᖓ ᖃᐅᔨᓴᕐᓂᓕᕆᔨᓂᑦ Arcticnet 2022ᒥ ᑕᒐ 
ᓱᕐᖁᐃᓇᕈᑎᐅᓕᕐᖁᖅ ᑕᒪᑐᒥᖓ,” ᐅᖃᕐᑐᖅ Géraldine. “ᐳᕐᑐᓂᕐᓴᒥᒃ 
ᐃᓕᓵᒍᑦᓱᓂ, ᐱᓕᐅᑎᖃᑎᖃᕈᓐᓇᓯᒪᔪᖅ ᐃᓕᓐᓂᐊᕕᕐᔪᐊᒥ ᐃᓕᓵᓂᒃ. 
ᐱᓯᑎᓪᓚᕆᐊᓗᒃ !”

ᑲᔅᑏᓇ ᑖᓚᑐᐃᓐᓇᓂᒃ ᐅᐱᒍᓲᓯᕐᑕᐅᓂᕐᖁᖅ ᑲᑎᕐᓱᐊᒥᓅᕋᑦᓴᒥᓂᒃ 
ᐃᓕᓴᕆ   ᐊᓪᓚᕆᐊᖃᓕᕈᓂ ᐅᓗᑦᓯᒍᑎᑦᓴᕆᓗᒋᓪᓗ. ᑲᔪᓯᓛᕐᓂᕋᕐᑐᖅ ᖃᐅᔨᓴᕐᑎ
ᐅᒍᓐᓇᓂᒃᒥᒃ ᓇᓪᓕᐊᒍᑦ ᐃᓕᓐᓂᐊᕕᕐᔪᐊᒥ ᑭᓯᐊᓂ ᖃᐅᔨᒪᓪᓚᕆᕋᑕᖕᖏᑐᖅ 
ᓱᓛᕐᒪᖔᕐᒥ.

ᐅᓐᓄᓴᖓᓂ ᐅᐱᒍᓲᓯᕐᑕᐅᓂᐅᑉ ᑲᔅᑏᓇ ᐁᓯᒪᒍᓐᓇᓚᐅᔪᖕᖏᒪᑦ, ᐅᐱᒍᓲᓯᐊᖓᓂᒃ 
ᑎᒍᓯᓚᐅᔪᕗᖅ ᔦᒥᓯ ᒣ, ᓴᐅᒥᐊᓃᑦᑐᖅ, ᐃᓚᖃᕐᓱᓂ ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓇᓱᑦᑎᖏᓐᓂᒃ Eric Loring, Grace Salamonie.

ᑲᔅᑏᓇ ᐅᖂᑕᖅ ᓛᒃ ᓵᓚᖃᓚᐅᔪᕗᖅ ᓄᑖᒥᒃ ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ ᐊᑭᓐᓇᒥᐅᑕᓕᐅᓕᐅᑦᔨᑎᓪᓗᒋᑦ 
ᐅᐱᒍᓲᓯᕐᑕᐅᒍᑎᒥᒃ ᖃᐅᔨᓴᕐᓂᓕᕆᔩᑦ ArcticNet ᑲᑎᒪᓂᕐᔪᐊᖃᕐᑎᓗᒋᑦ ᑐᕌᓐᑐᒦᑦᓱᑎᒃ ᑎᓯᒻᐸᒥ.

ᐃᓄᐃᑦᑐᑦ ᐃᓚᐅᕗᑦ 
Grand défi 
Pierre Lavoie 2023-ᒧᑦ

ᐃᓄᐃᑦᑯᑦ ᐃᓕᒌᑦᑐᖁᑎᖏᑦ ᐃᓚᐅᒋᐊᓪᓚᓕᕆᕗᑦ 
ᑐᑫᓚᒑᓐᓄᑦ ᐃᖏᕐᕋᖃᑕᐅᑦᓱᑎᒃ 
ᐱᕙᓪᓕᖁᑎᑦᓴᓯᐅᕈᑦᔨᓱᑎᒃ ᓄᓇᕕᐅᑉ 
ᐃᓕᓐᓂᐊᑎᖏᓐᓂᒃ. ᐃᓚᒋᔭᐅᑎᓪᓗᒋᑦ the 
Grand défi Pierre Lavoie’s (GDPL) 
Coup de cœurᒥᒃ ᐱᓕᐅᑎᒍᑎᓕᓐᓄᑦ, 
ᐃᓄᐃᑦᑯᑦ ᑎᒃᑯᐊᑕᐅᓯᒪᕗᑦ ᐃᓚᐅᖁᔭᐅᑦᓱᑎᒃ 
ᑭᖑᓪᓕᕆᔭᐅᓛᕐᓕᕐᒥᔪᓄᑦ 1000 KM 
ᐅᖓᓯᓐᓂᓕᒻᒥᒃ ᐃᖏᕋᓂᖃᓛᕐᑐᓄᑦ 
ᐊᐅᔭᐅᓚᖓᔪᒥ/ᐅᐱᕐᖔᕆᓚᖓᔭᑦᑎᓂ. 
ᑖᒃᑯᐊ The GDPLᑯᑦ ᓇᓪᓕᑳᕆᔨᖏᑦ 
ᓇᐅᑦᓯᑐᓱᖑᕗᑦ ᑐᑭᓯᓂᐊᑦᓯᐊᓱᑎᒃᓗ ᐊᑐᓂᑦ 
ᐃᓚᐅᒍᒪᔪᑦ ᐊᓪᓚᓯᒪᔪᑎᒍᑦ ᐱᒐᓱᒍᑎᖏᓐᓂᒃ 
ᑐᓂᔨᓱᖑᑦᓱᑎᒃᓗ ᐃᓚᐅᕕᐅᒍᓐᓇᑐᓂᒃ 
ᐃᓕᒌᑦᑎᑐᓄᑦ ᐱᓗᐊᕐᑐᒥ ᑲᔪᖏᕐᓴᑕᐅᓐᓇᑐᓂᒃ 
ᐅᓂᒃᑲᐅᓯᓕᓐᓄᑦ.

ᐱᖓᓲᔪᕐᑐᑦ ᐃᓚᐅᖃᑎᒌᖑᓛᕐᑐᑦ ᐃᓄᐃᑦᑯᑦ 2023ᒥ ᐃᓕᒋᑦᑐᖁᑎᖏᓐᓄᑦ 
ᐅᑯᐊᖑᕗᑦ  Mathieu Demers/ᒫᑦᓯᐅ ᑎᒥᐊᕐᓴ, Yves Pelletier/
ᐄᕝ ᐱᓕᑦᓰ, Félix Liboiron/ᕕᓕᒃᓯ ᓕᐳᐁᕉᓐ, Rachel Payette/ᕋᓯᐋᓪ 
ᐹᔨᐊᑦ, Nicolas Leblanc/ᓂᑯᓚᓚᑉᓛᖕ ᐊᒻᒪᓗ Patrice Charlebois/ᐹᑦᕆᔅ 

ᓵᕐᓚᐳᐊ  ᑖᒃᑯᐊ ᑐᑫᓚᐅᑏᓐᓄᑦ ᐃᖏᕐᕋᓂᖃᓛᕐᑐᑦ 1,000ᓂᒃ ᑭᓚᒦᑕᓂᒃ 
ᐃᖏᕐᕋᓯᒋᐊᖕᖓᕕᖃᕐᓗᑎᒃ ᓵᒃᓃᓛᒃᓰᓐᔮᓐᒥᑦ ᑎᑭᓪᓗᒍ ᒪᓐᑐᔨᐊ ᔫᓂ 
8ᒥᑦ ᑎᑭᓪᓗᒍ ᔫᓂ 11.
ᐊᕐᕋᒍᑕᒫᑦ, 1000 KMᓂᒃ ᐅᖓᓯᓐᓂᓕᒻᒥᒃ ᐃᖏᕐᕋᓂᖃᕐᓱᑎᒃ 

ᑮᓇᐅᔭᒐᓴᑦᔪᐊᓂᒃ ᒥᓕᐋᓐᓃᑦᑐᓂᒃ ᐃᓕᒌᑦᑎᑐᑦ ᐱᔭᖃᓲᑦ ᑮᓇᐅᔭᕐᑐᕈ
ᑎᑦᓴᑕᕆᑦᓱᑎᒃ ᐱᓇᓱᑦᑕᐅᔪᓂᒃ ᖁᕝᕙᑎᕆᓂᖃᕐᓱᑎᒃ ᑎᒥᒃᑯᑦ ᓂᒪᕐᓂᓂᒃ 
ᐊᒻᒪᓗ ᐃᓗᓯᖃᑦᓯᐊᑐᒥᒃ ᐃᓅᓯᖃᕐᑐᓴᐅᓂᕐᒥᒃ ᐊᑑᑎᒍᑎᒋᓱᒥᓂᒃ ᐃᓕᖓᑎᓪᓗᒋᑦ 
ᑯᐯᒃᒥ ᐳᒃᑭᓂᕐᓴᒥᒃ ᐃᓕᓐᓂᐊᕕᓐᓄᑦ. ᐃᓄᐃᑦᑯᑦ ᐃᓕᒌᑦᑐᖁᑎᖏᑦ 
ᑮᓇᐅᔭᖃᕐᑎᓯᓛᕐᑐᑦ ᐳᒃᑭᓂᕐᓴᒥᒃ ᐃᓕᓐᓂᐊᕕᒻᒥᒃ ᓄᓇᕕᒻᒥ, ᑐᓂᕐᕈᑎᖏᓪᓗ 
ᓄᐊᑕᖏᑦ ᐊᑐᕐᑕᐅᓛᕐᓱᑎᒃ, ᓂᐅᕕᕈᑎᐅᓗᑎᒃ ᐱᖕᖑᐊᑏᑦ ᐱᐅᒃᑯᑎᑦᓴᖏᓐᓂᒃ 
ᐅᕝᕙᓗᓐᓃᑦ ᐊᑐᐃᓐᓇᕈᕐᑎᕆᒍᑎᑦᓴᓂᒃ ᓱᔪᖃᕐᓂᓴᓂᒃ ᐃᓕᓐᓂᐊᑐᖁᑎᖏᑕ 

ᑕᕐᕋᒥᐅᑦ. ᑖᒃᑯᓂᖓ ᐅᓂᒃᑲᑕᑦᑎᓂᒃ ᐊᒡᓚᓯᒪᔪᖕᖑᐃᓂᖃᕐᑎᓗᑕ ᒫᑦᔨᐅᑉ ᑕᕐᕿᖓ 
ᐱᒋᐊᕐᖃᒥᐅᑎᓪᓗᒍ, ᐃᓄᐃᑦᑯᑦ ᐃᓕᒋᑦᑐᖁᑎᖏᑦ ᑎᑭᐅᑎᔨᐊᖃᕕᓕᓚᐅᔪᕗᖅ 
$15,000ᓄᑦ ᑐᓂᕐᕈᓯᐊᓂᒃ ᑎᑭᐅᑎᒍᒪᕗᓪᓗ $20,000ᓄᑦ ᐅᓄᕐᓂᓄᑦ.

ᐃᓅᓱᑦᑐᑦ ᐃᓱᒪᑐᐊᕆᑦᓱᒋᑦ, ᐊᕐᕌᒍᐃᑦ ᐊᓂᒍᐊᑎᓪᓗᒋᑦ
ᐃᓄᐃᑦᑯᑦ ᐃᓚᐅᓱᑐᖃᐅᕗᑦ ᐊᕐᕌᒍᑕᒫᑦ GDPLᑯᑎᒍᑦ ᑮᓇᐅᔭᓕ

ᐅᕈᑦᔨᒍᑎᓄᑦ. ᔫᓂ 11, 2022ᖑᑎᓪᓗᒍ ᐃᓄᐃᑦᑯᑦ ᐱᓇᓱᑦᑎᖏᑦ 
ᐃᓚᒋᔭᐅᓚᐅᔪᕗᑦ ᐊᕙᑎ ᑕᓪᓕᒪᐅᓈᕐᑎᔪᓄᑦ ᐅᓄᕐᑐᓄᑦ ᐃᓚᐅᒻᒥᔪᓄᑦ 
ᑖᒃᑯᓄᖓ GDPLᑯᓐᓄᑦ 1,000ᑭᓚᒦᑕᓂᒃ ᑐᑫᓚᒐᕐᓄᑦ ᐅᖓᓯᑦᑐᒧᑦ 
ᐃᖏᕐᕋᔪᓄᑦ. ᐃᓕᒌᑦ ᐱᒋᐅᕐᓴᓂᖃᓯᓚᐅᔪᔪᑦ ᑐᕌᒐᖃᓯᑦᓱᑎᒃ $5,000ᓂᒃ 
ᑭᓯᐊᓂ ᐃᓱᐊᓂ ᑮᓇᐅᔭᕐᑕᓯᒪᓕᓚᐅᔪᕗᑦ $10,000ᓂᒃ ᑐᑭᓯᓂᐊᕐᕕᒃ 
ᐃᓕᓐᓂᐊᕕᒻᒧᑦ ᐊᑯᓕᕕᒻᒥ ᑐᓂᓚᐅᔪᔭᒥᓂᒃ ᐃᓂᓪᓓᒍᑎᐅᓚᖓᓕᕐᑎᓗᒋᑦ 
ᖃᓄᐃᓘᕈᓯᐅᖃᑦᑕᓂᐊᕐᑐᓂᒃ ᑲᔪᖏᕐᓭᒍᑎᐅᓗᑎᒃ ᐃᓕᓐᓂᐊᑎᓂᒃ 
ᖁᕕᐊᓱᐊᓇᕐᑐᓂᒃ, ᓂᒪᕐᓂᖃᕈᑎᓂᒃ ᐊᒻᒪᓗ ᓂᕆᑦᓯᐊᕈᑎᓂᒃ. 
“ᐊᐱᕐᓱᓴᖕᖑᐊᓛᕐᑐᒍᑦ ᐃᓕᓐᓂᐊᑎᓂᒃ. ᑖᒃᑯᐊ ᐱᓇᓱᒍᑏᑦ 
ᐃᓕᓐᓂᐊᑎᓅᓕᖓᒻᒪᑕ, ᖃᐅᔨᒪᕗᖓᓗ ᐊᖏᔪᒥᒃ ᐊᓯᑦᔨᓂᖃᕈᑎᐅᓂᐊᕆᐊᖏᑦ. 

ᐃᓚᐅᑦᓯᐊᓱᖑᒻᒪᑕ ᐃᖏᕐᕋᑎᑦᓯᖃᑎᐅᓂᖃᑐᐊᕋᒥᒃ,” ᐃᓕᓐᓂᐊᑎᑦᓯᔨ 
Abby Corcoran/ᐋᐱ ᑯᕐᑯᕌᓐ ᑮᓇᐅᔭᓂᒃ ᑐᓂᔭᐅᓂᖃᕐᓱᓂ ᑌᒣᓕᑦᓱᓂ 
ᓂᓪᓕᕈᑎᖃᓚᐅᔪᔪᖅ.

737ᓕᒻᒥ ᖃᖓᑦᑕᔫᕐᑎ ᓂᑯᓚ ᓚᑉᓛᖕ, ᐱᒋᐊᓕᑌᓐᓇᖏᑦᑐᖅ ᐃᖏᕐᕋᓂᕐᒥᒃ, 
ᖁᕕᐊᒋᔭᖃᒻᒪᕆᑉᐳᖅ ᑎᒥᒃᑯᑦ ᕿᑲᑐᐃᓐᓇᕇᒃᑯᑎᓂᒃ ᑌᒣᓗᓱᖑᕗᕐᓗ 
ᐊᕐᕌᒍᓕᒫᒥ ᐅᖄᒍᑎᖃᓚᐅᔪᕗᖅ ᑐᕌᒐᕐᒥᒃ ᐊᕐᕌᒍᑕᒫᑦ ᐱᔪᖃᕐᓂᐅᓲᓄᑦ. 
“ᐅᕕᒃᑲᓂᒃ ᑐᑭᓯᒪᖁᔨᒐᒪ ᐅᕙᓐᓂᑦ ᐱᔪᒥᒃ ᑎᒥᒃᑯᑦ ᕿᑲᑐᐃᓐᓇᖏᓐᓂᓗ 
ᐃᓗᓯᖃᑦᓯᐊᑐᒥᓪᓗ ᐃᓅᓯᖃᕐᓂᖅ ᐊᖏᔪᒥᒃ ᐊᓯᑦᔩᓂᖃᕈᓐᓇᒪᑎᒃ! ᑖᒃᑯᐊ ᒪᕐᕉᒃ 
ᐱᒻᒪᕆᐅᑎᒍᕕᒋᒃ, ᓯᕗᓂᑦᓴᓂ ᐱᓐᓀᓗᑕᓂᒃ ᐅᓂᐅᕐᓯᓂᖃᕈᓐᓇᕋᕕᑦ,” ᐅᖃᕐᑐᖅ 
ᓚᑉᓛᖕ. ᑖᓐᓇ ᐊᖑᑦ ᐱᔭᕇᖃᑕᐅᓯᒪᔪᖅ ᕿᑎᕐᖃᖓᓂᒃ ᓱᑲᓕᐅᑎᔪᑦ Ironman
ᖑᓂᕋᕐᑕᐅᓲᓂᒃ ᐱᖓᓱᐃᓕᖓᔪᓂᒃ ᐊᑕᐅᑦᓯᑯᑦ ᑭᖑᓕᕇᑦᑎᓗᒋᑦ ᐊᑑᑎᔭᖃᕐᓱᑎᒃ 
ᓱᑲᓕᐅᑎᓂᐅᓲᓂᒃ ᐊᒻᒪᓗ ᐊᒥᓱᒍᓗᓐᓂᒃ ᐅᖓᓯᑦᑐᒥᑦ ᐅᓪᓚᓕᐅᑎᖃᑕᐅᓯᒪᑦᓱᓂ, 
ᓛᑉᓛᖕ ᖃᐅᔨᒪᑦᓯᐊᑐᖅ ᐅᖄᔭᒥᓂᒃ ᑭᒡᒐᑐᕐᑎᓯᐊᖑᕗᕐᓗ ᐃᓄᐃᑦᑯᑦ ᐅᕕᒃᑲᓂᒃ 
ᕿᑲᑐᐃᓐᓇᑌᓕᑎᓪᓗᒋᑦ ᐃᑲᔪᕐᑕᐅᒍᑎᑦᓴᖏᑎᒍᑦ.

ᑐᑭᓯᒋᐊᒃᑲᓂᕈᒪᒍᕕᑦ ᓴᐳᒻᒥᖃᑎᐅᒍᒪᒍᕕᓪᓗ ᐃᓄᐃᑦ ᐃᓕᒌᑦᑐᖁᑎᖏᓐᓂᒃ, 
ᐅᕙᓂ ᑕᑯᒋᐊᕐᓗᒋᑦ: https://legdpl.com/team-244

ᐅᐱᕐᖓᑐᐊᕐᒪᑦ ᐱᒋᐊᑦᓯᐊᓇᐅᓲᒍᒻᒪᑦ, ᑲᓀᑎᐊᓐ 
ᓄᐊᑦᑯᑦ ᐱᓇᓱᕝᕕᒥᑎᒍᑦ ᐊᓕᐊᓈᕐᑐᓂᒃ 
ᐱᕙᓪᓕᐊᓂᕐᑕᖃᓯᒋᕗᑦᑕᐅᖅ ᐅᐱᒋᑦᓱᒍ 
ᖃᐅᔨᒪᔭᐅᖁᔨᒋᕗᑦ Joelle Roy-ᒥᒃ, 
ᑲᒪᔨᑖᕐᖃᒥᑦᑎᓂᒃ ᓂᐅᕐᕈᓭᕕᑦᑎᓂ ᓄᓇᓕᓂᓪᓗ 
ᖄᖏᕐᓂᑯᓕᐅᕋᓱᐊᕐᓂᓄᑦ- ᓄᓇᕕᒻᒥ

Joelle ᐱᓇᓱᐊᕐᑐᖅ ᒪᓐᑐᕆᐊᓪᒥ ᑎᓯᒻᐸ 2022ᒥ ᐱᓇᓱᑦᑎᑖᕆᓚᐅᔪᔭᕗ ᐃᓄᐃᑦ 
ᖃᖓᑦᑕᔫᓕᕆᓂᖓᓂ ᐱᓇᓱᑦᑎᕕᓂᐅᑎᓪᓗᒍ, ᐊᕐᕌᒍᓂ ᖁᓕᓪᓗ ᑕᓪᓕᒪᓪᓗᓂ 
ᐊᑦᔨᒌᖕᖏᑐᓂᒃ ᐱᓇᓱᐊᒐᖃᕐᐸᓱᓂ ᐃᓚᖃᕐᑎᓗᒋᑦ ᐊᑕᐅᑦᓯᑰᕐᑎᓯᔨᐅᓂᕐᒥᒃ 
ᐊᑦᑕᓇᕐᓯᑌᓕᒍᑎᑦᓴᓂᒃ ᐊᐅᓚᑦᓯᔨᐅᑦᓱᓂ/ᑐᓴᐅᒪᔭᐅᒋᐊᓕᓐᓂᒃ ᐊᐅᓚᑦᓯᔨᐅᑦᓱᓂ, 
ᐃᑲᔪᕐᑎᐅᓱᓂᓗ ᑎᒻᒥᔫᕐᓂᐊᕕᒻᒥ ᑲᒪᔨᒥᒃ, ᐊᐅᓚᑕᐅᒋᐊᓕᓐᓂᒃ ᐱᓇᓱᑦᑎᐅᓱᓂ 
ᖃᖓᑦᑕᐅᑎᑦᓴᓕᕆᔨᓂᓪᓗ ᐃᑉᐱᒍᓱᑦᑎᐅᓱᓂ. ᐱᓇᓱᐊᕐᓯᒪᒻᒥᓱᓂ, ᐃᓄᐃᑦ 
ᖃᖓᑦᑕᔫᓕᕆᓂᖓᑕ ᖃᖓᑦᑕᐅᑎᑦᓴᓕᕆᕕᖓᓂ ᑰᑦᔪᐊᒦᑦᑐᒥ ᑲᓀᑎᐊᓐ ᓄᐊᑦᑯᑦ 
ᐊᓪᓚᕕᖃᕐᕕᒋᒻᒥᔭᖓᓂ, ᑌᒣᒐᒥ ᓱᖏᐅᓐᓂᖃᑦᓯᐊᑐᖅ ᐱᓇᓱᕝᕕᑎᓐᓂᒃ.

Joelle ᑕᕐᕋᓕᐊᕋᓲᒍᒍᓐᓀᓯᒪᔪᖅ ᑰᑦᔪᐊᒥᑦ ᓅᑐᐊᕋᒥ ᒪᓐᑐᕆᐊᓪᒥᐅᒍᓯᑦᓱᓂ. 
ᑲᓀᑎᐊᓐ ᓄᐊᑦᑯᓂ ᐱᕕᑦᓴᑖᕋᒥ ᑕᕐᕋᒥᐅᓅᓕᖓᔪᓂᒃ ᐱᓇᓱᐊᕈᒪᓪᓕᓲᕆᓕᕐᑕᒥᓂᒃ 
ᐱᓇᓱᐊᕈᓐᓇᖃᑦᑕᓕᕐᑐᖅ.
“ᑲᓀᑎᐊᓐ ᓄᐊᑦᑯᑦ ᐱᓇᓱᕝᕕᓯᐊᒍᖁᑎᒋᖏᓐᓇᓲᒍᓯᒪᔭᒃᑲ ᖃᐅᔨᒻᒫ

ᕆᓪᓚᕆᑦᓱᒋᓪᓗ, ᖃᐅᔨᒻᒫᕆᑦᓴᕋᒃᑭᑦ ᑐᑭᑖᑦᓴᐅᑎᒋᐊᐱᓚᐅᔪᔪᖓ, “ᐅᖃᕐᑐᕕᓂᖅ 
Joelle.
ᑲᒪᔨᐅᑦᓱᓂ, ᓂᐅᕐᕈᓭᓂᕐᓂᒃ ᓄᓇᓕᓂᓪᓗ ᖄᖏᕐᓂᑯᓕᐅᕋᓱᐊᕐᓂᓄᑦ, 

Joelle ᐃᑉᐱᒋᔭᖃᖃᑕᐅᓲᒍᕗᖅ ᑲᓀᑎᐊᓐ ᓄᐊᑦᑯᑦ ᐱᒍᑦᔭᐅᓯᐊᕋᓗᐊᕐᒪᖔᑕ 

ᖃᖓᑕᑦᓯᐊᖁᔨᓲᒍᑦᓱᓂ ᐅᓯᒍᑦᔭᐅᓯᐊᖁᔨᓲᒍᑦᓱᓂᓗ. ᑐᕃᓐᓇᑐᒃᑯᑦ ᓄᓇᓕᓐᓂᒃ 
ᐱᒍᑦᔨᓲᑦᑎᓂᒃ ᐃᑲᔪᕐᓯᒪᓲᒍᑦᓱᓂ ᐱᓇᓱᕝᕕᖁᑎᒋᔭᐅᔪᓂᓪᓗ ᐱᓇᓱᕝᕕᓂᓪᓗ 
ᓄᓇᕕᒻᒥᐅᓗ ᑭᖕᖒᒪᒋᓪᓚᕆᑦᑕᖏᓐᓂᒃ ᐱᒍᑦᔨᓲᓂᒃ. ᐊᓕᐊᒋᔭᖃᕐᓂᐸᐅᒻᒥᓱᓂ 
ᐊᑦᔨᒌᖕᖏᑐᓂᒃ ᐃᓄᓐᓂᒃ ᐊᒥᓱᓂᒃ ᑲᑎᓯᕙᑦᓱᓂ.
Joelle ᐱᓇᓱᐊᕐᓯᒪᔭᒥᑎᒍᑦ ᖃᐅᔨᒪᑦᓯᐊᑐᖅ ᖃᖓᑦᑕᔫᓕᕆᓂᕐᒥᒃ 

ᐱᓇᓱᐊᕆᐊᒥᒃ ᐊᓕᐊᓇᕐᑐᓚᕆᐅᒋᐊᖓᓂᒃ ᐅᐱᓐᓇᑑᒋᐊᖓᓂᓪᓗ, ᑲᑦᓱᙰᑦᑐᓯ
ᐊᒍᑦᓱᓂ ᐱᒍᑦᔨᔭᒥᓂᒃ ᑕᑯᓐᓇᑐᐊᖃᕙᓪᓗᒐᓱᐊᓲᒍᑦᓱᓂ ᐱᓇᓱᒐᕐᑖ
ᖃᒻᒥᒥᓂᒃ ᐱᓇᓱᐊᓕᕐᓱᓂ. ᖃᖓᑦᑕᔫᓪᓕ ᐅᓪᓗᖁᑎᒥᓂᒃ ᒪᓕᓪᓗᑎ 
ᑭᓯᐊᓂᐅᒋᐊᖃᓲᒍᑎᓪᓗᒋᑦ, ᓂᐅᕐᕈᓭᓂᕐᓂᒃ ᑲᒪᔨᐅᑦᓱᓂ ᑌᒣᒋᐊᖃᓲᒍᖕᖏᓚᖅ. 
ᐅᓪᓗᐃᑦ ᐊᑦᔨᒌᓲᒍᖕᖏᑐᑦ ᐱᓇᓱᒋᐊᕐᑐᓯᒻᒥᒐᒥ ᖃᓄᐃᑦᑑᓂᐊᕐᒪᖔᑦ 
ᐱᓇᓱᓐᓂᕆᓚᖓᔭᖓ ᖃᐅᔨᒪᓲᒍᖕᖏᑐᖅ. ᐊᑐᐃᓐᓇᐅᖏᓐᓇᕆᐊᖃᓲᒍᑦᓱᓂᓗ 
ᐱᒍᑦᔨᒋᐊᓕᖏᑦ ᐃᑲᔪᕐᓯᔭᐅᒋᐊᓪᓚᕆᐊᖃᕐᓂᐸᑕ. Joelle ᐊᐅᓚᔨᓲᖅ ᖃᖓᑦᑕᔫᑦ 
ᓄᕐᖃᑎᑕᐅᑫᓐᓇᕆᐊᖃᕐᑎᓗᒋᑦ ᐃᑯᒪᒋᐊᓕᕕᓃᓪᓗ ᓇᒧᖕᖓᕕᑦᓭᕈᑦᓱᑎᒃ 
ᑌᑲᓂ ᓄᓇᓕᒻᒥ. ᐱᓇᓱᖃᑎᒌᑦᓱᑎᒃ ᓯᕙᓂᑲᑦᑕᕆᐊᖃᕐᓯᒪᔪᑦ ᐃᓘᓐᓀᓂᒃ 
ᐃᓂᑦᓴᓕᐅᕋᓱᐊᕐᓱᑎᒃ ᓂᕐᓯᐅᕈᑦᔨᒋᐊᖃᕐᓱᑎᐊᓪᓛᑦ, ᐸᔪᕋᕆᐊᖃᕐᓱᒋᓪᓗ 
ᓂᕿᓂᒃ ᓂᐅᕕᕐᕕᓕᒫᑦ ᐅᒃᑯᐊᓯᒪᓐᓂᒪᑕ. “ᑕᒪᒃᑯᐊᑕᒐ ᐆᑦᑐᕋᐅᑎᑦᓭᑦ 
ᐃᓓᓐᓇᕆᕙᖏᑦ ᐊᐅᓚᒋᐊᓕᓐᓂᒃ ᖃᖓᑦᑕᔫᑎᒍᑦ ᐃᓱᕐᕆᑎᑦᓯᓂᕆᒐᓱᐊᓲᑦᑕ 
ᑲᒪᑦᓯᐊᕋᓱᐊᓲᒍᓂᑦᑕᓗ, “ᐊᐅᓚᔨᕗᖅ Joelle. “ᐊᐅᓚᒋᐊᓕᓐᓂᒃ ᐱᒍᑦᔨᖃᑦᑕᓱᓂ 
ᐱᒐᓱᐊᒻᒪᕆᓐᓇᑐᐊᓘᖕᖏᑲᓗᐊᕐᑐᓂᒃ ᐅᕙᓐᓄᑦ ᐅᐱᓐᓇᑑᓲᒍᕗᖅ.”
ᑐᖕᖓᓱᑦᓯᐊᕆᑦ ᑲᓀᑎᐊᓐ ᓄᐊᑦᑯᓄᑦ ᐱᓇᓱᑦᑎᑖᕆᔭᐅᒐᕕᑦ Joelle  

ᓇᓗᖕᖏᓚᒍᑦ ᐃᑲᔪᕐᓯᓛᕐᓂᓂᒃ ᑫᓪᓚᑐᐃᓂᕆᓛᕐᑕᓂᓪᓗ ᐊᒥᓱᓂᒃ ᐃᓄᓐᓂᒃ 
ᑲᑦᓱᙰᑦᑐᓯᐊᒍᓲᒍᓂᕐᓄᑦ ᐃᓄᑦᓯᐊᒍᓲᒍᓂᕐᓄᓗ.

ᑲᓀᑎᐊᓐ ᓄᐊᑦᑯᑦ

ᑲᓀᑎᐊᓐ ᓄᐊᑦᑯᑦ ᑐᖕᖓᓱᑦᑎᓯᔪᑦ Joelle Royᒥᒃ, ᑲᒪᔨᑖᕐᖃᒥᒻᒥᓂᒃ, 
ᓂᐅᕐᕈᓭᓂᕐᓂᒃ ᓄᓇᓕᓂᓪᓗ ᖄᖏᕐᓂᑯᓕᐅᕋᓱᐊᕐᓂᓄᑦ,

2010 ᐊᕐᕌᒍᖓᓂ, ᓄᑖᒥᒃ ᐱᕈᕐᓯᐊᒥᒃ ᑕᑯᔭᐅᔪᖃᓚᐅᔪᕗᖅ ᓄᓇᕕᒃ 
 ᐳᕕᕐᓂᑑᑉ ᖃᕐᖄᓗᖏᑕ ᐱᕈᕐᑐᖁᑎᖏᑕ ᐊᑯᕐᖓᓂ. ᑕᑯᒋᐊᖕᖓᓗᒍ ᑖᓐᓇ 
ᐱᕈᕐᓯᐊᖅ ᖃᑯᕐᑕᓂᒃ ᐅᖃᐅᔮᐱᓕᒃ ᐃᓱᒪᓇᓪᓗᐊᕈᓇᐅᖕᖏᑐᖅ, ᐅᕝᕙᓘᓐᓃᑦ 
ᐃᑉᐱᓇᑦᔭᖏᒻᒪᕆᑐᐃᓐᓇᕆᐊᓕᒃ, ᑭᓯᐊᓂ ᑖᓐᓇ ᖃᕐᙯᑦ ᐱᕈᕐᑐᖓᑦ ᓄᓇᕕᐅᑉ 
ᐊᓯᐊᓂ ᐱᑕᖃᖕᖏᑐᖅ ᓯᓚᕐᔪᐊᓕᒫᒥ ᐊᓯᖃᖕᖏᑐᖅ. ᐅᖃᐅᓯᕆᑦᓯᐊᕋᔭᕈᓂ 
25ᕌᐱᑐᐃᓀᑦ ᒥᑦᓯᑎᓐᓃᐳᑦ ᓯᓚᕐᔪᐊᒥ ᑌᒣᑦᑐᑦ ᐱᕈᕐᑐᑦ, ᐊᑕᐅᓯᑦᓯᐊᒥᓗ ᓄᓇᒥ 
ᐊᑦᔨᖃᕋᑎᒃ ᑕᑯᑦᓴᐅᕗᑦ ᓄᓇᒥ ᐊᖏᓂᓕᒻᒥᒃ 13 km2 ᓴᓪᓗᐃᑦ ᐁᑉᐸᖏᑕ 
ᑯᖓᓄᑦ ᖃᓂᑦᑐᓱᑎᒃ, ᐳᕐᑐᓂᐅᑉ ᓯᕿᓂᐊᑕ ᓄᐃᕕᐊᓂ ᐅᖓᓯᓐᓂᖃᕐᓱᑎᒃ 
16 ᑭᓚᒦᑕᓂᒃ (ᖃᕐᖃᒥᐅᓂᑦ).
ᐃᑭᑦᑐᐊᐱᐅᓚᕿᔪᑦ ᐱᑦᔪᑎᖃᕐᓱᑎᒃ ᓄᓇᒥᒃ ᐱᕈᕐᕕᒥᓂᒃ. ᐳᕕᕐᓂᑑᑉ 

ᖃᕐᖄᓗᖏᑕ ᓄᓇᖓ ᑌᒣᑦᑐᒥᒃ ᑕᐅᑦᑐᖃᓚᕿᔪᖅ ᑮᑕ ᓄᓇᖓ ᓯᖃᓕᐊᓂᒃ 
ᐅᔭᕋᓚᑳᖃᕐᒪᑦ. Peridotite ᐃᓕᒃᑯᓱᓂ ᐅᔭᕋᑦᓴᔭᐅᒻᒥᒪᑦ ᓄᓇᐅᑉ ᖄᖓᓃᑦᓱᓂ 
ᑭᓯᐊᓂᓕ ᐱᑕᖃᕙᓪᓗᓲᖅ ᖄᖓᓃᓐᓂᓴᐅᑦᓱᓂ. ᑕᒪᓐᓇ ᐅᔭᕋᑦᓴᔭ ᑭᑭᐊᑦᓴᔭᐅᓂᖓ 

ᓴᐳᑦᔨᓂᖅ 
ᐱᑕᖃᓪᓗᐊᖏᑦᑐᓂᒃ 
ᓄᓇᐅᑉ 
ᐱᕈᕐᑐᖁᑎᖏᓐᓂᒃ

ᓄᓇᖃᑦᓯᐊᕈᒪᒧᑦ ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔩᑦ
Comité consultatif de l’environnement Kativik
Kativik Environmental Advisory Committee



ᐊᒥᒐᖕᖏᑐᖅ ᑌᒣᒻᒪᑦ oxidized peridotite ᐊᐅᐸᓛᖓᔪᒥᒃ ᑕᐅᑦᑐᖃᕐᐳᖅ. 
Oxidized peridotite ᐊᐅᑦᑎᕆᒍᓐᓇᒪᕆᒻᒥᒪᑦ ᑌᒣᒃᑲᒥ ᓱᒃᑯᓇᕐᑐᕈᓲᖅ 
ᐱᕈᕐᕕᐅᔪᓐᓇᕋᓂᓗ ᐱᕈᕐᓯᐊᓄᑦ ᑭᓯᐊᓂ ᐱᕈᕈᓐᓇᑐᑐᐊᑦᓯᐊᖑᔪᖅ ᐳᕕᕐᓂᑑᑉ 
ᖃᕐᖃᖏᑕ ᑲᑲᒍᑎᑦᓴᔭᐅᔭᖓ ᑌᒣᑦᑐᒥ ᐱᕈᕈᓐᓇᑐᓕᐊᖑᒪᒐᒥ.
ᐱᕈᕐᓯᐊᒥᒃ ᑕᑯᒋᐅᓚᐅᕐᓱᑎᒃ, ᑲᑎᖕᖓᔩᑦ ᐃᓕᖓᔪᑦ ᓂᕐᔪᑎᓄᑦ 

ᓄᖑᐃᓐᓇᓯᓐᓇᐅᓕᕐᑐᓄᑦ ᑲᓇᑕᒥ (COSEWIC)ᑯᑦ 2019ᖑᑎᓪᓗᒍ 
ᑐᑭᑖᕈᑎᖃᓚᐅᔪᕗᑦ ᑌᓐᓇ ᐳᕕᕐᓂᑑᑉ ᖃᕐᖄᓗᖏᓐᓂ ᐱᕈᕐᑐᖅ 
ᐃᓕᖓᓂᕐᑕᓚᖓᓕᕆᐊᖓ “ᐊᑦᔨᖃᖕᖏᑐᒥᒃ ᐃᓱᒫᓗᒋᔭᐅᓂᖃᕐᑐᓴᐅᓂᕐᒥᒃ” 
ᐱᑦᔪᑎᖃᕐᓱᓂ ᐊᑦᔨᖃᖕᖏᓂᕐᒥᓂᒃ ᐊᒻᒪᓗ ᐱᑕᖃᓪᓗᐊᖏᒻᒪᕆᓐᓂᒥᓂᒃ. 
ᑌᒣᒃᑲᓗᐊᕐᑎᓗᒋᑦ, ᑕᒪᓐᓇ ᑌᒣᓕᖓᑎᑕᐅᓯᓂᖓ ᓱᕐᖁᐃᑐᒥᒃ ᓄᖑᐃᓐᓇ
ᑎᑦᓯᑌᓕᓂᐅᖕᖏᓚᖅ, ᑌᒣᒻᒪᓗ ᑕᒪᑐᒥᖓ ᐱᑦᔪᑎᖃᕐᓱᓂ ᑯᐯᒃ 
ᑲᕙᒪᐅᑉ ᑐᕐᖃᑕᕐᕕᖓ ᐃᓕᖓᔪᖅ ᓄᓇᐅᑉ ᐊᕙᑎᖓᓄᑦ ᐊᒻᒪᓗ ᓯᓚᐅᑉ 
ᐊᓯᑦᔨᕙᓪᓕᐊᓂᖓᓂ ᐊᑭᓴᕐᑐᓇᓱᓐᓂᒧᑦ (MELCC) ᖃᒻᒥᑯᑦ ᑐᑭᑖᕈᑎᖃᓚᐅᔪᕗᖅ 
ᐃᓚᒋᓕᐅᑦᔨᓂᖃᕐᓂᐊᓱᓂ ᓄᑖᓄᑦ ᑲᑎᖕᖓᔨᓅᕐᑕᐅᖃᒻᒥᓄᑦ ᐊᒡᓚᓯᒪᒍᑎᐅᑦᓱᑎᒃ 
ᐱᕈᕐᑐᓂᒃ ᓴᐳᑦᔭᐅᒪᒋᐊᓕᓐᓂᒃ ᑐᖕᖓᕕᖃᕐᓗᑎᒃ ᐱᖁᔭᓂᒃ ᓲᓱᒋᔭᓕᓐᓂᒃ 
ᑲᑉᐱᐊᓇᕐᑐᒦᓕᕐᑐᓂᒃ ᐅᕝᕙᓘᓐᓂᑦ ᑲᑉᐱᐊᓇᕐᑐᒧᑐᐃᓐᓇᕆᐊᖃᓕᕐᑐᓂᒃ ᐱᕈᕐᑐᓂᒃ.
ᒫᓐᓇᓕ, ᒥᓴᐅᓵᕐᑕᐅᓯᒪᕗᑦ ᐅᓄᕐᓂᖃᕐᑎᓗᒋᑦ ᒥᑦᓯᑎᓐᓂ 25 

ᐱᕈᕐᓯᐊᑦ. ᐊᓯᒋᐊᓪᓚᖏᑦ ᓯᕗᓂᑦᓴᑎᓐᓂ ᑕᑯᒋᐅᕐᑕᐅᑐᐃᓐᓇᕆᖃᕐᒥᔪᑦ 
ᑭᓯᐊᓂ ᑕᑯᔭᐅᔪᖃᖕᖏᓂᖓᓂ, ᓴᐳᑦᔨᓯᒪᓂᖅ ᐊᑦᔨᖃᖏᑐᒥᒃ ᐱᕈᕐᓯᐊᒥᒃ 
ᓯᕗᓪᓕᐅᔭᐅᓂᖃᓚᖓᕗᖅ. ᑌᒣᒻᒪᑦ ᑲᑎᕕᒃ ᓄᓇᓕᓕᒫᑦ ᐊᕙᑎᓕᕆᓂᕐᒧᑦ 
ᐊᔪᖀᒋᐊᕐᓂᓄᑦ ᑲᑎᖕᖓᔩᖏᑦ ᐃᓕᑦᓯᓂᒃ ᖃᐅᔨᑎᑦᓯᒍᒪᕗᖅ ᓴᐳᑦᔨᓯᒪᒍᒪᓂᕐᒥᓂᒃ 
ᐳᕕᕐᓂᑑᑉ ᖃᕐᖄᓗᖏᓐᓂ ᐱᕈᕐᓯᐊᖅ ᐱᑕᖃᕆᐊᖓ.

ᐳᕕᕐᓂᑑᑉ ᖃᕐᖃᓗᖏᓐᓂ ᑲᑲᒍᑎᐅᔭᐅᑉ ᐱᕈᕐᑑᑉ ᓄᓇᖓ: 
ᐊᐅᐸᓛᖓᑦᓯᐊᑐᖅ ᐱᕈᕐᕕᐅᒪᕗᑦ oxidizied peridotitesᒧᑦ.

ᓴᓗᐊᕐᑎᑕᐅᓯᒪᔪᖅ ᐅᑦᑐᕋᐅᑎᑦᓴᓕᐊᖑᓯᒪᑦᓱᓂ ᐳᕕᕐᓂᑑᑉ ᖃᕐᖃᓗᖓᑕ 
ᐱᕈᕐᑐᖁᑎᖓ.

ᓴᓗᐊᕐᑎᑕᐅᓯᒪᔪᖅ ᐱᕈᕐᓯᐊᖅ ᐳᕕᕐᓂᑑᑉ ᖃᕐᖃᓗᖏᓐᓂ ᐱᕈᕐᑐᑦ.

ᓇᓗᕐᖁᑎᔪᑎᒍᑦ, ᑖᓐᓇᓭᓐᓇᐅᒋᐊᖃᕐᐳᖓ, ᓲᓱᒋᓗᒍ 
ᐃᓅᓱᓐᓂᕋ (...)

ᑌᒣᑦᑐᑐᐃᓐᓇᐅᓚᖓᕗᖓ, ᓇᓪᓕᒋᔮᖅ, ᑌᒣᑦᑐᒥᒃ 
ᐃᓅᓯᖃᕐᓂᐊᓯᒪᒐᒪ.
“ᑌᒣᑦᑐᒥᒃ ᐃᓅᓯᖃᕐᓂᐊᓯᒪᕗᖓ”– Lady Gaga (2018)

ᐃᓄᒃᑎᑐᑦ ᐊᑦᓯᔭᐅᒍᓯᕆᕐᖄᓯᒪᔦᑦ ᐅᑎᕐᑎᒍᓐᓇᑌᑦ, ᐊᑭᖃᖕᖏᑐᒥᒃ !
ᖃᐅᔨᒪᔪᐃᓐᓇᐅᒐᑦᑕ, ᐃᓕᓴᕆᐊᕐᑎᑕᐅᖃᑦᑕᓯᒪᔪᕕᓃᑦ ᑭᖑᓂᖃᕈᑕᐅᓯᒪᒻᒪᑕ 

ᖃᓄᑐᐃᓐᓇᓕᒫᑦᓯᐊᖅ. 2006ᒥ ᐊᓪᓓᑦ ᐃᓕᓴᕆᐊᕐᑎᑕᐅᖃᑦᑕᓯᒪᔪᕕᓃᑦ 
ᐃᓂᓪᓚᑕᐅᒍᓯᖓᓄᑦ ᐊᖏᖃᑎᒌᒍᑎ ᖃᐅᔨᕙᓪᓚᕈᑕᐅᓯᒪᒻᒪᑦ ᑕᒪᑐᒥᖓ 
ᐊᑑᑎᔭᐅᓯᒪᔪᒥᒃ, ᒍᓐᓇᕕᓕᒫᒥᒍᓪᓗ, ᖃᓄᕐᑑᕈᑎᑦᓴᑕᖃᕐᓯᒪᑦᓱᓂ. ᑕᒐᑕᒐ, 
ᓱᕐᕋᑕᐅᒍᑕᐅᓯᒪᔪᑦ ᐃᓚᖏᑦ ᑲᒪᒋᔭᐅᓯᒪᖕᖏᑐᑦ, ᐃᓚᖏᓪᓗ ᓱᕐᖁᐃᑕ
ᐅᓂᖃᑦᓯᐊᓯᒪᑦᓱᑎᒃ ᐃᓕᓴᕆᐊᕐᑎᑕᐅᖃᑦᑕᓯᒪᔪᕕᓂᕐᓄᑦ ᐊᔪᒉᓪᓘᓯᒪᒐᓗᐊᕐᓱᑎᒃ 
ᐊᑦᔨᒌᖕᖏᑐᓂᒃ ᕿᓄᒍᑎᑦᓴᓂᒃ. ᖃᐅᔨᒪᔪᐃᓐᓇᐅᔪᒍᑦ ᐃᓅᖃᑎᑦᑎᓂᒃ, 
ᕿᓄᒍᑎᒥᓂᒃ ᐊᐅᓪᓚᑎᑦᓯᒐᓱᐊᕐᓱᑎᒃ, ᖃᐅᔨᖃᑦᑕᓂᕐᒪᑕ ᐃᓕᑕᕐᓇᐅᑎᖏᑦ 
ᐊᑎᖏᑦ ᑕᒻᒪᑕᐅᖃᑦᑕᓯᒪᔪᕕᓂᐅᑎᓪᓗᒋᑦ ᐃᓕᓴᕆᐊᕐᑎᑕ ᐅᖃᑦᑕᓯᒪᔪᕕᓂᐅᑎᓪᓗᒋᑦ 
ᑌᒃᑯᓇᓂ ᐊᕐᕌᒍᓂ “ᐊᑦᔨᒌᖕᖏᑐᓂᒃ ᐊᓪᓚᑕᐅᓯᒪᒍᑎᖃᖃᑦᑕᓂᕋᒥᒃ”. ᔫᓯᐱᐅᑉ 
(Jusipi) ᐊᑎᖓ ᐊᓪᓚᑕᐅᓯᒪᔪᕕᓂᖅ ᖃᓪᓗᓈᑎᑐᑦ “Joseph”; ᒫᑕᐅᑉ 
(Maata) ᐊᑎᖓ ᐊᓪᓚᑕᐅᓯᒪᔪᕕᓂᖅ ᖃᓪᓗᓈᑎᑐᑦ Martha; ᐊᓯᖏᓪᓗ. 
ᓄᓇᓕᑐᖃᑦᑎᒍᑦ ᐊᑎᓯ ᓇᓗᓀᒃᑯᑕᒍᓗᑐᐃᓐᓇᐅᑎᓐᓇᒍ. ᐃᓕᑕᕐᓇᕈᑎᒋᔦᓐᓂ 
ᐃᓅᖃᑎᒋᔭᐅᑦᓯᐊᕈᑎᒋᑦᓱᒍᓗ.

ᑯᐯᒃᒥ, ᐊᑏᑦ ᐃᓅᖃᑎᒋᔭᐅᓂᕐᓂᒃ ᖃᐅᔨᒪᑎᑦᓯᒍᑕᐅᕗᖅ, ᐊᓯᑦᔨᒐᓱᐊᕐᓗᒍ 
ᒪᓕᒐᕐᑕᓕᒻᒪᕆᐅᑦᓱᓂ, ᑲᒪᒋᔭᐅᑦᓯᐊᒪᕆᒋᐊᖃᕐᓱᓂ, ᐱᕙᓪᓕᐊᑕᕐᓗᒍ 
ᐱᕕᑦᓴᖃᕐᕕᒋᑦᓯᐊᓗᒍᓗ, ᐊᑭᓕᕆᐊᖃᕐᓱᒍᓗ ᐊᓯᑦᔩᒋᐊᖃᕐᓂᖅ. 14ᓂᒃ 
ᐅᑭᐅᓖᑦ ᐊᖓᔪᑦᓰᓗ ᑯᐯᒃᒥᐅᒍᓕᕐᑐᑦ ᐊᕐᕌᒍᓕᒫᒥ ᐊᑎᕐᒥᓂᒃ ᐊᓯᑦᔩᒍᒪᒍᓐᓇᑐᑦ 
ᑯᐯᒃᒥᐅᑦ ᐊᑎᖏᑦᑕ ᐊᓪᓚᑕᐅᓯᒪᕕᖓᓄᑦ, ᐊᑖᑕᖓ, ᐊᓈᓇᖓ, ᑲᒪᔨᖓᓘᓐᓃᑦ 
ᑲᒪᒐᔭᕐᑎᓗᒋᑦ ᐅᑭᐅᑭᓗᐊᖏᓐᓈᓱᓂ ᑯᐯᒃᒥᐅᒍᑦᓱᓂ ᐃᓪᓗᒥᐅᒍᖃᑎᒋᓕᕐᓱᒍ 
ᐊᕐᕌᒍᓕᒫᒥ. ᐱᕙᓪᓕᐊᑕᕐᑐᓂᒃ ᑲᒪᒍᓰᑦ ᐊᓪᓚᑕᐅᓯᒪᔪᑦ ᑯᐯᒃᒥᐅᑦ ᐊᑎᖏᑦᑕ 
ᐊᓪᓚᑕᐅᓯᒪᕕᖓᓄᑦ ᒪᓕᒐᑎᒍᓪᓗ ᑕᒪᑐᒧᖓᐅᓕᖓᔪᒧᑦ ᒪᓕᒐᓕᐊᒍᓯᒪᔪᒧᑦ 
ᐱᑦᔪᑎᓕᒻᒧᑦ ᐊᑏᑦ ᐊᓯᑦᔨᑕᐅᒍᓐᓇᓂᖏᓐᓂᒃ ᐃᓅᖃᑎᒋᔭᐅᓂᕐᓅᓕᖓᔪᓄᓪᓗ 
(CCQ, r. 4)  ᐃᓚᐅᒻᒥᑎᓪᓗᒋᑦ ᓇᐅᓕᒫᓂᒃ ᖃᐅᔨᒪᑎᑦᓯᒍᑏᑦ 
ᑐᓴᕋᑦᓴᓅᕐᑕᐅᒋᐊᖃᓲᑦ Gazette officielle du Québecᓄᑦ  ᓇᓪᓕᐊ 
ᐊᑎᕐᒥᓂᒃ ᐊᓯᑦᔩᒍᓐᓇᓂᐊᕐᑎᓗᒍ $150.00ᓂᒃ ᐊᑭᓖᒋᐊᖃᕋᔭᕐᓗᓂ.
2022ᒥᓂᑦ ᐊᐅᔭᐅᑎᓪᓗᒍ, ᑖᒃᑯᐊ ᐊᑭᓖᒍᑕᐅᒋᐊᓖᑦ ᐊᑎᕐᒥᓂᒃ 

ᐊᓯᑦᔨᑕᐅᔨᐊᖃᑐᐃᓐᓇᕆᐊᓕᓐᓅᓕᖓᖕᖏᑐᑦ, ᐃᓕᓴᕆᐊᕐᑎᑕᐅᓯᒪᑦᓱᑎᒃ 

ᐊᓯᑦᔨᑕᐅᓯᒪᓐᓂᕈᑎᒃ ᐊᑎᖏᑦ, ᐃᓄᒃᑎᑐᑦ ᐊᑦᓯᔭᐅᒍᓯᕆᕐᖄᓯᒪᔭᒥᓂᒃ 
ᐅᑎᕐᑎᓯᒐᓱᐊᓯᒍᑎᒃ. ᑕᒪᓐᓇ ᐊᑭᓖᒍᑎᒋᒋᐊᖃᖕᖏᑕᖓ ᐃᓕᓵᒍᓯᒪᔪᑦ, 
ᑭᖑᕚᖏᑦᑕᓗ. ᑕᒪᓐᓇᓗ ᓄᑖᓄᑦ ᑭᓇᐅᓂᕐᒥᓅᓕᖓᔪᓄᑦ ᐊᓪᓚᖁᑎᓅᓕᖓᒻᒥᓱᓂ 
ᐊᑎᕐᒥᓂᒃ ᐊᓯᑦᔩᓯᒪᓂᖓᓂᒃ ᒪᓕᒋᐊᖃᕐᒪᑕ ᓄᑖᑦ ᐊᓪᓚᖁᑏᑦ. 
ᐊᑭᓖᒋᐊᖃᖕᖏᓂᖅ ᐊᑑᑎᓂᖃᓛᕐᑐᖅ ᐊᕐᕌᒍᓂ ᖁᓕᓐᓂ ᐅᕝᕙᓘᓐᓃᑦ ᔫᓂ 
8, 2032 ᑎᑭᓪᓗᒍ.

ᔫᓂ 8, 2022ᒥ, ᑯᐯᒃᒥ ᐅᖃᕐᕕᒪᕆᒻᒥ ᐊᖏᕈᑕᐅᓯᒪᕗᖅ ᐱᖁᔮᐱᒃ 2: 
ᐱᖁᔭᖅ ᐱᑦᔪᑎᓕᒃ ᐃᓚᒌᑦ ᐱᖁᔭᖓᑕ ᐊᓯᑦᔨᑕᐅᒍᓐᓇᓂᖓᓂᒃ ᑭᓇᒥᒃ 
ᐊᖓᔪᕐᖄᖃᕐᓂᖅ ᐱᓪᓗᒍ ᐊᓯᑦᔨᑕᐅᒍᓐᓇᓂᖓᓂᓪᓗ ᐃᓅᖃᑎᒋᔭᐅᓂᕐᒧᑦ 
ᒪᓕᒐᐅᑉ ᐱᒍᓐᓇᐅᑎᖃᕐᓂᒨᓕᖓᔫᓪᓗ. ᐃᓚᔭᐅᒋᐊᕐᓯᒪᑦᓱᓂᓗ, ᐃᓄᐃᑦ 
ᐊᑎᕐᒥᓂᒃ ᐊᓯᑦᔨᑕᐅᔨᐊᖃᕐᓯᒪᔪᑦ ᐃᓕᓴᕆᐊᕐᑎᑕᐅᓯᒪᓂᑯᒥᓄᑦ ᑭᖑᕚᖏᓪᓗ 
ᐅᑎᕐᑎᓯᒍᓐᓇᓂᐊᕐᑎᓗᒋᑦ ᐃᓄᒃᑎᑐᑦ ᐊᑦᓯᔭᐅᒍᓯᒋᕐᖄᓯᒪᔭᒥᓂᒃ ᐊᑭᓖᒋ
ᐊᖃᕈᓐᓀᓗᑎᒃ. ᐊᓯᑦᔩᒍᑕᐅᓕᕐᓂᖁᖅ ᒪᓕᒐᓕᐊᒍᓯᒪᔪᒥᒃ ᐱᑦᔪᑎᓕᒻᒥᒃ 
ᐃᓅᖃᑎᒋᔭᐅᓂᕐᒨᓕᖓᔪᓂᒃ ᐊᑏᓪᓗ ᐊᓯᑦᔨᑕᐅᒍᓐᓇᓂᖓᓂᒃ ᐅᕝᕙᓘᓐᓃᑦ 
ᐊᖑᑕᐅᓂᕋᕐᓂᐅᑉ ᐊᕐᓇᐅᓂᕋᕐᓂᐅᓘᓐᓃᑦ ᐊᓯᑦᔨᑕᐅᒍᓐᓇᓂᖓᓂᒃ (CCQ, r. 10):

ᐊᕕᑦᑐᓯᒪᓂᖓ III.2

ᐊᑭᓖᒋᐊᖃᖕᖏᑐᑦ
10.3 ᐃᓄᐃᑦ ᐊᑎᕐᒥᓂᒃ ᐊᓯᑦᔨᑕᐅᔨᐊᖃᕐᓯᒪᔪᑦ ᓄᓇᓕᑐᙯᑦ 

ᐃᓕᓴᕆᐊᕐᑎᑕᐅᓯᒪᑦᓱᑎᒃ ᑭᖑᕚᖏᓪᓘᓃᑦ ᐊᑎᕐᒥᓂᒃ ᐊᓯᑦᔨᑕᐅᖁᔨᔪᑦ 
ᐃᓄᒃᑎᑐᑦ ᐊᑦᓯᔭᐅᒍᓯᕐᖄᕕᓂᕐᒥᓄᑦ ᐊᑭᓖᒋᐊᖃᖕᖏᓚᑦ ᐊᑎᕐᒥᓂᒃ 
ᐊᓯᑦᔩᒍᒪᐅᑎᓂᒃ ᔫᓂ 8, 2032 ᑎᑭᓪᓗᒍ.

ᑕᑉᐱᑯᓇᓂ ᐅᓪᓗᓂ, ᐃᓄᐃᑦ ᐊᑭᓖᖃᑦᑕᓛᖕᖏᒥᔪᑦ ᐊᑦᔨᓕᐅᕐᑕᐅᒍᑎᖏᓐᓂᒃ 
ᐊᓪᓚᓯᒪᔪᑦ ᐱᖁᔦᑦ, ᐃᓅᓕᕐᕕᖓᑕ ᓇᓗᓀᕐᑕᐅᒍᑎᖏᑦ ᐊᒻᒪᓗ ᓱᕐᖁᐃᑕᐅᒍᑎᑦᓭᑦ.

ᑖᓐᓇ ᐊᑯᓂᐊᓗᒃ ᐅᑕᕐᕿᔭᐅᓕᕐᑐᖅ ᒪᓕᒐᖅ, ᕿᓄᒍᑕᐅᓚᐅᕐᓯᒪᑦᓱᓂ 2015ᒥ 
ᐱᓇᓱᐊᕐᑕᐅᖁᔭᐅᓯᒪᑦᓱᓂ ᓭᒻᒪᐅᑎᒋᐊᖃᕐᓂᒥᒃ ᖃᐅᔨᓴᕐᑎᓄᑦ, ᑲᕙᒪᒃᑯᓂᒃ 
ᕿᓄᕕᖃᕐᓯᒪᒻᒪᑕ ᐃᓕᓴᕆᐊᕐᑎᑕᐅᖃᑦᑕᓯᒪᔪᕕᓃᑦ ᐃᓚᖏᓪᓗ ᐃᓄᒃᑎᑐᑦ 
ᐊᑦᓯᔭᐅᒍᓯᑐᖃᕐᒥᓂᒃ ᐅᑎᕐᑎᓯᒍᓐᓇᓯᓂᐊᕐᑎᓗᒋᑦ:

ᐱᓇᓱᐊᕐᑕᐅᒋᐊᓖᑦ 17:
ᑲᕙᒪᓕᒫᓂᒃ ᑎᓕᔨᕗᒍᑦ ᐃᓕᓴᕆᐊᕐᑎᑕᐅᓯᒪᖃᑦᑕᑐᕕᓃᑦ ᐃᓚᖏᓪᓗ 

ᐃᓄᒃᑎᑐᑦ ᐊᑦᓯᔭᐅᒍᓯᐅᓯᒪᔪᓂᒃ ᐅᑎᕐᑎᓯᒍᑎᑦᓴᓕᕆᖁᑦᓱᒋᑦ 
ᐃᓕᓴᕆᐊᕐᑎᑕᐅᓯᒪᖃᑦᑕᓯᒪᔪᕕᓃᑦ ᐱᒍᑦᔭᐅᒍᑎᖏᑎᒍᑦ ᐊᑭᓖᖁᑦᓱᒋᑦ 
ᐊᐅᓚᑦᓯᓂᓕᕆᓂᕐᓄᑦ ᐊᑭᖏᓐᓂᒃ ᐊᕐᕌᒍᓂ ᑕᓪᓕᒪᓂ ᐊᑎᕐᒥᓂᒃᐊᓯᑦᔩᒐᓱᐊᕈᑏᑦ 
ᐊᑑᑎᔭᐅᓂᖏᓐᓂ ᓄᑕᐅᓯᓕᕐᑐᑕᐅᓂᖏᓐᓂᓗ ᐃᓕᑕᕐᓇᐅᑎᑦᓭᑦ ᐊᓪᓚᖁᑏᑦ, 
ᒪᑯᐊ ᐃᓅᓕᕐᕕᕕᓃᑦ ᓇᓗᓀᕐᑕᐅᒍᑎᖏᑦ, ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᐅᑏᑦ, 
ᐊᖁᒍᓐᓇᐅᑏᑦ, ᓯᕿᓂᖕᖑᐊᑦ, ᐃᓚᐅᒍᑏᑦ, ᐱᓇᓱᒍᓐᓇᐅᑏᓪᓗ.

ᐅᓪᓗᒥᒧ, ᑌᒣᓕᖓᑎᑦᓯᕙᒻᒥᔪᑦ ᐅᑯᓇᓂ ᓄᓇᖃᕐᕕᓖᑦ Alberta, Nova 
Scotia, Ontario, ᓄᓇᑦᓯᐊᒥ, ᐱᖁᔭᕐᑖᑎᑕᐅᓯᒪᓕᕐᓱᑎᓪᓗ ᑕᒪᑐᒧᖓᐅᓕᖓᔪᓂᒃ 
ᐃᓚᖏᑦ ᐳᔮᕙᓐᓰᑦ.
ᑕᒪᒃᑯᐊ ᓯᕗᒻᒧᕆᐊᕈᑕᐅᓯᒪᔪᑦ ᓄᓇᓕᑐᙯᑦ ᐊᑎᕐᒥᓂᒃ ᐊᑦᓯᔭᐅᒍ

ᑎᒋᕐᖄᕆᓯᒪᔭᒥᓄᑦ ᐊᓯᑦᔩᒍᓐᓇᐸᓐᓂᐊᑎᓪᓗᒋᑦ ᐊᑭᖃᕐᑎᓇᒍ ᐋᑐᒑᒥᑦ 
ᑕᒪᓐᓇ ᐱᒋᐊᕐᖄᑎᑕᐅᓯᒪᑎᓪᓗᒍ. 2021ᒥ, ᑲᓇᑕᒥᐅᑦ ᑲᕙᒪᖓ 
ᑐᓴᕐᑕᐅᑎᑦᓯᓂᕐᒪᑦ ᒪᓕᒐᕐᒥᒃ ᑕᒪᑐᒧᖓᐅᓕᖓᒻᒥᔪᒥᒃ ᑲᕙᒪᑐᖃᒃᑯᑦ 
ᐊᓪᓚᖁᑎᖏᓐᓅᓕᖓᔪᓂᒃ. ᐊᑭᖃᖕᖏᑑᑎᑕᐅᖃᑦᑕᕆᐊᖃᕐᓯᒪᔪᑦ ᐊᑎᕐᒥᓂᒃ 
ᐊᓯᑦᔩᔪᑦ ᑲᓇᑕᐅᑉ ᓯᓚᑖᓅᕈᑎᑦᓴᓃᑦᑐᓂᒃ ᐊᑎᕐᒥᓂᒃ, ᓇᓗᓀᕐᑕᐅᒍᑎᒥᓃᑦᑐᓂᓪᓗ 
ᓇᓂᒥᐅᒍᓂᕋᕈᑎᒥᓃᑦᑐᓂᓪᓗ.

ᑐᓴᕐᑎᓯᒍᑎ ᐊᑎᕐᒥᒃ ᐊᓯᑦᔩᒍᑎᓕᐅᕈᓯᕐᓂᒃ:

1. ᐊᑎᕐᒥᓂᒃ ᐊᓯᑦᔩᒍᒪᐅᑎᓕᐅᕐᓂᖅ ᑯᐯᒃᒥ ᐊᑎᕐᓂᒃ 
ᐊᓪᓚᖁᑎᖃᕐᕕᖓᓄᑦ (DIRECTEUR DE L’ETAT CIVIL)
ᐊᑎᕐᒥᓂᒃ ᐊᓯᑦᔩᒍᒪᐅᑎᓕᐅᕐᓂᖅ ᑯᐯᒃᒥ ᐊᑎᕐᓂᒃ ᐊᓪᓚᖁᑎᖃᕐᕕᖓᓄᑦ 

ᑯᐯᒃᒥ ᐊᑎᕐᓂᒃ ᐊᓪᓚᖁᑎᖃᕐᕕᒥ ᐊᐅᓚᑕᐅᓂᖃᓲᑦ ᐊᑎᕐᒥᓂᒃ 
ᐊᓯᑦᔩᒍᒪᐅᑎᓕᒫᑦ ᐃᕐᖃᑐᐃᕕᑎᒍᑦ ᑲᒪᒋᔭᐅᖕᖏᑐᓂᒃ. ᐱᑦᔪᑎᑦᓭᑦ ᐊᓪᓚᖁᑏᓪᓗ 
ᓴᐳᑦᔨᒍᑎᑦᓴᓕᐊᒍᓯᒪᔪᑦ ᐱᓪᓚᕆᐊᓘᕗᑦ, ᐊᑎᕐᓂᒃ ᐊᓪᓚᖁᑎᖃᕐᕕᒥ 
ᕿᒥᕐᕈᔭᐅᑦᓯᐊᖃᑦᑕᕈᓐᓇᒪᑕ. “ᐊᑎᕐᒥᓂᒃ ᐊᓯᑦᔩᒍᒪᐅᑎᒃ” ᐊᑐᐃᓐᓇᐅᑎᑕᐅᕗᖅ 
ᐊᑎᕐᓂᒃ ᐊᓪᓚᖁᑎᖃᕐᕕᒥ.

2. ᖃᐅᔨᒪᑎᑦᓯᒋᐊᖃᕐᓂᖅ ᓱᕐᕋᑕᐅᓯᒪᔪᓕᒫᓂᒃ
ᐃᓚᓗᑳᖏᑦ ᐊᑎᕐᒥᓂᒃ ᐊᓯᑦᔩᒍᒪᐅᑎᓕᐅᕐᓯᒪᔫᑉ ᖃᐅᔨᑎᑕᐅᒋᐊᖃᕋᔭᕐᑐᑦ. 

ᐊᖏᖕᖏᑑᒍᓐᓇᓱᑎᒃ; ᑕᒪᓐᓇᓗ ᐱᔭᕆᐊᑦᑐᕈᑕᐅᒍᓐᓇᓱᓂ ᑲᔪᓯᑦᓯᐊᕈᓐᓇᕋᔭᕐᓂᖓᓄᑦ 
ᐊᑎᕐᒥᒃ ᐊᓯᑦᔩᒐᓱᐊᕈᑎᐅᑉ. ᓇᓪᓕᖏᑦ ᖃᐅᔨᑎᑕᐅᒋᐊᓖᑦ ᓇᓗᓀᕐᓯᒍᓐᓇᑐᑦ 
ᖃᐅᔨᑎᑕᐅᓯᒪᓂᕐᒥᓂᒃ ᐊᖏᕐᓯᒪᒻᒪᖔᕐᒥᓘᓐᓃᑦ ᐊᑎᕐᒥᒃ ᐊᓯᑦᔩᒍᒪᐅᑎᒥᒃ.

3. ᓱᕐᖁᐃᑕᐅᒍᑎᖓ ᖃᐅᔨᒪᑎᑦᓯᒍᑎᐅᑉ
ᑯᐯᒃᒥ ᐊᑎᕐᓂᒃ ᑲᒪᔩᑦ ᓱᕐᖁᐃᓯᑎᑕᐅᒋᐊᖃᕋᔭᕐᑐᑦ ᑌᓐᓇ ᖃᐅᔨᑎᑕᐅᓯᒪᔪᖅ 

ᐱᑎᑕᐅᑦᓯᐊᒪᖔᑦ ᐊᑎᕐᒥᓂᒃ ᐊᓯᑦᔩᒍᒪᐅᑎᐅᑉ ᐊᑦᔨᖓᓂᒃ, ᐊᓪᓚᓯᒪᔪᕐᓂᐊᕕᒃᑯᑦ 
ᓇᓗᓀᕐᑕᐅᒍᑎᓕᐅᕐᑕᐅᓯᒪᔪᒥᒃ ᐅᕝᕙᓘᓐᓃᑦ ᐁᑦᑐᑕᐅᓗᓂ ᐸᔪᑦᑕᐅᓗᓂ 
ᐱᖁᔭᓕᕆᔨᓂᒃ ᑭᒡᒐᑐᕐᑎᒧᑦ.

4. ᐊᑎᕐᒥᓂᒃ ᐊᓯᑦᔩᒍᒪᐅᑎᐅᑉ ᓄᐃᑕᑎᑕᐅᓂᕆᒋᐊᓕᖓ
ᒪᓕᑦᓱᒍ ᑯᐯᒻᒥᐅᑦ ᐃᓅᖃᑎᒌᓐᓂᒧᑦ ᒪᓕᒐᖓ ᐃᓚᐅᑎᑕᐅᒍᓐᓇᖏᑦᑑᒍ

ᑎᓕᒫᓪᓗ, ᓇᐅᓕᒫᓂᒃ ᖃᐅᔨᒪᑎᑦᓯᒍᑎᒃ ᐊᑎᕐᒥᓂᒃ ᐊᓯᑦᔩᒍᒪᔪᖃᓕᕐᐸᑦ 
ᕿᓄᒍᑕᐅᓪᓚᕆᒋᐊᖃᕐᐳᖅ, ᖃᐅᔨᒪᔭᐅᑦᓯᐊᕆᐊᖃᕐᒪᑕ ᐊᑎᕐᒥᓂᒃ 

ᐊᓯᑦᔩᒍ ᑎᓕᐅᕐᓯᒪᔪᑦ. ᐅᖃᐅᓯᑦᓴᓂᒃ ᑐᓴᕐᑎᑕᐅᒋᐊᓖᑦ ᑯᐯᒃᒥ ᐊᑎᕐᓂᒃ 
ᑲᒪᔩᑦ ᓇᐅᓕᒫᓂᒃ ᖃᐅᔨᒪᑎᑦᓯᒍᑎ ᓄᐃᑕᐅᓯᒪᓕᕐᐸᑦ, ᑕᒪᓐᓇᓗ 
ᐱᔭᕆᐊᑦᑐᕈᑕᐅᑐᐃᓐᓇᕆᐊᖃᕐᓱᓂ ᑲᔪᓯᑦᓯᐊᕋᔭᕐᓂᖓᓂᒃ ᐊᑎᕐᒥᓂᒃ 
ᐊᓯᑦᔩᒍᒪᐅᑎᓕᐊᒍᓯᒪᔫᑉ.

5. ᑐᑭᑖᕈᑕᐅᓂᖓ
ᕿᒥᕐᕈᔭᐅᒌᕐᐸᑦ ᐊᑎᕐᒥᓂᒃ ᐊᓯᑦᔩᒍᒪᒍᑎᒃ, ᑯᐯᒃᑯᑦ ᐊᑎᕐᓂᒃ 

ᑲᒪᔨᖏᑦ ᐊᓪᓚᓯᒪᔫᑎᓪᓗᒋᑦ ᑐᑭᓯᑎᑦᓯᒍᑎᓕᐅᕋᔭᕐᑐᑦ ᑐᑭᑖᕈᑕᐅᓯᒪᔪᓂᒃ 
ᐊᖏᕐᑕᐅᒍᑎᓂᒃ ᕿᐱᓗᑦᑕᐅᒍᑎᒥᓪᓘᓃᑦ. ᑌᓐᓇ ᐊᑎᕐᒥᓂᒃ ᐊᓯᑦᔨᑕᐅᖁᔨᔪᕕᓂᖅ 
ᐊᓪᓚᕕᐅᒐᔭᕐᑐᖅ ᑐᑭᑖᕈᑕᐅᔪᕕᓂᕐᒥᒃ, ᒋᐊᖃᕐᐸᓗ, ᐊᓪᓚᕕᐅᒻᒥᑎᓪᓗᒋᑦ 
ᓇᓪᓕᖏᑦ ᓈᒻᒪᓴᖕᖏᓂᕐᒥᓂᒃ ᐊᓪᓚᒍᑎᓕᕕᓃᑦ ᐅᖃᐅᓯᑦᓴᓕᕕᓃᓪᓘᓃᑦ 
ᐊᑎᕐᒥᓂᒃ ᐊᓯᑦᔩᒍᒪᐅᑎᒃ ᐱᓪᓗᒍ.
ᓇᓪᓕᐊ ᐊᑎᕐᒥᓂᒃ ᐊᓯᑦᔩᓯᒪᔪᖅ, ᑲᒪᒋᔭᑦᓴᖃᕐᐳᖅ ᐅᕝᕙᓘᓐᓃᑦ 

ᐊᑖᑕᖓ ᐊᓈᓇᖓᓘᓐᓃᑦ ᑲᒪᔨᖓᓘᓐᓃᑦ ᖃᐅᔨᑎᑦᓯᒋᐊᖃᕐᓂᒥᒃ ᐊᑎᕐᒥᓂᒃ 
ᐊᓯᑦᔩᓯᒪᓕᕐᓂᒥᓂᒃ ᑲᕙᒪᒃᑯᑦ ᐊᓪᓚᕕᖏᓐᓂᒃ ᐱᓇᓱᕝᕕᖁᑎᖏᓐᓂᓘᓐᓃᑦ. 
ᑌᒣᒻᒪᑦ ᓇᓗᓀᕐᑕᐅᒍᑎᑖᕐᓯᒪᒋᐊᖃᕐᐳᖅ ᐊᑎᕐᒥᓂᒃ ᐊᓯᑦᔩᓯᒪᓂᕋᐅᑎᒥᒃ ᓄᑖᒥᓪᓗ 
ᐃᓅᓕᕐᕕᖓᑕ ᓇᓗᓀᒃᑯᑕᖓᓂᒃ ᓱᕐᖁᐃᓯᑎᑦᓯᒍᑎᑦᓴᑖᕆᓗᒋᑦ.
ᑕᒪᓐᓇ ᐊᕐᖁᑎᒋᓗᒍ, ᐊᑭᓖᒋᐊᖃᖕᖏᓚᑦ ᐊᑎᕐᒥᓂᒃ ᐊᓯᑦᔩᓯᒪᔪᑦ 

ᐃᓕᓴᕆᐊᕐᑎᑕᐅᖃᑦᑕᓯᒪᔪᕕᓃᑦ ᐱᒍᑦᔭᐅᒍᑎᖏᑎᒍᑦ, ᐅᕝᕙᓘᓐᓃᑦ ᓄᑖᒥᒃ 
ᐃᓅᓕᕐᕕᖓᑕ ᓇᓗᓀᕐᑕᐅᒍᑎᖓᓂᒃ ᐱᑖᕐᓯᒪᔪᑦ, ᔫᓂ 2032 ᑎᑭᓪᓗᒍ.

ᑯᐯᒃᑯᑦ ᐊᑎᕐᓂᒃ ᐊᓪᓚᖁᑎᖃᕐᕕᖓ ᖃᐅᔨᒋᐊᕐᕕᓴᐅᕗᖅ ᓱᓇᓪᓗᑑᓂᖏᓐᓂᒃ 
ᑐᑭᓯᒍᒪᔪᖃᕐᐸᑦ ᖃᓄᐃᓘᕈᓰᑦ ᐊᑎᕐᓃᕕᑦ ᖃᓄᐃᓕᒋᐊᕈᑎᖃᕈᒪᒍᕕᑦ. 
ᑕᑯᒋᐊᕐᕕᓴᖅ: https://www.etatcivil.gouv.qc.ca/en/change-name.html

ᐃᑲᔪᕐᑕᐅᒋᐊᓪᓚᕈᒪᔪᑦ ᒪᑭᕝᕕᒥ ᓄᓇᕕᒻᒥ ᓄᓇᓕᓐᓂ ᐃᕐᖃᑐᐃᓂᓕᕆᕕᑎᒍᑦ 
ᐃᑲᔪᕐᓯᔭᐅᒍᓐᓇᐳᑦ. ᐅᕗᖓ: notary@makivvik.ca

ᐱᖁᔭᓕᕆᓂᕐᒥᒃ ᐃᑲᔪᕐᓯᒋᐊᕈᑎᑦᓭᑦ ᒪᑭᕝᕕᑯᑦ ᐱᓇᓱᑦᑎᖏᓐᓄᑦ ᐊᓪᓚᑕᐅᓲᒍᕗᑦ 
ᑐᕌᒐᖃᕈᑕᐅᑦᓱᑎᒃ ᑐᑭᓯᑎᑦᓯᒋᐊᕐᓂᒥᒃ ᓄᓇᕕᒻᒥᐅᓂᒃ ᐃᓄᓐᓂᒃ ᐱᒍᑦᔨᓲᒥᓂᒃ 
ᐃᓗᓐᓈᒎᕐᑐᓂᒃ ᐃᓚᖏᓐᓂᒃ ᐱᖁᔭᓕᕆᐅᑎᓅᓕᖓᔪᓂᒃ ᑯᐯᒃᒥᐅᓅᓕᖓᔪᓂᒃ 
ᐃᑲᔪᕐᓯᒋᐊᕈᑎᑦᓴᑐᐃᓐᓇᐅᓱᑎᒃ ᐱᖁᔭᓕᕆᔨᒻᒪᕆᓐᓂᒃ ᐃᒫᙰᓚᔨᓂᓪᓘᓃᑦ 
ᐱᖁᔭᓕᕆᓂᕐᒨᓕᖓᔪᓂᒃ ᓇᒻᒥᓂᖅ ᐱᓇᓱᕝᕕᖁᑎᖃᕐᑐᓂᑦ ᐱᓯᒪᑦᔭᒐᑎᒃ 
(ᐱᖁᔭᓕᕆᔨᓂᑦ ᐅᕝᕙᓘᓐᓃᑦ ᓯᑯᑦᓴᔭᓕᕆᔨᓂᑦ ᐱᖁᔭᓕᕆᐅᑎᓂᒃ 
ᐊᑎᓕᐅᕐᕕᐅᓯᒪᒋᐊᓕᓐᓂᒃ).

31

ᑕ
ᕐᕋᓕ

ᒃ



ᑖᒃᑯᐊ ᒪᕐᕉᒃ ᑎᒃᑯᐊᑕᐅᓚᐅᔪᕘᒃ ᑲᑐᑦᔮᖃᕐᓗᑎᒃ ᐱᓇᓱᖃᑎᒌᓐᓂᐊᓕᕐᑎᓗᒋᒃ 
ᐊᒥᓱᑦ ᐱᔪᓐᓇᓂᖃᑦᓯᐊᑐᑦ ᐱᔭᖃᕋᓱᖃᑎᐅᑎᓪᓗᒋᑦ ᐊᑯᓃᕐᑐᒥᒃ 
ᐊᐱᕐᓱᓂᖃᑦᑕᓂᕐᒥᒃ ᐱᓇᓱᓚᐅᕐᑎᓗᒋᑦ ᐊᖏᖃᑎᒌᒐᓱᑦᑎᓴᕐᓯᐅᑐᑦ ᑭᖑᓂᐊᒍᑦ 
ᐁᕆᓕᐅᑉ ᑕᕐᕿᖓ ᐃᓱᓕᒋᐊᕕᑦᑎᓗᒍ ᐱᓇᓱᒋᐊᓯᓚᐅᔪᔫᒃ.

ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ ᓂᑦᔮᒍᑎᖃᓚᐅᔪᔪᖅ ᓈᒻᒪᓴᕆᐊᒥᒃ 
ᑎᒃᑯᐊᑕᐅᔫᓐᓂᒃ.

“ᐳᕿᐊᓱᖕᖏᓚᖓ ᐋᓐᑕᓂ ᐃᑦᑐᓵᑦᓗ ᑐᓄ ᓇᐹᕐᑐᓗ ᑭᒡᒐᑐᕐᑎᓯᐊᖑᓚᖓᒋᐊᖏᒃ 
ᓄᓇᕕᐅᑉ ᐅᓇᒻᒥᓱᐊᒍᑎᖏᓐᓄᑦ ᑖᒃᑯᓇᓂ ᐊᖏᖃᑎᒌᒐᓱᓐᓂᐅᔪᓂ,” 
ᐅᖃᕐᑐᖅ ᐱᑕ. “ᒪᑭᕝᕕᒃ ᖁᕕᐊᓱᒍᑎᖃᕐᐳᖅ ᑎᒃᑯᐊᓯᒋᐊᒥᒃ ᒪᕐᕉᓂᒃ 
ᐱᔪᓐᓇᓂᖃᑦᓯᐊᑐᒻᒪᕇᓐᓂᒃ ᓯᕗᓕᕐᑏᓂᒃ ᑕᒪᕐᒥᒃ ᐱᔪᓐᓇᓂᖏᓪᓗ ᐊᒻᒪᓗ 
ᐊᖏᖃᑎᒌᒐᓱᓐᓂᓂᒃ ᐊᑑᑎᖃᑦᑕᓯᒪᓂᖏᒃ ᐱᕙᓪᓕᖁᑎᐅᓚᖓᑎᓪᓗᒋᒃ 
ᐱᔭᖃᕋᓱᒍᑎᑦᑎᓄᑦ. ᐳᕿᐊᓱᖕᖏᓚᖓ ᐱᔪᓐᓇᓂᖏᒃ, ᑐᓂᓯᒪᓂᖏᓪᓗ, ᐊᒻᒪᓗ 
ᐃᓄᑐᐃᓐᓀᑦ ᐱᔪᓐᓇᐅᑎᖏᓐᓂᒃ ᐱᔭᖃᕈᒪᓂᖏᒃ ᐃᑲᔪᕐᓯᒪᓚᖓᒋᐊᖏᒃ 
ᐱᔭᖃᕈᑎᒋᓂᐊᕐᑕᑎᓐᓂᒃ ᑐᑭᖃᑦᓯᐊᑐᒥᒃ ᐱᕙᓪᓕᐊᓂᖃᕐᓂᓂᒃ ᐱᒍᒪᔭᑦᑎᓂᒃ 
ᐱᓪᓗᒋᑦ ᓇᒻᒥᓂᖅᐊᐅᓚᒍᓐᓇᓂᕐᑕᕆᒍᒪᔭᕗᑦ.”
ᐋᓐᑕᓂ ᐃᑦᑐᓵᑦ, ᑰᒃᔪᐊᕌᐱᒻᒥᐅᑦ ᓯᕗᓕᕐᑎᖓᑦ, ᐊᕐᕌᒍᓂ ᐊᒥᓱᐊᓗᓐᓂ 

ᐃᓚᐅᕕᖃᖃᑦᑕᓱᑐᖃᐅᕗᖅ ᐱᓇᓱᒍᑎᓕᐊᖑᕙᑦᑐᓄᑦ ᖁᕝᕙᑎᕆᒍᑎᐅᑦᓱᑎᒃ 
ᐱᔪᓐᓇᐅᑎᖏᓐᓂᓗ ᐊᒻᒪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᓄᓇᕕᐅᑉ 
ᐃᓄᑐᐃᓐᓇᖏᑦᑕ. ᐊᖏᔪᒥᒃ ᐊᑑᑎᔭᖃᖃᑦᑕᓯᒪᔪᖅ ᐊᖏᖃᑎᒌᒐᓱᓐᓂᓂᒃ 
ᐃᓚᐅᑎᓪᓗᒋᑦ ᑰᒃᔪᐊᕌᐱᐅᑉ ᑰᖓᑕ ᐱᓇᓱᑦᑕᐅᓂᖓ, ᓴᓇᕐᕈᑎᒃ ᐊᖏᖃᑎᒌᒍᑏᒃ 
ᐊᒻᒪᓗ ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓄᑦ 
ᐊᖏᖃᑎᒌᒍᑎᓂᒃ. ᐋᓐᑕᓂ ᐃᑦᑐᓵᑦ ᓂᕈᐊᕐᑕᐅᓯᒪᖃᑦᑕᓯᒪᒻᒥᔪᖅ ᒪᑭᕝᕕᐅᑉ 
ᐳᕐᑐᓂᕐᓴᒥᒃ ᐱᓇᓱᖃᑎᒌᑦᑐᖁᑎᖏᓐᓄᑦ ᐃᓚᐅᑦᓱᓂ, ᐱᑦᔪᔨᓯᒪᕗᕐᓗ ᐱᓇᓱᒐᖃᕐᒃ 
ᑮᓇᐅᔭᓕᕆᔨᒻᒪᕆᒋᔭᐅᑦᓱᓂ ᐊᕐᕌᒍᓂ 15ᑲᓴᓐᓂ.

ᐳᕐᑐᓂᕐᓭᑦ ᐃᓂᒥᓄᑦ 
ᐃᓕᒋᐊᓕᕐᕿᑐᑦ 
ᑖᒃᑯᓴᑑᒐᒥᒃ
ᒪᕐᕉᖅ ᒪᑭᕝᕕᒥ ᐳᕐᑐᓂᕐᓴᐅᖃᑕᐅᔫᒃ ᑲᔪᓯᕘᒃ ᐱᔭᑦᓴᒥᓂᒃ ᓂᕈᐊᕐᓂᖃᕐᓂᒥ 
ᓂᕈᐊᕋᑦᓴᑐᐊᕈᕐᓂᒥᓂᑦ ᑖᒃᑯᓴᑑᒐᒥᒃ ᐃᓂᒥᓄᑦ ᐅᑎᕐᓂᕋᒥᒃ ᐃᓂᒥᓅᕐᓂᕋᒥᒃ 
ᔭᓄᐊᕆᐅᓚᐅᕐᑐᒥ. ᑭᓇᒥᓪᓘᓃᑦ ᐃᓂᖏᓐᓅᕋᓱᐊᕐᑐᖃᕐᓂᖏᒻᒪᑦ ᓂᕈᐊᕐᓂᖃᕐᑎᓗᒍ.
ᖃᐅᔨᑎᑦᓯᓯᒪᓕᕐᑎᓗᒍ ᓂᕈᐊᕐᑐᓕᕆᔨᒻᒪᕆᒃ ᔭᓄᐊᕆ 10ᒥ, ᒪᑭᕝᕕᒃ 

ᑐᓴᕐᑕᐅᑎᑦᓯᓂᕐᖁᖅ ᐃᓂᒥᓄᑦ ᐃᓕᒋᐊᓪᓚᓂᖓᓂᒃ ᑖᓐᓇᓴᑑᓐᓂᕋᒥ ᐋᑕᒥ 
ᑎᓖᓪᐊᓚᑰᑉ ᒪᑭᕝᕕᒥ ᐳᕐᑐᓂᕐᓴᐅᖃᑕᐅᓂᕐᒧᑦ ᐊᖓᔪᕐᖄᐅᑉ ᑐᖓᓕᐅᕕᒻᒥᓄᑦ 
ᐃᓕᖓᑦᓱᓂ ᐊᕙᑎᓕᕆᓂᕐᒧᑦ, ᐆᒪᔪᓕᕆᓂᕐᒧᑦ ᖃᐅᔨᓴᕐᓂᒧᓪᓗ ᐊᒻᒪᓗ ᔮᔨ 
ᐴᑎ ᒪᑭᕝᕕᒥ ᐳᕐᑐᓂᕐᓴᐅᖃᑕᐅᕕᒻᒥᓄᑦ ᐅᑎᕐᒥᓱᓂ ᑮᓇᐅᔭᓕᕆᔨᒻᒪᕆᐅᕕᒻᒥᓄᑦ 
ᐅᑎᕐᓱᓂ.
ᐋᑕᒥ ᑎᓖᓪ ᐊᓚᑯ ᓂᕈᐊᕐᑕᐅᒋᐊᖕᖓᓚᐅᕐᓯᒪᔪᖅ ᑐᖓᓕᖕᖑᓱᓂ 

ᐊᖓᔪᕐᖄᒧᑦ 2014ᒥ ᑕᒐᑕᒐᓗ ᓯᑕᒪᐅᒍᑎᖓᓂᒃ ᓂᕈᐊᕐᑕᐅᓯᒪᓕᕐᓱᓂ ᐱᖓᓱᓂ 
ᑐᖓᓕᕇᑦᑐᓂ ᓂᕈᐊᕐᓂᓂ ᑖᓐᓇᓴᑑᕙᑦᓱᓂ ᐃᓂᒥᓄᑦ ᐃᓕᓯᒪᓕᕐᑐᖅ ᐊᖓᔪᕐᖄᒧᑦ 
ᑐᖓᓕᐅᓂᕐᒧᑦ ᐊᕙᑎᓕᕆᓂᕐᒧᑦ, ᐆᒪᔪᓕᕆᓂᕐᒧᑦ ᖃᐅᔨᓴᕐᓂᒧᓪᓗ.

ᐊᖏᖃᑎᒌᒐᓱᑦᑎᑖᕐᖃᒦᒃ ᑎᒃᑯᐊᑕᐅᕘᒃ
ᖃᐅᔨᒪᔭᐅᑦᓯᐊᑑᒃ ᓄᓇᓕᓐᓂ ᓯᕗᓕᕐᑏᒃ ᐋᓐᑕᓂ ᐃᑦᑐᓵᑦᓗ ᐊᒻᒪᓗ ᑐᓄ ᓇᐹᕐᑐᖅ ᑎᒃᑯᐊᑕᐅᓚᐅᔪᕘᒃ ᒪᑭᕝᕕᒧᑦ 
ᐱᓇᓱᓐᓂᐊᓕᕐᑎᓗᒋᑦ ᓇᒻᒥᓂᖅ-ᐊᐅᓚᑦᓯᒍᓐᓇᓯᒐᓱᓐᓂᒥ ᐊᖏᖃᑎᒌᒐᓱᑦᑎᐅᖃᑕᐅᓚᖓᓕᕐᑎᓗᒋᒃ, ᓯᕗᓕᕐᓗᑎᒃ 
ᓄᓇᕕᒻᒥᐅᑦ ᐅᖃᖃᑎᒌᖃᑎᖃᕐᓂᖏᓐᓂᒃ ᑕᒪᖏᓐᓂ ᑲᓇᑕᐅᓪᓗ ᑯᐯᒃᑯᓗ ᑲᕙᒪᖏᓐᓂ.

ᑐᓄ ᓇᐹᕐᑐᖅ ᓲᓱᒋᔭᐅᓂᖃᑦᓯᐊᓱᓂ ᓄᓇᓕᓐᓂ ᓯᕗᓕᕐᑎᐅᔪᖅ 
ᐊᖏᖃᑎᒌᒐᓱᑦᑎᐅᓱᓂᓗ. ᑰᒃᔪᐊᑉ ᓄᓇᓕᖓᓂ ᓯᕗᓕᕐᑎᐅᓯᒪᔪᖅ 
ᐱᒐᓱᐊᒻᒪᕆᒍᑎᖃᖃᑦᑕᓯᒪᒋᕗᕐᓗ ᖄᖏᓐᓈᔭᐅᑎᑦᓯᑌᓕᑦᓱᓂ ᐃᓄᑐᐃᓐᓀᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓚᐅᖃᑦᑕᓯᒪᕗᕐᓗ ᐊᒥᓱᑲᓪᓚᓄᑦ ᐱᓇᓱᒍ
ᑎᓕᐊᖑᔪᓄᑦ ᓯᕗᓂᖃᕈᑎᐅᑦᓱᑎᒃ ᖁᕝᕙᑎᕆᓂᕐᒥᒃ ᑮᓇᐅᔭᑎᒍᑦ 
ᒪᑭᑕᒐᓱᒍᑎᑦᓴᓂᒃ ᐱᕙᓪᓕᐊᑎᑦᓯᒍᑎᓂᒃ ᐊᒻᒪᓗ ᓇᒻᒥᓂᒪᑭᑕᒍᓐᓇᓯᒐᓱᒍᑎᓂᒃ 
ᓄᓇᕕᒻᒥ. ᐅᖄᒍᓐᓇᓂᖃᑦᓯᐊᑐᖅ ᐃᓄᒃᑎᑐᑦ, ᖃᓪᓗᓈᕐᑎᑐᑦ ᐊᒻᒪᓗ ᒍᐃᒍᐃᑎᑐᑦ 
ᐱᓇᓱᖃᑦᑕᓯᒪᒻᒥᓱᓂᓗ ᐊᖏᖃᑎᒌᒐᓱᖃᑕᐅᑦᓱᓂ ᑲᑐᑦᔨᖃᑎᒌᓐᓂᖏᓐᓄᑦ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ, ᐃᓚᖃᕐᒥᑎᓪᓗᒋᑦ ᑲᑐᑦᔨᖃᑎᒌᓐᓂᓄᑦ ᐃᓚᐅᖃᑕᐅᓂᕐᒥᒃ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐳᕐᑐᓂᕐᓴᖏᓐᓂ.
ᐊᖏᖃᑎᒌᒐᓱᑦᑎᖑᕋᓱᑦᑐᓂᒃ ᐊᐱᕐᓱᓂᓐᓃᑦ ᐊᑑᑎᔭᐅᓂᖃᓚᐅᔪᕗᑦ 

ᑎᑭᑦᓱᒍ ᔭᓄᐊᕆᐅᑉ ᑕᕐᕿᖓᑕ ᐃᓱᐊ. ᐊᑐᓂᑦ ᐊᐱᕐᓱᑕᐅᒍᑎᖃᖃᑦᑕᓚᐅᔪᔪᑦ 
ᐃᓕᖓᔪᓂᒃ ᓇᒻᒥᓂᐊᐅᓚᑦᓯᔨᐅᓂᕐᒥᒃ ᑎᓕᔭᐅᒪᒍᑎᓅᓕᖓᔪᓂᒃ, ᐃᓚᐅ
ᑎᓪᓗᒋᑦ ᐊᑑᑎᒍᑎᒋᖃᑦᑕᓯᒪᔭᖏᑦ ᐱᓇᓱᖃᑎᖃᕐᓱᓂᒃ ᐊᒥᓱᐃᓂᒃ 
ᑲᕙᒪᐅᔫᑉ ᐱᑦᔪᔨᕕᖏᓐᓂᒃ, ᑐᑭᓯᒪᓂᖏᓐᓂᓗ ᔦᒥᓯ ᐯ ᐊᒻᒪᓗ ᑯᐯᒃ 
ᑕᕐᕋᖓᑕ ᐊᖏᖃᑎᒌᒍᑎᖏᓐᓂᒃ ᐊᒻᒪᓗ ᓄᓇᕕᒻᒥᐅᑦ ᐃᓄᑐᐃᓐᓀᑦ 
ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓄᑦ ᐊᖏᖃᑎᒌᒍᑎᖏᓐᓂᒃ, ᐃᓚᖃᕐᒥᑎᓪᓗᒋᑦ 
ᐱᔭᖃᕋᓱᑦᓯᒪᓂᖏᑦ ᐊᖏᖃᑎᒌᒐᓱᓐᓂᓂᓪᓗ ᐱᔪᓐᓇᐅᑎᓕᑎᒍᓪᓗ ᐱᓇᓱᒐᕐᓂᒃ.
ᓯᕗᒧᐊᑦᑎᓯᓂᕐᓗ ᐊᖏᖃᑎᒌᒍᑎᖃᕋᓱᓐᓂᐅᔪᓂᒃ ᓇᒻᒥᓂᖅᐊᐅᓚᑦᓯ

ᒍᓐᓇᓯᒍᒪᒍᑎᓂᒃ ᐊᖏᔪᒻᒪᕆᐊᓗᒻᒥᒃ ᒪᑭᕝᕕᒧᑦ ᐱᒻᒪᕆᐅᓂᖃᕐᐳᖅ. ᒪᑭᕝᕕᒃ 
ᐅᖃᕐᓯᒪᒻᒪᑦ ᑲᔪᓯᑎᑦᓯᓚᖓᑦᓱᓂ ᐱᓇᓱᖃᑎᖃᕐᓂᒥᒃ ᐋᓐᑕᓂ ᐃᑦᑐᓵᑦᒥᓪᓗ, 
ᑐᓄ ᓇᐹᕐᑐᒥᓪᓗ, ᐊᓯᖏᓐᓂᓗ ᐊᔪᙯᒋᐊᕐᑎᓂᒃ ᐊᑐᕐᑕᖃᕐᐸᑐᓂᓪᓗ ᓱᕐᖁᐃᑐᒥᒃ 
ᐱᔪᓐᓇᐅᑎᖏᓪᓗ ᐅᓇᒻᓱᐊᒍᑎᖏᓪᓗ ᐃᓄᑐᐃᓐᓀᑦ ᑭᒡᒐᑐᕐᑕᐅᓂᖃᑦᓯᐊᖁᓪᓗᒋᑦ 
ᐊᖏᖃᑎᒌᒐᓱᒍᑎᓂᒃ ᐱᓇᓱᒍᑎᖃᕐᓕᑐᓂ.

ᔮᔨ ᐴᑎ ᐃᓂᒥᓄᑦ ᐅᑎᕐᓯᒪᔪᖅ ᑮᓇᐅᔭᓕᕆᔨᒻᒪᕆᐅᓂᕐᒧᑦ 
ᓂᕈᐊᕐᑕᐅᒋᐊᖕᒐᓚᐅᕐᓯᒪᑦᓱᓂ ᔭᓄᐊᕆ 2020ᒥ. ᔮᔨ ᐊᑯᓂᒻᒪᕆᒃ ᒪᑭᕝᕕᒥ 
ᐱᓇᓱᑦᑎᐅᓯᒪᓕᕐᑐᖅ ᐳᕐᑐᓂᕐᓴᐅᖃᑕᐅᓯᒪᒻᒥᓱᓂᓗ ᐊᓪᓚᑎᒻᒪᕆᐅᑦᓱᓂ 1998ᓗ 
2010ᓗ ᐊᑯᓐᓂᖓᓂ.

ᑕᒪᕐᒥᒃ ᐳᕐᑐᓂᕐᓴᐅᖃᑕᐅᔫᒃ ᐱᔭᑦᓴᒥᓂᒃ ᑲᔪᓯᑦᓯᐊᑐᐃᓐᓇᓚᖓᔫᒃ ᐊᕐᕌᒍᓂ 
ᐱᖓᓱᓂ ᐃᓕᒪᓚᒋᐊᓪᓚᓚᖓᓕᕐᒥᓱᑎᒃ.

ᖃᒻᒥᖅ, ᐱᓪᓚᕆᐅᑦᓱᓂ ᐱᓇᓱᑦᑕᐅᔪᑦᓴᒥᒃ ᓄᓇᕕᒻᒥ ᑐᓴᕋᑦᓴᖂᕈᑕ
ᐅᔪᖃ ᖃᑦᑕᒪᑦ, ᖃᕆᑕᐅᔭᒃᑯᓗ ᑐᓴᕋᑦᓴᑎᒍᑦ, ᓈᓚᐅᑎᒃᑯᓗ. ᐊᑕᓐᓂᐅᕕᒃ, 
ᓄᓇᕕᒻᒥ ᓄᑖᒍᑦᓱᓂ ᐱᓇᓱᕝᕕᑖᕐᖃᒥᖅ ᖃᐅᔨᓴᕐᓂᓂᒃ ᐊᐅᓚᑦᓯᕕᑦᓴᐅᓱᓂ, 
$500,000ᓂᒃ ᐅᐱᒍᓲᓯᕐᑕᐅᖃᒻᒥᓚᐅᔪᒻᒪᑦ ᐅᑭᐅᕐᑕᑐᕐᒥᐅᑦ ᐱᒐᓱᐊᕐᓯᒪᓂᖏᑦ 
ᓵᓚᖃᐅᑎᑖᕐᑎᑕᐅᖃᑦᑕᑎᓪᓗᒋᑦ ᕕᐳᐊᕆ 2023ᒥ ᓴᐳᑦᔨᒍᑎᑦᓴᐅᓂᐊᕐᑐᓂᒃ 
ᓄᓇᕕᒻᒥᐅᑦ ᐃᒻᒥᓂᕿᐅᑎᖃᕈᓐᓇᓯᕙᓪᓕᐊᓂᖓᓂᒃ ᖃᐅᔨᓴᕐᓂᓅᓕᖓᔪᓂᒃ. 
ᑕᒪᒃᑯᑎᒎᓇ ᑐᓴᕋᑦᓴᑎᒍᑦ, ᐊᒥᓱᑦ ᓄᓇᕕᒻᒥᐅᑦ ᑐᓴᕆᐅᕐᐸᓕᕐᓱᑎᒃ 
ᐊᑕᓐᓂᐅᕕᒻᒥᒃ. ᑐᑭᖃᕐᒪᑦ “ᐊᖏᕐᑕᐅᒋᐊᕐᑐᕕᒻᒥᒃ” ᐃᓄᒃᑎᑐᑦ, ᓄᓇᕕᒻᒥᐅᑦ 
ᐊᑕᓐᓂᐅᑕᐅᒋᐊᕐᑐᖃᑦᑕᓛᕐᒪᑕ ᑭᓇᑐᐃᓐᓇᒧᑦ ᐱᓇᓱᕝᕕᒧᓪᓘᓃᑦ 
ᖃᐅᔨᓴᕆᐊᕐᑐᕈᒪᔪᓄᑦ ᓄᓇᕕᒻᒥ.

ᐊᑕᓐᓂᐅᕕᒃ: ᓄᓇᕕᒻᒥᐅᑦ 
ᐃᒻᒥᓂᕿᐅᑎᖃᕈᓐᓇᓯᕙᓪᓕᐊᓂᖓ 
ᖃᐅᔨᓴᕐᓂᓅᓕᖓᔪᓂᒃ
ᐊᓖᓯᐊ ᐃᖃᓪᓗᒧᑦ ᐊᓪᓚᑕᕕᓃᑦ

…ᐊᑕᓐᓂᐅᕕᒃ ᓄᓇᕕᒻᒥᒃ ᐱᕙᓪᓕᐊᓯᐊᕐᓂᓴᐅᑎᑦᓯᓚᖓᕗᖅ, 
ᑐᓴᐅᒪᔭᐅ ᑎᑦᓯᕕᐅᓗᓂᓗ, ᐊᐅᓚᑦᓯᕕᐅᓗᓂᓗ ᑕᖅᕋᒥ 
ᖃᐅᔨᓴᕐᓂᓂᒃ ᓲᓱᒋᔭᐅᑎᓪᓗᒋᑦ ᐃᓄᐃᑦ ᐱᓪᓚᕆᖁᑎᖏᑦ 
ᓯᕗᓪᓕᐅᔨᒐᑦᓴᖏᓪᓗ, ᓄᓇᓕᓐᓃᑐᐃᓪᓗ ᓲᓱᒋᔭᐅ ᑎᓪᓗᒋᑦ, 
ᓄᓇᓕᓕᒫᒥᓪᓗ ᐱᓇᓱᕝᕖᑦ ᑎᓕᔭᐅᒪᐅᑎᖏᑦ ᓲᓱᒋᔭᐅᑎᓪᓗᒋᑦ. 
(–  ᕿᐊᓪᑕ ᓯᓅᐹ)

ᐊᕐᕌᒍᓂ ᐊᒥᓱᓂ ᐸᕐᓀᕈᑕᐅᓕᕐᓱᓂ, ᓄᐃᑕᐅᕙᓪᓕᐊᓕᕐᒪᑦ ᓴᐳᑦᔭᐅᓯᐊᕐᓱᓂᓗ 
ᐊᒥᓱᓄᑦ ᓄᓇᕕᒻᒥ ᐱᓇᓱᕝᕕᓄᑦ  ᒪᑭᕝᕕᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ, 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᑲᑎᕕᒃ ᐃᓕᓴᕐᓂᓕᕆᓂᖅ, ᑲᑎᕕᒃ 
ᓄᓇᓕᓐᓂ ᐃᓪᓗᓕᕆᔨᕐᔪᐊᑯᑦ, ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ, 
ᐊᕙᑕᖅ ᐱᕐᖁᓯᑐᖃᓕᕆᕕᒃ, ᐊᖑᕕᒐᖅ, ᓄᓇᕕᐅᑉ ᑕᕆᐅᖓᓂᒃ ᐸᕐᓀᓂᕐᒧᑦ 
ᐱᓇᓱᐊᕐᑏᑦ, ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ, 
ᓄᓇᕕᒻᒥ ᓄᓇᒥᒃ ᑎᒍᒥᐊᕐᑏᑦ ᑲᑐᑦᔨᖃᑎᒌᓐᓂᖓ, ᖃᕐᔪᐃᓗ. ᓄᓇᓕᓕᒫᓂ 
ᐊᒥᓱᑦ ᓄᓇᕕᒻᒥ ᑭᖕᖒᒪᑦᓯᓂᕋᕐᓯᒪᒻᒪᑕ ᐱᓇᓱᕝᕕᒥᒃ ᐊᑕᓐᓂᐅᕕᑦᑎᑑᕐᑐᒥᒃ. 
ᖃᐅᔨᓴᕐᓃᑦ ᐱᓇᓱᐊᕐᑕᐅᔪᒻᒪᕆᐅᒻᒪᑕ ᓄᓇᕕᒻᒥ, ᑐᓴᕐᕕᖃᕐᓯᒪᑦᓱᑕᓗ ᐊᒥᓱᓂᑦ 

ᓄᓇᕕᒻᒥᐅᓂᑦ ᓂᐸᖃᕈᑎᖃᕈᓐᓇᖏᑦᑑᓲᒍᓂᕋᕐᑐᓂᒃ ᖃᐅᔨᓴᕐᓂᖃᓕᕋᓗᐊᕐᒪᑦ 
ᓄᓇᑦᑎᓂ.

ᑭᖕᖒᒪᓇᕐᐳᖅ. ᖃᐅᔨᓴᕐᓂᐅᖃᑦᑕᓯᒪᔪᑦ ᐃᓱᒪᒋᓕᐅᑎᒍᑕᐅᖃᑦᑕᓯ ᒪᖕᖏᓚᑦ 
ᐃᓄᐃᑦ ᓯᕗᓪᓕᐅᔨᒐᑦᓴᖏᓐᓂᒃ. ᐃᓄᐃᑦ ᐊᖓᔪᕐᖃᐅᕕᖃᕆ ᐊᑦᓯ ᐊᕆᐊᖃᕐᐳᑦ 
ᖃᐅᔨᓴᕐᓂᓂᒃ ᓄᓇᕕᒻᒥ. 
(– ᐋᑕᒥ ᑎᓖᓪ-ᐊᓚᑯ)

ᓄᓇᕕᒻᒥᐅᑦ ᐃᓄᐃᑦ ᐊᑯᓂᓂᐊᓗᒃ ᑐᑭᓯᒪᓯᒪᔪᑦ ᓲᖑᓂᕐᑖᕈᑕᐅᒍᓐᓇᓂᖓᓂᒃ 
ᖃᐅᔨᒪᑦᓯᐊᓂᐅᑉ, ᖃᐅᔨᒪᑦᓯᐊᓂᕐᓗ ᓄᓇᕕᒻᒥᐅᓄᑦ ᐃᓄᓐᓄᑦ ᓇᒻᒥᓂᖅ
ᐊᐅᓚᑦᓯᒍᓐᓇᓯᕙᓪᓕᐊᒍᑕᐅᒍᓐᓇᓱᓂ.

ᐊᔪᕐᓴᓂᕐᒦᕈᑕᐅᒍᓐᓇᑐᑦ ᐊᒥᓲᕗᑦ ᑭᓯᐊᓂ ᐅᓪᓗᒥᐅᓕᕐᑐᖅ ᓯᓚᕐᔪᐊᑎᓐᓂ, 
ᑐᑭᓯᒪᐅᑎᑦᓴᖃᑦᓯᐊᖏᓐᓂᖅ ᐊᔪᕐᓴᓂᐅᖃᑕᐅᒋᕗᖅ. ᓯᓚᑎᑦᑎᓂᑦ ᐱᓯᒪᔪᓄᑦ 
ᑐᑭᑖᕈᑦᔭᐅᑐᐃᓐᓇᐸᓐᓂᐊᕈᑦᑕ ᓱᓀᑦ ᐱᓪᓚᕆᐅᒻᒪᖔᑕ ᐊᐱᕐᓱᒐᑐᐃᓐᓇ ᐅᓗᑕᓗ, 
ᐱᓐᓀᓗᑦᓯᒪᒍᑎᑦᑎᓂᒃ ᐋᕐᕿᓱᐃᒍᓐᓇᓯᕙᓚᖓᖕᖏᓚᒍᑦ. ᑐᑭᓯᒪᐅ ᑎᑦᓴᖃᕐᓂᐊᖏᒃᑯᑕ 
ᓱᓇᐅᓚᖓᖕᖏᓚᒍᑦ ᓲᖑᓂᖃᕐᓂᐊᕋᑕᓗ ᑐᑭᓯᒐᓱᐊᕆᐊᖃᕐᓂᒥᒃ ᐅᕝᕙᓘᓐᓃᑦ 

ᐃᓅᓯᒃᑯᑦ ᐊᓯᑦᔨᒋᐊᕈᑎᑦᓴᑎᓐᓂᒃ. ᐃᓅᖃᑎᒌᓪᓗᑕ ᐱᕙᓪᓕᐊᓚᖓᒍᑦᑕ 
ᑲᑎᕐᓱᐃᓯᒪᒋᐊᖃᕐᐳᒍᑦ ᐊᑐᕈᓐᓇᓗᒋᓪᓗ ᑐᑭᓯᒪᐅᑎᑦᓴᓂᒃ ᓈᒻᒪᒋᔭᑦᑎᒍᑦ. 
(– ᒫᒃ ᐅᔮᓂ ᑯᐊᑕ, 1976)

ᐊᑕᓐᓂᐅᕕᒃ ᐱᑦᔪᑎᖃᓛᕐᑐᖅ ᐃᑉᐱᒋᔭᖃᕆᐊᖃᕐᓂᒥᒃ ᖃᐅᔨᓴᕐᓃᑦ 
ᓄᓇᕕᒻᒥᐅᑦ ᒪᑭᑕᑦᓯᐊᕆᐊᖃᕐᓂᖏᓐᓅᓕᖓᑦᓯᐊᒪᖔᑕ, ᓄᓇᕕᒻᒥᐅᑦ 
ᑐᑭᑖᕐᑎᒋᔭᐅᒍᓐᓇᓂᐊᕐᑎᓗᒋᑦ ᖃᐅᔨᓴᕐᑕᐅᓂᖃᕆᐊᖃᕐᓂᕈᑦᑕ ᓄᓇᕗᓪᓗ 
ᖃᐅᔨᓴᕐᑕᐅᓂᖃᕆᐊᖃᕐᓂᐸᑦ. ᕿᒥᕐᕈᔭᐅᖃᑦᑕᓗᑎᒃ ᐊᖏᕈᑕᐅᖃᑦᑕᓗ
ᑎᓘᕐᐸᑎᓪᓗᒋᑦ ᖃᐅᔨᓴᕐᓃᑦ, ᐊᑕᓐᓂᐅᕕᒻᒥ ᐃᑉᐱᒋᔭᐅᓂᐊᕐᓗᑎᒃ ᖃᐅᔨᓴᕐᓃᑦ 
ᑐᑭᓯᑎᑦᓯᒍᑕᐅᓯᒪᑦᓯᐊᒪᖔᑕ ᐃᓅᑦᓱᑕ ᐃᓕᕐᖁᓯᑦᑎᓂᒃ ᐱᓪᓚᕆᖁᑎᑦᑎᓂᓪᓗ, 
ᖃᐅᔨᒪᔭᑐᖃᕗᓪᓗ ᐃᓕᑕᕆᔭᐅᓂᕐᓴᐅᕙᓐᓂᐊᑎᓪᓗᒍ ᐊᑐᕐᑕᐅᓂᕐᓴᐅᕙᓪᓗᓂᓗ. 
ᓴᐳᑦᔨᓯᒪᖃᑦᑕᓗᑕ ᓄᓇᓕᓐᓂᒃ ᐃᒻᒥᓂᒃ ᖃᐅᔨᓴᕐᓂᖃᖁᖃᑦᑕᓗᒋᑦ, 
ᐊᑕᓐᓂᐅᕕᑎᒍᑦ ᐃᓄᓐᓂᒃ ᐊᒥᓱᒋᐊᓪᓚᐅᖁᔨᒋᕗᒍ ᖃᐅᔨᓴᕐᑎᖑᕈᒪᔪᓂᒃ.

ᐃᓄᐃᑦ ᐊᓪᓚᓲᒍᓯᒪᖕᖏᒪᑕ ᖃᐅᔨᒪᔭᒥᓂᒃ, ᐊᓪᓚᖃᑦᑕᓲᒍᖁᒐᓗᐊᕐᑕᑲ 
ᖃᐅᔨᒪᔭᒥᓂᒃ ᐃᓕᑕᕆᔭᐅᕙᓐᓂᐊᑎᓪᓗᒋᑦ ᑲᕙᒪᓄᑦ...ᐃᓅᑦᓱᑕ ᐊᓪᓚᓲᒍᑐᐊᕈᑦᑕ 
ᖃᐅᔨᒪᔭᑦᑎᓂᒃ ᑐᓵᔨᖃᕆᐊᑐᕋᔭᖕᖏᓚᒍᑦ. ᐃᒣᓕᒍᒪᔪᖓ - ᐃᓄᓐᓂᒃ 
ᓱᑯᐃᔦᔨᐅᓲᓂᒃ ᑕᑯᖃᑦᑕᕈᒪᔪᖓ.
(– ᔮᓂ ᐅᕝᕙᐅᑦ)

ᐊᑕᓐᓂᐅᕕᒃ ᐊᐅᓚᑕᐅᓂᖃᑦᓯᐊᖁᑦᓱᒍ ᐃᓄᓐᓄᑦ ᐃᓄᓐᓂᒃ ᐱᒍᑦᔨᓂ
ᐊᕐᑐᓄᑦ, ᐅᐱᒍᓲᓯᐊᕆᓚᐅᔪᔭᕗᑦ ᐅᑭᐅᕐᑕᑐᕐᒥᐅᑦ ᐱᒐᓱᐊᕐᓯᒪᓂᖏᑦ 
ᓵᓚᖃᐅᑎᑖᕐᑎᑕᐅᖃᑦᑕᑎᓪᓗᒋᑦ ᐱᓇᓱᑦᑎᑖᕈᑎᒋᔭᐅᓛᕐᖁᑦ ᐱᒋᐅᕐᓴᑎᑦᓯᒍ
ᑎᑦᓴᐅᓗᑎᓪᓗ ᐱᓇᓱᑦᑎᓂᒃ; ᓄᐃᑦᓯᒍᑕᐅᓗᑎᒃ ᐱᒋᐅᕐᓴᓂᖃᕐᑎᓯᒍᑕᐅᓗᑎᓪᓗ 
ᓄᓇᓕᓐᓂ ᓄᓇᓕᓕᒫᓂᓪᓗ ᑲᑎᒪᔨᓕᐊᒍᓯᒪᔪᓂᒃ ᖃᐅᔨᓴᕐᓂᓂᒃ 

ᕿᒥᕐᕈᔨᐅᒍᓐᓇᓂᕐᒧᑦ; ᐱᓇᓱᐊᕐᓂᐊᑎᓪᓗᒋᑦ ᓄᓇᕕᒻᒥ ᓄᓇᓕᓐᓃᑐᑦ ᐱᓇᓱᕝᕖᓗ 
ᓇᓗᓀᕐᓯᖃᑦᑕᓗᑎᒃ ᓱᓀᑦ ᖃᐅᔨᓴᕐᑕᐅᖄᕐᑐᓴᐅᒻᒪᖔᑦ ᓱᓀᓪᓗ ᑭᖕᖒᒪᒋᔭᐅᒻᒪᖔᑕ; 
ᑐᓴᐅᒪᔭᐅᑎᑦᓯᓗᑎᓪᓗ ᐊᑕᓐᓂᐅᕕᒻᒥᒃ ᓄᓇᕕᓕᒫᒥ ᓯᓚᑖᓂᓪᓗ.
ᐊᑕᓐᓂᐅᕕᒃ ᐊᐅᓚᑕᐅᓂᖃᓯᒋᐊᓛᕈᓇᐅᕗᖅ 2025ᒥ. ᐊᐅᓚᑕᐅᓂ

ᖃᓯᒋ ᐊᓚᐅᕐᑎᓇᒍ, ᐱᓇᓱᑦᑎᖏᑦ ᑕᑉᐱᑯᓂᖓ ᐱᓇᓱᐊᖃᑦᑕᓚᖓᕗᑦ 
ᐊᓯᖏᓐᓂᓗ ᐱᓪᓚᕆᐅᖃᑕᐅᒻᒥᔪᓂᒃ ᓯᕗᓂᑦᓴᓕᐅᕈᑎᑦᓴᓂᒃ ᐊᑕᓐᓂᐅᕕᒃ 

ᐃᖏᕐᕋᓯᑎᑕᐅᓪᓚᕆᓯᑉᐸᑦ. ᐊᑕᓐᓂᐅᕕᒻᒥ ᐱᕙᓪᓕᐊᑎᑕᐅᔪᓂᒃ ᐊᖑᒪᑦᓯᒋᐊᕈᒪᔪᑦ 
ᐱᕕᑦᓴᐅᓕᕐᑐᓂᓪᓗ ᖃᐅᔨᒪᒍᒪᔪᑦ, ᑕᑯᒋᐊᕈᓐᓇᐳᑦ Facebookᑎᒍᑦ ᑐᕌᕈᑎᑦᑎᓂ 
www.facebook.com/atanniuvik, ᖃᕆᑕᐅᔭᒃᑯᓗ ᑐᓴᕋᑦᓴᖃᕐᕕᑎᓐᓂᒃ ᐅᕗᖓ 
www.atanniuvik.ca, ᖃᕆᑕᐅᔭᒃᑯᓘᓐᓃᑦ ᐊᓪᓚᕕᐅᒍᓐᓇᓱᑕ ᐅᕗᖓ info@
atanniuvik.ca.

ᐊᑦᔨᖑᐊᖅ ᓇᓚᐅᑕᐅᒐᓱᒋᐊᓕᒃ
ᐅᐱᒍᓲᑦᔨᕙᕗᑦ ᒦᑲᓐ ᐃᐳ, ᓴᓚᓐᓃᓚᐅᔪᒻᒪᑦ ᕿᒥᕐᕈᐊᑦ 130ᒥᒃ ᑭᓯᑦᓯᒍᑎᓖᑦ ᐊᑦᔨᖑᐊᒥᒃ 
ᓇᓚᐅᑦᓵᑎᑦᓯᒍᑎᖓᓂᒃ! ᓵᓚᖃᐅᑎᑖᕈᓐᓇᐳᑎᑦ $100ᓂᒃ ᓇᓚᐅᑦᓯᑐᐊᕈᕕᑦ ᐊᑦᔨᖑᐊᒥᒃ 
ᓇᓚᐅᑦᓵᑎᑦᓯᒍᑎᐅᔪᒥᒃ. ᐊᒡᓚᑎᒍᑦ ᑭᐅᑦᔪᑎᑎᑦ ᐊᐅᓪᓚᑎᓪᓗᒋᑦ ᑐᕌᕐᑎᓗᒋᑦ ᑲᓄᖓ ᐊᒡᓚᑎᒍᑦ 
ᑐᕌᕈᑎᒧᑦ, ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐊᒡᓚᖃᑦᑕᐅᑎᒍᑎᒃᑯᑦ ᑐᕌᕈᑎᒧᑦ ᐅᕗᖓ mdewar@makivvik.ca 
ᐊᐅᒃᓚᑎᓪᓗᒋᑦ.

Mystery Photo Contest
Makivvik Corporation
P.O. Box 179
Kuujjuaq, QC
J0M 1C0

ᐊᑎᖓ: ᔮᓇᔅ ᐹᓴᓐ

ᐃᓅᓕᕐᕕᖓ: ᒫᑦᔨ 29, 1992

ᓄᓇ ᐃᓅᓕᕐᓯᒪᕕᖓ: ᒪᓐᑐᔨᐊ

ᓄᓇᓕᒃ ᐊᓂᕐᕋᖓ: ᑰᔪᐊᖅ

ᐃᑦᔭᕋᑦᓴᓯᐊᖁᑎᖓ: ᐊᑖᑕᒐ, ᐹᓪ ᐹᓴᓐ ᐊᒻᒪᓗ ᒥᐊᔨ ᐁᑦᓯᓴᓐ

ᓂᕿᑦᓯᐊᖁᑎᒋᓂᕐᐹᖓ: ᓇᑦᓯᕕᓂᖅ ᐆᔪᖅ ᐃᓚᖃᕐᑎᓗᒍ 
ᖃᓪᓗᓈᓕᕐᑕᓂᒃ ᐅᐊᕈᑎᑦᓴᔭᓂᒃ

ᐱᓇᓱᒐᖓ: ᐊᖓᔪᕐᖄᖅ, ᖃᕐᔪᐃᑦ ᐅᕕᒃᑫᑦ ᑲᑎᒪᔨᖏᓐᓂ

ᐱᔪᕆᒪᓂᕐᐸᐅᕕᒋᓯᒪᔭᖓ: ᐃᒻᒥᓂᒃ ᐱᔪᕆᒪᐅᑎᖃᕐᖁᖓ 
ᐊᓂᒍᓐᓇᓯᓚᐅᔪᒐᒪ ᐃᓱᕐᕆᕕᒐᓂᑦ ᐊᑎᕋᓂᒃ 
ᓂᕈᐊᕐᑕᐅᑎᒐᓱᑦᑐᓄᑦ ᐃᓚᒋᓕᐅᑦᔭᐅᑎᑦᓯᓱᖓ 
ᐅᖓᕙᒥ ᑐᑭᒧᐊᑦᑎᓯᔨᑦᓴᒥᒃ ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᓐᓄᑦ ᓂᕈᐊᕐᑕᐅᕕᒋᓚᐅᔪᔭᕋᓂ. 
ᑕᕐᖀᒃ ᒪᕐᕉᒃ ᐊᓂᒍᕐᒪᑎᒃ, ᓂᕈᐊᕋᑦᓴᑐᐊᖕᖑᕋᒪ 
ᑲᑎᖕᖓᔩᑦ ᐊᖓᔪᕐᖄᖓᑕ ᐃᓂᖓᓄᑦ 
ᓂᕈᐊᕐᑕᐅᓕᓚᐅᔪᒋᕗᖓ ᑖᒃᑯᓇᓂᑦᓭᓇᖅ 
ᖃᕐᔪᐃᑯᓐᓂ.

ᓯᕗᓂᑦᓴᒥᓂ ᑐᕌᕐᑕᖏᑦ: ᐊᒥᓱᑲᓪᓚᒍᓗᓐᓂᒃ ᑐᕌᒑᑦᓴᓕᐅᕐᓯᒪᕗᖓ 
ᐱᔭᕇᕐᑎᒋᐊᓕᒃᑲᓂᒃ ᐱᓗᐊᕐᑐᒥ ᒫᓐᓇ 
ᐊᖓᔪᕐᖄᖑᓕᕐᓱᖓ. ᓇᓗᓕᐅᕐᖃᓱᖑᒐᒪ 
ᐱᖓᓱᓂᒃ ᐅᖃᐅᓯᕐᓂᒃ ᐅᖄᓕᑐᐊᕋᒪ 
ᐃᓄᐃᑦ ᓵᖓᓐᓂ. ᑐᕌᒐᖃᕐᐳᖓ ᓯᕗᓂᑦᓴᕋᓂ 
ᐅᒃᓗᐃᑦ ᓇᒃᓕᐊᓂ ᐅᖃᐅᓯᕋᓂᒃ 
ᐅᖄᒍᓐᓇᓯᑦᓯᐊᓂᖃᓛᕐᓂᒥᒃ ᐊᓯᖏᓐᓂᓗ 
ᐅᖄᓕᕈᒪ ᓇᓗᓕᕐᑕᕈᓐᓀᓗᒋᑦ.

ᐅᕕᒃᑲᓂᒃ 
ᐊᔪᖀᒋᐊᕈᑎᑦᓴᓯᐊᑎᑦ:

ᐱᒍᓐᓇᑕᕐᐱᑦ ᐅᖓᑖᓄᑦ ᑎᑭᐅᑎᖃᑦᑕᓗᑎᑦ. 
ᐃᓅᓯᕐᓂ ᖃᓄᑐᐃᓐᓇᖅ ᐆᑦᑐᕋᕐᕕᓴᐅᕗᖅ 
ᖃᐅᔨᒍᓐᓇᑕᑎᓐᓂᒃ! ᑲᑉᐱᐊᓱᓚᐅᕐᑐᖃᑦᑕᕆᐊᒥᒃ 
ᖃᓄᐃᖕᖏᑐᖅ. ᓄᑖᓂᒃ ᐊᑐᓚᖓᓕᑐᐊᕋᒪ 
ᑕᒫᑦ ᑲᑉᐱᐊᓱᓱᖑᔪᖓ, ᑭᓯᐊᓂ ᐊᑕᐅᓯᕐᒥᒃ 
ᑲᔪᓯᒍᑎᖃᖏᓐᓇᓱᖑᕗᖓ ᐃᒻᒥᓂᒃ 
ᐊᐱᕐᓱᖃᑦᑕᓱᖓ, “ᐊᓕᐊᒋᑦᓴᕈᒃᑯᓕ? 
ᐱᒍᓐᓇᓂᖃᑦᓯᐊᕕᒋᑦᓴᕈᒃᑯᓕ?” ᐅᑦᑐᕈᒪ ᑭᓯᐊᓂ 
ᖃᐅᔨᑦᓯᐊᕈᓐᓇᓱᖓ.

ᓱᓇᐅᓈ ?

ᔮᓇᔅ ᐹᓴᓐ



ᐊᖏᖃᑎᒌᒍᑎᒧᑦ JBNQA ᐃᓚᐅᒍᑎᓕᒻᒥᒃ ᓇᓗᔪᖃᑐᐊᕐᐸᑦ ᖃᓄᖅ 
ᐅᓯᒍᑦᔭᐅᒍᓐᓇᒪᖔᕐᒥ ᓄᓇᒃᑰᔫᒥᒃ, ᖃᔭᕆᐊᕐᒥᒃ, ᓱᓇᑐᐃᓐᓇᒥᓪᓘᓃᑦ 
ᐅᒥᐊᕐᕈᐊᑯᑦ, ᐱᓪᓚᕆᐊᓗᒻᒥᒃ ᐱᓇᓱᒍᑎᑦᓴᖃᕐᐳᖅ ᐅᑎᕐᑎᓯᕕᐅᒍᓐᓇᑐᖃᕐᑎᓗᒍ 
ᐊᑭᖓᑕ ᐃᓚᖓᓂᒃ ᑎᑭᓵᕕᓂᖓᑕ ᐅᓯᔭᐅᒍᑎᖓᑕ ᐅᒥᐊᕐᕈᐊᑯᑦ NEASᑯᑦ.
NEASᑯᑦ ᓄᓇᕕᒻᒥᐅᓄᑦᐃᓄᓐᓄᑦ ᓇᒻᒥᓂᕆᔭᐅᓪᓚᕆᑦᑐᖅ, ᒪᑭᕝᕕᒧᑦ 

ᓇᒻᒥᓂᕆᔭᐅᒻᒪᑕ ᐱᖁᑎᒻᒪᕆᖏᑦ, ᐅᒥᐊᕐᕈᐊᑦ, ᐅᓯᖃᐅᑎᐊᓗᐃᑦ, ᐊᓯᖏᓪᓗ. 
ᖄᖏᕐᓂᑯᓕᒫᖏᑦ ᒪᑭᕝᕕᑯᓐᓅᑕᐅᒐᒥᒃ ᑐᕃᓐᓇᑐᒃᑯᑦ ᐱᕙᓪᓕᖁᑎᑖᕆᔭᐅᓲᑦ 
ᐃᓚᐅᒍᑎᓕᓕᒫᓄᑦ ᐊᖏᖃᑎᒌᒍᑎᒧᑦ JBNQA. NEASᑯᑦ ᐊᐅᓚᑦᓯᓕᓂᒻᒪᕇᑦ 
ᐊᑦᔨᒌᖕᖏᑐᓂᒃ ᐅᓯᔭᐅᒋᐊᓕᓐᓂᒃ ᐱᒍᑦᔨᒍᓐᓇᓯᐊᕐᓱᑎᓪᓗ ᓇᓪᓕᐊᓂᑐᐃᓐᓈᑐᓂᒃ 
ᓄᓇᓕᓐᓂᓗ ᐅᑭᐅᕐᑕᑐᒥᐅᓂᒃ ᐅᐊᓐᓂᖓᓂ ᓂᒡᒋᖓᓂᓪᓗ. ᒪᑭᕝᕕᒧᑦ 
ᑎᒥᐊᕈᖁᑎᐅᒐᒥ, ᐱᓇᓱᒍᑎᑦᓴᖃᕐᐳᖅ ᐅᑎᕐᑎᓯᕕᐅᒍᓐᓇᑐᖃᕐᑎᓗᒍ ᐊᑭᖓᑕ 
ᐃᓚᖓᓂᒃ ᑎᑭᓵᕕᓂᖓᑕ ᐅᓯᔭᐅᒍᑎᖓᑕ ᐅᒥᐊᕐᕈᐊᑯᑦ ᐊᖏᖃᑎᒌᒍᑎᒧᑦ 
JBNQA ᐃᓚᐅᒍᑎᓕᓐᓂᒃ. $250.00ᓂᑦ $1,000.00ᓄᑦ ᑎᑭᐅᑎᔪᓂᒃ, 
ᒪᓕᓪᓗᒍ ᖃᑦᓯᓂᒃ ᐊᑭᓕᕐᑕᐅᒍᒪᐅᑎᓕᐅᕈᑎᖓ.

ᐆᑦᑐᕋᐅᑎᒐ, ᐅᒥᐊᕐᕈᐊᑯᑦ ᑎᑭᑎᑕᐅᓚᖓᑉᐸᑦ ᓄᓇᒃᑰᔫᖅ Ford F150, 
ᐊᖏᓂᖃᑐᐃᓐᓇᕆᐊᖃᕐᓗᓂ 25 cubic metresᓂᒃ, ᒪᓐᑐᕆᐊᓪᒥᑦ ᓄᓇᕕᒻᒦᑐᒧᑦ 
ᓄᓇᓕᒻᒧᑦ, 2023ᒥ ᐊᑭᑦᓴᓕᐊᒍᓯᒪᔪᑦ ᒪᓕᓪᓗᒋᑦ ᐃᒣᓪᓗᐊᕈᓇᐅᔪᑦ $5,790.00 
ᑖᒃᓯᖏᑦ ᐃᓚᐅᑎᓪᓗᒋᑦ, ᐅᒥᐊᕐᕈᐊᑰᕐᑎᑕᐅᓐᓂᕈᓂ NEASᑯᑦ. ᐅᓯᓕᕐᑕᐅᒐᔭᕐᑐᖅ 
ᓄᑖᒥᑦ NEASᑯᑦ ᐅᒥᐊᕐᕈᐊᓂᐊᕐᕕᖓᓂᑦ Port of Bécancourᒦᑦᑐᒥ, 
ᐅᖓᓯᓐᓂᓕᒻᒥᑦ 160 kmᓂᒃ ᒪᓐᑐᕆᐊᓪ ᐃᓪᓗᒐᓴᕐᔪᐊᖃᕐᕕᖓᓂᑦ. ᐊᑭᖓᓄᑦ 

ᐃᓚᐅᒻᒥᑎᓪᓗᒋᑦ ᓄᓇᒃᑰᔫᑉ ᐅᓯᓕᕐᕕᓕᐊᕐᑎᑕᐅᒍᑎᖓ, ᓴᓂᕐᕙᑕᐅᓯᒪᓂᖓ, 
ᐅᓯᓕᕐᑐᑕᐅᓂᖓ, ᐅᒥᐊᕐᕈᐊᑯᑦ ᐅᓯᔭᐅᒍᑎᖓ ᐅᓯᖏᐊᕐᑕᐅᒍᑎᖓᓗ ᓄᓇᕕᒻᒥ 
ᓄᓇᓕᓐᓂ ᐅᓯᖏᐊᕐᕕᓂ ᓇᓪᓕᖏᓐᓂ. ᐊᑭᓕᕐᑕᐅᒍᒪᐅᑎᖓ $2,500.00ᓗ 
$9,999.00ᓗ ᐊᑯᓐᓂᖓᓃᑉᐸᑦ, ᑖᓐᓇ ᐆᑦᑐᕋᐅᑎᒋᑦᓱᒍ, ᐃᓚᐅᒍᑎᓕᒃ 
ᐅᑎᕐᑎᓯᕕᐅᑐᐃᓐᓇᕆᐊᖃᕋᔭᕐᑐᖅ $500.00ᓂᒃ. ᐅᑎᕐᑎᓯᕕᐅᒍᒪᔪᖃᕐᓂᐸᑦ, 
NEASᑯᑦ ᐅᓯᒍᑦᔨᔭᕕᓂᕐᒥᑕ ᓄᓇᕕᒻᒥᐅᑦ ᐊᑎᖏᓐᓂᒃ ᐱᑎᑦᓯᒍᓐᓇᓲᑦ 
ᒪᑭᕝᕕᒥᒃ ᖃᐅᔨᓴᕐᓂᐊᓕᕐᒪᑕ ᐃᓚᐅᒍᑎᓖᑦ ᐅᓯᒍᑦᔭᐅᒍᑎᒥᑕ ᐊᑭᖓᑕ 
ᐃᓚᖓᓂᒃ ᐅᑎᕐᑎᓯᕕᐅᒍᓐᓇᒪᖔᑕ ᖃᑦᓯᓂᓪᓗ ᐅᑎᕐᑎᓯᕕᐅᒋᐊᖃᕐᒪᖔᑕ. 
ᒪᑭᕝᕕᒥ ᐊᑏᑦ ᑲᒪᒋᔭᐅᒌᕐᓯᒪᓕᕐᐸᑕ ᐅᑎᕐᑕᐅᒍᑎᑦᓭᓗ ᐱᔭᕇᕐᑕᐅᐸᑕ, 
NEASᑯᑦ ᐱᓇᓱᑦᑎᖏᑦ ᐅᑎᕐᑎᓯᒍᓐᓇᓯᓂᐊᓕᕐᒪᑕ.

ᑐᑭᓯᒋᐊᑦᓯᐊᕈᒪᔪᖃᕐᐸᑦ ᖃᓄᖅ ᐅᓯᔭᐅᒋᐊᓖᑦ ᐅᓯᓕᕆᕕᒻᒨᑕᐅᒍᓐᓇᒪᖔᑕ 
ᐊᓯᖏᓐᓂᓗ ᑐᑭᓯᒋᐊᕈᒪᔪᖃᕐᐸᑦ, NEASᑯᑦ ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓ 
ᑕᑯᒋᐊᕐᑕᐅᒍᓐᓇᑐᖅ ᐅᕗᖓ https://neas.ca/how-to-sealift-and-package/.

ᐃᓚᐅᒍᑎᓖᑦ 
ᐅᑎᕐᑎᓯᕕᐅᒍᑎᑦᓴᖏᓐᓂᒃ ᐱᓇᓱᒍᑎᒃ

ᒪᑭᕝᕕᐅᑉ ᐳᕐᑐᓂᕐᓴᖁᑎᖏᑦ ᐊᓯᖏᓪᓗ ᐊᐅᓚᑦᓯᔨᐅᖃᑕᐅᔪᑦ 
ᑕᑯᓂᐊᕐᓯᒪᔪᕕᓃᑦ NEASᑯᑦ ᐅᒥᐊᕐᕈᐊᓕᕆᕕᖓᓂᒃ 2022ᒦᑦᓱᑕ. 
ᐃᓚᖃᕐᓱᑎᒃ, ᐱᖓᔪᒋᔭᐅᔪᒥᒃ ᓴᐅᒥᐊᓂᑦ, NEAS Groupᑯᑦ 
ᐊᖓᔪᕐᖄᖓᓂᒃ ᐊᒻᒪᓗ CEOᕆᔭᐅᔪᒥᒃ Suzanne Paquinᒥᒃ. 
NEASᑯᑦ ᒪᑭᕝᕕᓗ ᒪᓂᔨᓯᒪᕗᑦ ᐱᓇᓱᒍᑎᑦᓴᓂᒃ ᐃᓚᐅᒍᑎᓖᑦ 
ᐅᑎᕐᑎᓯᕕᐅᒍᑎᑦᓴᖏᓐᓂᒃ ᐃᑲᔪᕐᓯᒍᑎᒋᑦᓱᒋᑦ ᐅᒥᐊᕐᕈᐊᑯᑦ 
ᐅᓯᒍᑦᔭᐅᒍᑎᒥᑕ ᓄᓇᕕᓕᐊᕐᑐᑦ ᐊᑭᖓᑕ ᐃᓚᖓᓂᒃ.


